ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಸಂಪಾದಕರ ಮಾತು
ಬೌದ್ಧಿಕ ಆಸ್ತಿ ಹಕ್ಕು, ಪೇಟೆಂಟ್‌, ಜೈವಿಕ ಚೌರ್ಯ ಮುಂತಾದ ಪದಗಳು ಇಂದು ಹೆಚ್ಚು ಬಳಕೆಯಲ್ಲಿವೆ ಹಾಗೂ ವಿವಾದಾಸ್ಪದ ವಿಷಯಗಳೂ ಆಗಿವೆ. ಸಾಮಾನ್ಯ ಮನುಷ್ಯನ ಹಾಗೂ ಕೃಷಿಕರ ಬದುಕಿನ ಮೇಲೆ ಅವು ಉಂಟುಮಾಡುವ ಪರಿಣಾಮಗಳಾದರೂ ಏನು? ಅವು ವಿವಾದಾಸ್ಪದ ವಿಷಯಗಳಾದರೂ ಆಗಿರುವುದೇಕೆ? ಜೈವಿಕ ಸಂಪನ್ಮೂಲಗಳಿಗೂ ಬೌದ್ಧಿಕ ಆಸ್ತಿ ಹಕ್ಕುಗಳಿಗೂ ಇರುವ ಸಂಬಂಧಗಳೇನು? ಕೆಲ ವರ್ಷಗಳ  ಹಿಂದೆ ಅಮೆರಿಕ ಪೇಟೆಂಟ್‌ಮಾಡಿದ ಅರಿಶಿನದ ಔಷಧೀಯ ಗುಣಗಳಿಗೂ ಭಾರತದ ಸಾಂಪ್ರದಾಯಿಕ ಜ್ಞಾನಕ್ಕೂ ಇರುವ ಸಂಬಂಧವೇನು? ಬಾಸುಮತಿ ಅಕ್ಕಿಯ ಮೇಲಿನ ಅಮೆರಿಕದ ಪೇಟೆಂಟ್‌ಗಳಿಂದಾಗಿ ಜನ ಪ್ರತಿಭಟಿಸುತ್ತಿರುವುದೇಕೆ? ಬೌದ್ಧಿಕ ಆಸ್ತಿ ಹಕ್ಕುಗಳ ನಿಗೂಢ ಜಗತ್ತನ್ನು ಸರಳವಾಗಿ ಪ್ರಶ್ನೋತ್ತರಗಳ ರೂಪದಲ್ಲಿ ಅರ್ಥವಾಗುವಂತೆ ಮಾಡಲು ಈ ಕೃತಿ ಪ್ರಯತ್ನಿಸುತ್ತದೆ.
ಈ ಕೃತಿಯು ಮೂಲತಃ ಇಂಗ್ಲಿಷ್ ನಲ್ಲಿದ್ದು ಇದನ್ನು ನವದೆಹಲಿಯ ಕಲ್ಪವೃಕ್ಷ ಮತ್ತು ಗ್ರೈನ್‌ಎಂಬ ಸರ್ಕಾರೇತರ ಸಂಸ್ಥೆಗಳು ಹಾಗೂ ಲಂಡನ್‌, ಸಂಯುಕ್ತ ಸಂಸ್ಥಾನದಲ್ಲಿನ ಅಂತರರಾಷ್ಟ್ರೀಯ ಕಾರ್ಯನೀತಿ ಸಂಶೋಧನಾ ಹಾಗೂ ಸರ್ಕಾರೇತರ ಸಂಸ್ಥೆಯಾದ ಐ.ಐ.ಇ.ಡಿ. ಸಂಸ್ಥೆಗಳು ಪ್ರಕಟಿಸಿವೆ. ತೇಜಸ್ವಿನಿ ಆಪ್ಟೆ ಈ ಕೃತಿಯ ಮೂಲ ಲೇಖಕರಾಗಿದ್ದು ಈ ಕೃತಿಯ ಅನುವಾದಕ್ಕೆ ಅನುಮತಿ ನೀಡಿದ ಅವರಿಗೆ ಧನ್ಯವಾದಗಳು. ಈ ಕೃತಿಯ ಸಂಕ್ಷಿಪ್ತ ಅನುವಾದವನ್ನು ವಿಭಾಗದಲ್ಲಿ ಸಹ ಪ್ರಾಧ್ಯಾಪಕರಾಗಿರುವ ಡಾ.ಜೆ. ಬಾಲಕೃಷ್ಣ ಮಾಡಿದ್ದಾರೆ ಹಾಗೂ ಅದರ ತಾಂತ್ರಿಕ ಪರಿಶೀಲನಾ ಕಾರ್ಯವನ್ನು ವಿಶ್ವವಿದ್ಯಾನಿಲಯದ ಸಸ್ಯ ತಳಿ ಸಂವರ್ಧಕ ವಿಜ್ಞಾನಿ, ಬೌದ್ಧಿಕ ಆಸ್ತಿ ಹಕ್ಕಿನ ವಿಷಯ ತಜ್ಞರು ಹಾಗೂ ವಿಸ್ತರಣಾ ನಿರ್ದೇಶಕರಾಗಿರುವ ಡಾ.ಆರ್.ಎಸ್‌. ಕುಲಕರ್ಣಿಯವರು ನಡೆಸಿಕೊಟ್ಟಿದ್ದಾರೆ. ಡಿ.ಟಿ.ಪಿ. ಕಾರ್ಯವನ್ನು ವಿಭಾಗದ ಹಿರಿಯ ಬೆರಳಚ್ಚುಗಾರರಾದ ಎಲ್‌.ಆರ್. ದೊಡ್ಡರಂಗಯ್ಯ ಮಾಡಿಕೊಟ್ಟಿದ್ದಾರೆ.
ಈ ಕೃತಿಯ ಪ್ರಕಟಣೆಯಲ್ಲಿ ಪ್ರೋತ್ಸಾಹ ಮತ್ತು ಬೆಂಬಲ ನೀಡಿದ ಕುಲಪತಿಗಳಾದ ಡಾ.ಪಿ.ಜಿ. ಚಂಗಪ್ಪ ಮತ್ತು ವಿಸ್ತರಣ ನಿರ್ದೇಶಕರಾದ ಡಾ.ಆರ್.ಎಸ್‌.ಕುಲಕರ್ಣಿಯವರಿಗೆ ಕೃತಜ್ಞತೆಗಳು.
ಈ ಕೃತಿಯು ರೈತರು, ವಿದ್ಯಾರ್ಥಿಗಳು, ಅಧ್ಯಾಪಕರು ಹಾಗೂ ಇತರ ಆಸಕ್ತರಿಗೆ ಉಪಯುಕ್ತವಾಗುವುದೆಂದು ಆಶಿಸಲಾಗಿದೆ.
ಡಾ. ಉಷಾಕಿರಣ್‌
ಪ್ರಾಧ್ಯಾಪಕರು ಹಾಗೂ ಮುಖ್ಯಸ್ಥರು
ಕನ್ನಡ ಅಭಿವೃದ್ಧಿ ಸಮಿತಿ ಕಾರ್ಯದರ್ಶಿ
ಕನ್ನಡ ಅಧ್ಯಯನ ವಿಭಾಗ
ವಿಸ್ತರಣ ನಿರ್ದೇಶನಾಲಯ
ಕೃಷಿ ವಿಶ್ವವಿದ್ಯಾನಿಲಯ
ಹೆಬ್ಬಾಳ, ಬೆಂಗಳೂರು-೫೬೦೦೨೪
 ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಕುಲಪತಿಗಳ ಹಾರೈಕೆ
ಕೃಷಿ ವಿಜ್ಞಾನ ಮತ್ತು ತಂತ್ರಜ್ಞಾನ ಕ್ಷೇತ್ರಗಳು ಇಂದು ಬಹುಮುಖವಾಗಿ ಬೆಳೆದಿವೆ. ಕೃಷಿ ನಾಡಿನ ಗ್ರಾಮೀಣ ಜನತೆಯ ಮುಖ್ಯ ಜೀವನ ಮಾರ್ಗವಾಗಿರುವಂತೆಯೇ ಇತರ ಉದ್ಯಮ ಕ್ಷೇತ್ರಗಳೊಂದಿಗೆ ಕೃಷಿ ರಂಗವೂ ಕೂಡ ತನ್ನ ಪ್ರಗತಿ ಸಾಧನೆಯಲ್ಲಿ ಮುಂಚೂಣಿಯ ಸ್ಥಾನದಲ್ಲಿರುವುದು ದೇಶದ ಆಹಾರೋತ್ಪಾದನೆ ಸಾಮರ್ಥ್ಯವನ್ನು ಬೆಳೆಸುವ ದೃಷ್ಟಿಯಿಂದ ಅತಿ ಮುಖ್ಯವಾಗಿದೆ. ಹಾಗೆಯೇ ಅಧಿಕ ಲಾಭದಾಯಕತೆಯೊಂದಿಗೆ ಸುಸ್ಥಿರ ಮತ್ತು ಪರಿಸರಸ್ನೇಹಿ ಮೌಲ್ಯಯುಕ್ತವಾದ ಸಾಂಪ್ರದಾಯಕ ಕೃಷಿ ವಿಧಾನಗಳಿಗೆ ಹೆಚ್ಚಿನ ಮಹತ್ವ ನೀಡುವುದು ಇಂದಿನ ತುರ್ತು ಅಗತ್ಯವಾಗಿದೆ. ಈ ಎಲ್ಲ ಅಂಶಗಳನ್ನು ಕುರಿತಂತೆ ಕೃಷಿ ವಿದ್ಯಾರ್ಥಿಗಳು ಮತ್ತು ರೈತರಲ್ಲಿ ಪ್ರಜ್ಞಾ ಪೂರ್ವಕವಾದ ತಿಳಿವಳಿಕೆ ಮೂಡಿಸಲು ನೆರವಾಗುವಂತೆ ಕನ್ನಡ ಮಾತೃಭಾಷೆಯಲ್ಲಿ ಆಧುನಿಕ ಕೃಷಿ ವಿಜ್ಞಾನ ಸಾಹಿತ್ಯವನ್ನು ಪ್ರಕಟಿಸುವುದು ಕೃಷಿ ವಿಶ್ವವಿದ್ಯಾನಿಲಯದ ಒಂದು ವಿಶೇಷ ಹೊಣೆಯಾಗಿದೆ. ಈ ದಿಶೆಯಲ್ಲಿ ಭಾರತ ಸರ್ಕಾರದ ನೆರವಿನಿಂದ ೧೯೬೯-೭೦ರಲ್ಲಿ ಪ್ರಾರಂಭವಾದ ಕನ್ನಡ ಅಧ್ಯಯನ ವಿಭಾಗ ಕಾರ್ಯನಿರತವಾಗಿದೆ. ಶಿಕ್ಷಣ ಮಾಧ್ಯಮ ಪ್ರಾದೇಶಿಕ ಭಾಷೆಗಳಲ್ಲಿ ನಡೆಯಬೇಕೆಂಬ ೧೯೮೪ರ ಸಂಸತ್ತಿನ ತೀರ್ಮಾನದಂತೆ, ಶಿಕ್ಷಣದಲ್ಲಿ ಕನ್ನಡ ಮಾಧ್ಯಮ ಜಾರಿಗೆ ತರುವ ಪ್ರಥಮ ಹೆಜ್ಜೆಯಾಗಿ ಕೃಷಿ ವಿಜ್ಞಾಣದ ವಿವಿಧ ವಿಷಯಗಳಲ್ಲಿ ಕನ್ನಡ ಪಠ್ಯಪುಸ್ತಕಗಳ ಪ್ರಕಟಣಾಕಾರ್ಯ ನಡೆದಿದೆ. ಪಠ್ಯ ವಿಷಯವಾಗಿ ಅಲ್ಲದೆ ಈ ಪುಸ್ತಕಗಳು ಕೃಷಿ ವಿಜ್ಞಾನ ಪ್ರಸರಣೆಯ ಮಾಧ್ಯಮವೂ ಆಗಿವೆ. ವಿದ್ಯಾರ್ಥಿಗಳಿಗೆ, ರೈತರಿಗೆ , ಬೋಧಕರಿಗೆ ಹಾಗೂ ವಿಜ್ಞಾನಿಗಳಿಗೂ ಸಹ ಉಪಯುಕ್ತವಾಗುವಂತೆ ಈಗಾಲೇ ೨೮೨ಕ್ಕೂ ಹೆಚ್ಚು ಪುಸ್ತಕಗಳು ಪ್ರಕಟವಾಗಿವೆ.
ಪಠ್ಯಪುಸ್ತಕ ಪ್ರಕಟಣಾಕಾರ್ಯದ ಜೊತೆಯಲ್ಲಿಯೇ ಕನ್ನಡದಲ್ಲಿ ಅಭ್ಯಾಸ ಮಾಡುವ ವಿದ್ಯಾರ್ಥಿಗಳಿಗೆ, ಲೇಖಕರಿಗೆ ಹಾಗೂ ಬೋಧಕರಿಗೆ ಅನುವಾಗಲೆಂದು ಸಂಶೋಧನಾ ಕಾರ್ಯಕ್ರಮದ ಅಂಗವಾಗಿ ಕೃಷಿ ವಿಜ್ಞಾನದ ವಿವಿಧ ವಿಷಯಗಳಲ್ಲಿ ಪಾರಿಭಾಷಿಕ ಶಬ್ದಕೋಶಗಳನ್ನು ಪ್ರಕಟಿಸಲಾಗಿದೆ. ಅಲ್ಲದೆ ಕೃಷಿ ವಿಜ್ಞಾನ ಲೇಖಕರಿಗೆ ಪ್ರೋತ್ಸಾಹ ನೀಡುವ ಸಲುವಾಗಿ ಪ್ರತಿ ವರ್ಷ ಆಯ್ದ ವಿಷಯಗಳಲ್ಲಿ ಪುಸ್ತಕ ರಚನಾ ಸ್ಪರ್ಧೆಯನ್ನು ಏರ್ಪಡಿಸಿ ಅತ್ಯುತ್ತಮ ಪುಸ್ತಕಗಳಿಗೆ ಬಹುಮಾನ ನೀಡುವ ಯೋಜನೆಯನ್ನು ನಡೆಸಲಾಗುತ್ತಿದೆ.
೨೦೦೩ನೇ ವರ್ಷದಿಂದ ಕನ್ನಡ ಅಧ್ಯಯನ ವಿಭಾಗವು ಕೃಷಿ ಜ್ಞಾನ ಭಂಡಾರ ಎಂಬ ಒಂದು ವಿನೂತನ ಜನಪ್ರಿಯ ಮಾಲಿಕೆಯನ್ನು ಪ್ರಾರಂಭಿಸಿದ್ದು ಇದರಲ್ಲಿ ಈಗಾಗಲೇ ೩೦ ಪುಸ್ತಕಗಳನ್ನು ಪ್ರಕಟಿಸಲಾಗಿದೆ. ರೈತರ ಜನಮನವನ್ನು ತಲುಪುವ ಉನ್ನತ ಉದ್ದೇಶದಿಂದ ಪ್ರಾರಂಭವಾದ ಈ ಮಾಲಿಕೆಯ ಪ್ರಕಟಣೆಗಳನ್ನು ರೈತರಿಗೆಂದೇ ವಿಶೇಷವಾಗಿ ವಿನ್ಯಾಸಿತಗೊಳಿಸಲಾಗಿದ್ದು ಸರಳ, ಸುಂದರ ರೂಪದಲ್ಲಿ ಹೊರತರಲಾಗಿದೆ.
ಇಂದು ಹೆಚ್ಚು ಶಿಕ್ಷಕರು, ವಿಜ್ಞಾನಿಗಳು ಹಾಗೂ ಲೇಖಕರು ತಮ್ಮ ತಜ್ಞತೆಯ ವಿಷಯದಲ್ಲಿ ಕನ್ನಡ ಕೃತಿಗಳನ್ನು ರಚಿಸಿ ಕೃಷಿ ವಿಜ್ಞಾನದ ಆಧುನಿಕ ಆವಿಷ್ಕಾರ, ತಂತ್ರಜ್ಞಾನ ಹಾಗೂ ಆಲೋಚನೆಗಳನ್ನು ಕನ್ನಡ ನಾಡಿನ ಪ್ರತಿ ಮೂಲೆಗೂ ತಲುಪಿಸಲು ಸಹಕರಿಸಬೇಕಾಗಿದೆ. ಗ್ರಾಮಾಂತರ ಪ್ರದೇಶಗಳಲ್ಲಿ ಕಾರ್ಯ ನಿರ್ವಹಿಸುವ ಪ್ರತಿಯೊಬ್ಬರೂ ರೈತನ ಆಡುಭಾಷೆಯಾದ ಕನ್ನಡದಲ್ಲೇ ವ್ಯವಹರಿಸಬೇಕಾಗುತ್ತದೆ. ಈ ದೃಷ್ಟಿಯಿಂದ ನಮ್ಮ ವಿಶ್ವವಿದ್ಯಾನಿಲಯದಲ್ಲಿ ಕನ್ನಡ ಪ್ರಕಟಣೆಗಳಿಗೆ ಮಹತ್ತರವಾದ ಸ್ಥಾನ ನೀಡಲಾಗಿದೆ.
ಕೃಷಿಯಲ್ಲಿ ಬೌದ್ಧಿಕ ಆಸ್ತಿ ಹಕ್ಕು ಹಾಗೂ ಸಾಂಪ್ರದಾಯಿಕ ಜ್ಞಾನ ಪುಸ್ತಕವು ರೈತರಿಗೆ, ಕೃಷಿ ವಿಜ್ಞಾನಿಗಳಿಗೆ, ಲೇಖಕರಿಗೆ ಹಾಗೂ ಇತರ ಆಸಕ್ತರಿಗೆ ಹೆಚ್ಚು ಉಪಯುಕ್ತವಾಗುವುದೆಂದು ಆಶಿಸಲಾಗಿದೆ.
ಡಾ. ಪಿ.ಜಿ. ಚಂಗಪ್ಪ
ಕುಲಪತಿಗಳು
ಕೃಷಿ ವಿಶ್ವವಿದ್ಯಾನಿಲಯ
ಗಾಂಧಿ ಕೃಷಿ ವಿಜ್ಞಾನ ಕೇಂದ್ರ
ಬೆಂಗಳೂರು-೫೬೦ ೦೬೫.
 ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಸಾಂಪ್ರದಾಯಕ ಜ್ಞಾನ ಮತ್ತು ಅದರ ನಿಯಂತ್ರಣ
ಪ್ರ. ೪.೧: ಜೈವಿಕ ವೈವಿಧ್ಯತೆ, ಸಾಂಪ್ರದಾಯಕ ಜ್ಞಾನ ಮತ್ತು ಬೌದ್ಧಿಕ ಆಸ್ತಿ ಹಕ್ಕುಗಳ ನಡುವೆ ಇರುವ ಸಂಬಂಧವೇನು?
ಉ: ಜೈವಿಕ ಸಂಪನ್ಮೂಲಗಳು ಮತ್ತು  ಸಂಬಂಧಿತ ಸಾಂಪ್ರದಾಯಕ ಜ್ಞಾನವು (Traditional Knowledge) ವಾಣಿಜ್ಯ ಉತ್ಪನ್ನಗಳನ್ನು ಅಭಿವೃದ್ಧಿಪಡಿಸಲು ಉದ್ಯಮ ಕಾರ್ಪೊರೇಶನ್ನುಗಳಿಗೆ ಅತ್ಯಮೂಲ್ಯವಾದುವು. ತಮ್ಮ ಲಾಭವನ್ನು ಹೆಚ್ಚಿಸಿಕೊಳ್ಳಲು ಅಂತಹ ಕಾರ್ಪೊರೇಶನ್‌ಗಳು ಜೈವಿಕ ಸಂಪನ್ಮೂಲ ಹಾಗೂ ಸಾಂಪ್ರದಾಯಕ ಜ್ಞಾನದ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಪಡೆಯಲು ಯತ್ನಿಸುತ್ತವೆ.

ಪ್ರ. ೪.೨: ಸಾಂಪ್ರದಾಯಕ ಜ್ಞಾನವೆಂದರೇನು?
ಉ: ಸಾಂಪ್ರದಾಯಕ ಜ್ಞಾನವೆಂದರೆ ಸಮುದಾಯಗಳು ಮತ್ತು ಸಂಸ್ಕೃತಿಗಳು ತಲೆತಲೆಮಾರುಗಳಿಂದ ಸಂರಕ್ಷಿಸಿಕೊಂಡುಬಂದಿರುವ ಜ್ಞಾನ ಹಾಗೂ ಅದು ಗಾಡ ಸಾಂಸ್ಕೃತಿಕ ಮತ್ತು ಆರ್ಥಿಕ ಪ್ರಾಮುಖ್ಯತೆಯನ್ನು ಹೊಂದಿದೆ. ಸಾಂಪ್ರದಾಯಕ ಜ್ಞಾನವು ಸಾಹಿತ್ಯ, ಕಲೆ ಮತ್ತು ವಿಜ್ಞಾನ , ವೈದ್ಯಕೀಯ ಅರಿವು, ಬೇಸಾಯದ ವಿಧಾನಗಳುಕರಕುಶಲಕಲೆ, ಹಾಡು ಮತ್ತು ನೃತ್ಯದಂತಹ ವಿಸ್ತೃತ ಜ್ಞಾನಶಾಖೆಗಳನ್ನು ಹೊಂದಿರುತ್ತದೆ. ಜೈವಿಕ ವೈವಿಧ್ಯತೆಯ ಬಗೆಗಿನ ಸಾಂಪ್ರದಾಯಕ ಜ್ಞಾನವು ಸಸ್ಯಗಳ ಮತ್ತು ಪ್ರಾಣಿಗಳ ಪವಿತ್ರ ಗುಣಲಕ್ಷಣಗಳು, ಚಿಕಿತ್ಸೆಯ ಮತ್ತು ಕೃಷಿ ವಿಧಾನಗಳನ್ನು ಹಾಗೂ ಸಂಸ್ಕರಣಾ ವಿಧಾನಗಳನ್ನು ಸಹ ಒಳಗೊಂಡಿರಬಹುದು. ಸಾಂಪ್ರದಾಯಕ ಜ್ಞಾನವು ಪ್ರಾಚೀನ ಪಠ್ಯಗಳಲ್ಲಿ, ಸಾಂಪ್ರದಾಯಕ ವಿಜ್ಞಾನಗಳಲ್ಲಿ, ಜನಪದದಲ್ಲಿ ಹಾಗೂ ಸಮುದಾಯಗಳ  ನಿರಂತರ ನಂಬಿಕೆ, ಆಚಾರ ವಿಚಾರಗಳಲ್ಲಿ ಕಂಡುಬರುತ್ತದೆ. ಬಹುಪಾಲು ಅದು ಒಂದು ತಲೆಮಾರಿನಿಂದ ಮತ್ತೊಂದು ತಲೆಮಾರಿಗೆ ಮೌಖಿಕವಾಗಿ ಹರಿದು ಬರುತ್ತದೆ. ಸಾಂಪ್ರದಾಯಕ ಜ್ಞಾನವು ಸ್ಥಾಯಿಯಾದುದಲ್ಲ, ಅದು ಚಲನಶೀಲವಾದುದು ಹಾಗೂ ಪ್ರತಿಯೊಂದು ತಲೆಮಾರಿನ ಅನ್ವೇಷಣೆಗಳಿಂದ ಬದಲಾಗುತ್ತಾ ಮುಂದುವರಿಯುತ್ತಿರುತ್ತದೆ ಎನ್ನುವುದು ಇಲ್ಲಿ ಮುಖ್ಯವಾದುದು. ಕಲಿಯುವ, ಕಲಿತಿದ್ದನ್ನು ಹಂಚಿಕೊಳ್ಳುವ ಹಾಗೂ ತನ್ಮೂಲಕ ಜ್ಞಾನಕ್ಕೊಂದು ಸಾಕಾರರೂಪ ನೀಡುವ ಸಾಮಾಜಿಕ ಪ್ರಕ್ರಿಯೆಯೇ ಜ್ಞಾನ ಸಂಪ್ರದಾಯದ ಬಹುಮುಖ್ಯ ಅಂಶವಾಗಿದೆ. ಈ ಕೃತಿಯಲ್ಲಿ ಜೈವಿಕ ವೈವಿಧ್ಯತೆಗೆ ಸಂಬಂಧಿಸಿದ ಸಾಂಪ್ರದಾಯಕ ಜ್ಞಾನದ ಬಗ್ಗೆ ಮಾತ್ರ ವಿವರಗಳನ್ನು ನೀಡಲಾಗಿದೆ.
ಪ್ರ. ೪.೩: ಸಾಂಪ್ರದಾಯಕ ಸಮುದಾಯಗಳು ಎಂದರೆ ಯಾವುವು?
ಉ: ಹಲವಾರು ತಲೆಮಾರುಗಳ ಪೂರ್ವಿಕರಿಂದ ರೂಪುಗೊಂಡ ಬದುಕುವ ವಿಧಾನ ಹೊಂದಿರುವ ಸಮುದಾಯಗಳನ್ನು ವಿಸ್ತೃತವಾಗಿ ಸಾಂಪ್ರದಾಯಕ ಸಮುದಾಯಗಳು (Traditional Communities) ಎನ್ನುತ್ತಾರೆ. ಅವು ನಗರದ ಅಥವಾ ಕ್ಷಿಪ್ರಗತಿಯಲ್ಲಿ ಬದಲಾಗುವ ಸಮಾಜಗಳಿಂದ, ಜೀವನಶೈಲಿಗಳಿಂದ ವಿಭಿನ್ನವಾಗಿರುತ್ತವೆ ಹಾಗೂ ಅವು ಒಂದು ಪರಸ್ಪರ, ಸಮಾನ ಸಾಂಸ್ಕೃತಿಕ, ಪರಿಸರದ, ಆರ್ಥಿಕ ಮತ್ತು ಕೌಟುಂಬಿಕ ಸಂಪ್ರದಾಯಗಳು, ಅರಿವು, ಮೌಲ್ಯಗಳು ಹಾಗೂ ಸಾಮಾಜಿಕ ಶ್ರೇಣಿ ವ್ಯವಸ್ಥೆಯನ್ನು ಹೊಂದಿರುತ್ತವೆ. ಸಾಂಪ್ರದಾಯಕ ಸಮುದಾಯಗಳ ಜೀವನ ಶೈಲಿ ಸಾಮಾನ್ಯವಾಗಿ ಪ್ರಾಕೃತಿಕ ಸಂಪನ್ಮೂಲಗಳನ್ನು ಆಧರಿಸಿರುತ್ತದೆ. ಸಾಂಪ್ರದಾಯಕ ಸಮುದಾಯಗಳು ರೈತ ಅಥವಾ ಬೆಸ್ತರ ಸಮುದಾಯಗಳು, ಅರಣ್ಯದಲ್ಲಿ ವಾಸಿಸುವ ಸಮುದಾಯಗಳು, ಸ್ಥಳೀಯ ಜನರು, ಅಲೆಮಾರಿ ಸಮುದಾಯಗಳು ಮುಂತಾದವನ್ನೂ ಒಳಗೊಂಡಿರಬಹುದು.

ಈ ವಿವರಣೆಯ ಬಗ್ಗೆ ಎರಡು ವಿಷಯಗಳನ್ನು ಗಮನದಲ್ಲಿರಿಸಿಕೊಳ್ಳಬೇಕು. ಮೊದಲನೆಯದು, ಇದು ಒಂದು ವಿಸ್ತೃತ, ಸ್ಥೂಲ ವಿವರಣೆಯಷ್ಟೆ ಸಾಂಪ್ರದಾಯಕ ಸಮುದಾಯಗಳು ಎಂದಾಕ್ಷಣ ಅವು ಶತತಮಾನಗಳಿಂದ ಬದಲಾಗದ ಸಮುದಾಯಗಳು ಎಂದರ್ಥವಲ್ಲ . ಸಮುದಾಯಗಳೂ ಸಹ ತಮ್ಮ ಸುತ್ತಮುತ್ತಲ ಸಮಾಜದಿಂದ ಆರ್ಥಿಕವಾಗಿ, ಸಾಂಸ್ಕೃತಿಕವಾಗಿ ಪ್ರಭಾವಿತವಾಗಿ ಬದಲಾಗುತ್ತಾ ಬಂದಿವೆ. ಈ ಬದಲಾವಣೆ ಇತ್ತೀಚಿನ ವರ್ಷಗಳಲ್ಲಿ ಗಮನಾರ್ಹವಾಗಿದೆ.
ಎರಡನೆಯದು, ಸಾಂಪ್ರದಾಯಕ ಸಂಸ್ಕೃತಿ ಮತ್ತು ಜ್ಞಾನ, ಇದು ನಗರ ಹಾಗೂ ಆಧುನಿಕ ಸಮಾಜಗಳಲ್ಲೂ ಕಂಡುಬರುತ್ತದೆ – ಗಾಯಗಳ ಚಿಕಿತ್ಸೆಗೆ ಅರಿಶಿಣದ ಬಳಕೆ ಅಥವಾ ತುಳಸಿಯ ಔಷಧೀಯ ಗುಣಗಳ ಅರಿವು ಸಂಸ್ಕೃತಿ ಮತ್ತು ಜ್ಞಾನದ ಸಾಂಪ್ರದಾಯಕ ತಳಹದಿಯಿಂದ ಮೂಡಿದೆ ಹಾಗೂ ಅದು ಸಾಂಪ್ರದಾಯಕ ಸಮುದಾಯಗಳಿಗೆ ಮಾತ್ರ ಸೀಮಿತವಾಗಿರುವುದಲ್ಲ.
ಈ ಕೃತಿಯಲ್ಲಿ ‘ಸಾಂಪ್ರದಾಯಕ ಸಮುದಾಯಗಳು’ ಮತ್ತು ‘ಸ್ಥಳೀಯ ಸಮುದಾಯಗಳು’ (Local Communities) ಎಂಬ ಎರಡೂ ಪದಗಳನ್ನು ಒಂದೇ ಅರ್ಥದಲ್ಲಿ ಬಳಸಲಾಗಿದೆ.
ಪ್ರ. ೪.೪: ಸಾಂಪ್ರದಾಯಕ ಜ್ಞಾನ ಏಕೆ ಮೌಲ್ಯಯುತವಾದುದು?
ಉ: ಜೈವಿಕ ವೈವಿಧ್ಯತೆಯ ಸಂರಕ್ಷಣೆಯಲ್ಲಿ ಹಾಗೂ ಅದರ ಸಾಂಪ್ರದಾಯಕ ಬಳಕೆಯಲ್ಲಿ ಸಾಂಪ್ರದಾಯಕ ಜ್ಞಾನವು ಮಹತ್ತರ ಪಾತ್ರವನ್ನು ವಹಿಸುತ್ತದೆ:
· ಆರೋಗ್ಯ ರಕ್ಷಣೆ: ಭಾರತೀಯ ವೈದ್ಯಪದ್ಧತಿಗಳು (ಆಯುರ್ವೇದ, ಸಿದ್ದ, ಯುನಾನಿ) ಭಾರತದ ಅಧಿಕೃತ ಆರೋಗ್ಯ ರಕ್ಷಣಾ ವ್ಯವಸ್ಥೆಯ ಭಾಗವಾಗಿದ್ದು , ಅವು ವಿವಿಧ ಜೈವಿಕ ಸಂಪನ್ಮೂಲಗಳ ಹಾಗೂ ಸಾಂಪ್ರದಾಯಕ ಜ್ಞಾನ ಶಾಖೆಗಳನ್ನು ಅವಲಂಬಿಸಿವೆ.

ಕೃಷಿ: ರೈತರು ಹಾಗೂ ಪಶುಸಂಗೋಪಕರು ವಿಸ್ತೃತ ವೈವಿಧ್ಯದ ಬೆಳೆ ಹಾಗೂ ಜಾನುವಾರುಗಳನ್ನು ತಲೆತಲೆಮಾರುಗಳಿಂದ ಪೋಷಿಸಿ, ಸಂರಕ್ಷಿಸಿ, ಸಂವರ್ಧಿಸಿಕೊಂಡು ಬಂದಿದ್ದಾರೆ. ಇವು ಆಹಾರ ಸುರಕ್ಷತೆ, ವಸ್ತ್ರ, ಆರೋಗ್ಯ ಮತ್ತು ತಲೆಯ ಮೇಲೊಂದು ಸೂರು ಒದಗಿಸುವಲ್ಲಿ ಅತ್ಯಮೂಲ್ಯ ಪಾತ್ರವಹಿಸಿವೆ.
· ಜೈವಿಕ ವೈವಿಧ್ಯತೆ: ಭಾರತಾದ್ಯಂತ ಸ್ಥಳೀಯ ಸಮುದಾಯಗಳಲು ಸ್ವತಂತ್ರವಾಗಿ ಅರಣ್ಯ ಪ್ರದೇಶಗಳನ್ನು, ಪ್ರಾಕೃತಿಕ ಪರಿಸರ ವ್ಯವಸ್ಥೆಗಳನ್ನು, ‘ದೇವರ ಕಾಡು’ಗಳನ್ನು (ಸ್ಥಳೀಯ ದೇವತೆಗೆ ಮುಡಿಪಾಗಿಟ್ಟ, ಕಾಯ್ದಿಟ್ಟ ಅರಣ್ಯ ಪ್ರದೇಶ) ಸಂರಕ್ಷಿಸಿ ಪೋಷಿಸುತ್ತಾ ಜೈವಿಕ ವೈವಿಧ್ಯತೆಯನ್ನು ಕಾಪಾಡಿಕೊಂಡು ಬಂದಿದ್ದಾರೆ.
ಹಾಗಾಗಿ ಸಾಂಪ್ರದಾಯಕ ಜ್ಞಾನವು ಹಲವಾರು ರೀತಿಗಳಲ್ಲಿ ಅತ್ಯಮೂಲ್ಯವಾದದ್ದು. ಹಲವಾರು ಕೈಗಾರಿಕೆಗಳು ವಾಣಿಜ್ಯ ಉತ್ಪನ್ನಗಳನ್ನು ತಯಾರಿಸಲು ಸಾಂಪ್ರದಾಯಕ ಜ್ಞಾನವನ್ನು ಮುಕ್ತವಾಗಿ ಬಳಸಿಕೊಂಡಿವೆ. ಅವು ಆ ಜ್ಞಾನದ ಮೂಲ ಸಂರಕ್ಷಕರ ಅನುಮತಿ ಪಡೆಯದೆ, ಅವರಿಗೆ ಕೃತಜ್ಞತೆ ಸಲ್ಲಿಸದೆ ಅವುಗಳನ್ನು ಬಳಸಿಕೊಂಡಿವೆ. ಸಮ್ಮತಿ ಪಡೆಯದೆ ಅಂತಹ ಜ್ಞಾನವನ್ನು ವಾಣಿಜ್ಯವಾಗಿ ಬಳಕೆಮಾಡಿದಾಗ ಅಥವಾ ಅಂತಹ ಸಂಪನ್ಮೂಲ/ಜ್ಞಾನದ ಮೇಲೆ ಬೌದ್ಧಿಕ ಆಸ್ತಿ ಹಕ್ಕು ಹಾಗೂ ವಿಶೇಷ ಹಕ್ಕುಗಳನ್ನು ಕೋರಿದಾಗ ಸಂಘರ್ಷ ಉಂಟಾಗುತ್ತದೆ. ಇದನ್ನು ‘ಜೈವಿಕ ಚೌರ್ಯ’ (Biopiracy) ಎನ್ನುತ್ತಾರೆ.
ಪ್ರ. ೪.೫: ಜೈವಿಕ ಚೌರ್ಯ (Biopiracy) ಎಂದರೇನು?
ಉ: ಜೈವಿಕ ಚೌರ್ಯವೆಂದರೆ ಈ ಕೆಳಗಿನವುಗಳೆರಡೂ ಅಥವಾ ಅವುಗಳಲ್ಲಿ ಯಾವುದಾದರೂ ಒಂದು ಆಗಿರಬಹುದು:

(ಅ) ಜೈವಿಕ ಸಂಪನ್ಮೂಲಗಳ, ಸಂಬಂಧಿಸಿದ ಸಾಂಪ್ರದಾಯಕ ಜ್ಞಾನದ ಅಥವಾ ಆ ಸಂಪನ್ಮೂಲಗಳ ಅಥವಾ ಜ್ಞಾನವನ್ನು ಆಧರಿಸಿದ ವಾಣಿಜ್ಯ ಉತ್ಪನ್ನಗಳ ಮೇಲೆ ಆ ಸಂಪನ್ಮೂಲ (ಜ್ಞಾನದ ಮೂಲ ವಾರಸುದಾರರ ಸಮ್ಮತಿ ಪಡೆಯದೆ ಅಥವಾ ಅವರಿಗೆ ಯಾವುದೇ ಲಾಭಾಂಶ ನೀಡದೆ ಅವುಗಳ ಮೇಲೆ ಏಕಸ್ವಾಮ್ಯ ನಿಯಂತ್ರಣ ಹೊಂದಲು ಬೌದ್ಧಿಕ ಆಸ್ತಿ ಹಕ್ಕುಗಳನ್ನು (ಬಹುಪಾಲು ಪೇಟೆಂಟ್‌ಅಥವಾ ಸಸ್ಯತಳಿ ಸಂವರ್ಧಕರ ಹಕ್ಕುಗಳು) ಪಡೆಯುವುದು.
(ಆ) ಜೈವಿಕ ಸಂಪನ್ಮೂಲಗಳ ಅಥವಾ ಸಂಬಂಧಿಸಿದ ಸಾಂಪ್ರದಾಯಕ ಜ್ಞಾನವನ್ನು ಅವುಗಳ ಮೂಲ ವಾರಸುದಾರರ ಸಮ್ಮತಿ ಪಡೆಯದೆ ಅಥವಾ ಅವರಿಗೆ ಯಾವುದೇ ಲಾಭಾಂಶ ನೀಡದೆ ಅವುಗಳನ್ನು ವಾಣಿಜ್ಯವಾಗಿ ಬಳಸಿಕೊಳ್ಳುವುದು.
ಸಾಂಪ್ರದಾಯಕ ಜ್ಞಾನದ ಮೂಲವನ್ನು ಕೆಲವೊಮ್ಮೆ ಯಾವುದೇ ಒಂದು ನಿರ್ದಿಷ್ಟ ಸ್ಥಳೀಯ ಸಮುದಾಯದೊಂದಿಗೆ ಗುರುತಿಸಲಾಗುವುದಿಲ್ಲ. ಅಂತಹ ಸಮಯದಲ್ಲಿ ಅಂತಹ ಜ್ಞಾನದ ‘ಮೂಲ ವಾರಸುದಾರರು’ ಆ ಜ್ಞಾನ ರೂಪುಗೊಂಡ ದೇಶವೇ ಆಗುತ್ತದೆ ಹಾಗೂ ಆ ದೇಶದ ಸರ್ಕಾರ ತನ್ನ ಜನರ ಪರವಾಗಿ ಆ ಜ್ಞಾನದ ಪ್ರತಿನಿಧಿಯಾಗುತ್ತದೆ.
ಪ್ರ. ೪.೬: ಜೈವಿಕ ಚೌರ್ಯದಿಂದ ಉಂಟಾಗುವ ಪ್ರತಿಕೂಲ ಪರಿಣಾಮಗಳೇನು?
ಉ: ಜೈವಿಕ ಸಂಪನ್ಮೂಲಗಳ ಮತ್ತು ಸಂಬಂಧಿಸಿದ ಜ್ಞಾನದ ಮೇಲಿನ ಸಾಂಪ್ರದಾಯಕ ಸಮುದಾಯಗಳ ಹಕ್ಕುಗಳ ಉಲ್ಲಂಘನೆಯೇ ಜೈವಿಕ ಚೌರ್ಯ. ಅದರಿಂದ ಆರ್ಥಿಕ ಹಾಗೂ ನೈತಿಕ ಪ್ರತಿಕೂಲ ಪರಿಣಾಮಗಳುಂಟಾಗುತ್ತವೆ.
· ಮೊದಲಿಗೆ, ತಮ್ಮ ಸಂಪನ್ಮೂಲಗಳ/ ಜ್ಞಾನದ ಆಧಾರದ ಉತ್ಪನ್ನಗಳನ್ನು ವಾಣಿಜ್ಯೀಕರಿಸುವುದರಿಂದ ದೊರೆಯುವ ಲಾಭದಿಂದ ಆಯಾ ಜೈವಿಕ ಸಂಪನ್ಮೂಲದ ಮತ್ತು ಸಂಬಂಧಿಸಿದ ಸಾಂಪ್ರದಾಯಕ ಜ್ಞಾನದ ಮೂಲ ವಾರಸುದಾರರಿಗೆ ಯಾವುದೇ ಪಾಲು ದೊರೆಯುವುದಿಲ್ಲ. ಅಲ್ಲದೆ ಆ ಸಂಪನ್ಮೂಲ/ಜ್ಞಾನವನ್ನು ಸಂರಕ್ಷಿಸಿ, ಪೋಷಿಸಿ, ಅಭಿವೃದ್ಧಿಪಡಿಸಿಕೊಂಡು ಬಂದಿರುವ ಅವರಿಗೆ ಯಾವುದೇ ಮಾನ್ಯತೆ ಸಹ ಸಿಗುವುದಿಲ್ಲ.
· ಎರಡನೆಯದಾಗಿ, ಜೈವಿಕ ಚೋರನೊಬ್ಬ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಪಡೆದುಕೊಂಡಲ್ಲಿ ಆ ಜೈವಿಕ ಸಂಪನ್ಮೂಲದ ಅಥವಾ ಸಂಬಂಧಿಸಿದ ಜ್ಞಾನದ ಮೂಲ ವಾರಸುದಾರರು ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ಸಂಪನ್ಮೂಲವನ್ನು ಅಥವಾ ಜ್ಞಾನವನ್ನು ವಾಣಿಜ್ಯವಾಗಿ ಬಳಸುವುದನ್ನು ನಿರ್ಬಂಧಿಸಲಾಗುತ್ತದೆ. ಇದರಿಂದಾಗಿ ಆ ಸಮುದಾಯ ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ದೇಶೀ ಉತ್ಪನ್ನವನ್ನು ಮಾರಾಟ ಮಾಡಲು ಸಹ ಅವಕಾಶವಿರುವುದಿಲ್ಲ.
· ಮೂರನೆಯದಾಗಿ, ಬೌದ್ಧಿಕ ಆಸ್ತಿ ಹಕ್ಕುದಾರ ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ಸಂಪನ್ಮೂಲದ / ಜ್ಞಾನದ ಬಳಕೆಗೆ ಷರತ್ತುಗಳನ್ನು ವಿಧಿಸುತ್ತಾನೆ. ಅಂದರೆ ಮೂಲ ವಾರಸುದಾರರಾದ ಸಾಂಪ್ರದಾಯಕ ಸಮುದಾಯಗಳು ತಮ್ಮ ಸಂಪನ್ಮೂಲಗಳ / ಜ್ಞಾನದ ಮೇಲಿನ ನಿಯಂತ್ರಣ ಹಾಗೂ ಅವುಗಳ ಬಳಕೆಯ ಹಕ್ಕನ್ನು ಕಳೆದುಕೊಳ್ಳಬೇಕಾಗುತ್ತದೆ.
ಪ್ರ. ೪.೭: ಉದ್ಯಮ ಕಾರ್ಪೊರೇಶನ್ನುಗಳು ಅಭಿವೃದ್ಧಿ ಹೊಂದುತ್ತಿರುವ ದೇಶಗಳ ಜೈವಿಕ ಸಂಪನ್ಮೂಲಗಳ ಹಾಗೂ ಸಂಬಂಧಿಸಿದ ಸಾಂಪ್ರದಾಯಕ ಜ್ಞಾನದಲ್ಲಿ ಆಸಕ್ತಿ ಹೊಂದಿರುವುದೇಕೆ?
ಉ: ಉಷ್ಣವಲಯದ ದೇಶಗಳು ಜಗತ್ತಿನಲ್ಲೇ ಅತಿ ಹೆಚ್ಚು ಜೈವಿಕ ವೈವಿಧ್ಯತೆಯ ಸಾಂದ್ರತೆಯನ್ನು ಹೊಂದಿವೆ.. ಬಹುಪಾಲು ಅಭಿವೃದ್ಧಿ ಹೊಂದುತ್ತಿರುವ ದೇಶಗಳು ಈ ವಲಯದಲ್ಲೇ ಇದ್ದು, ಅಲ್ಲಿನ ಸ್ಥಳೀಯ ಸಮುದಾಯಗಳು ಜೈವಿಕ ವೈವಿಧ್ಯತೆಗೆ ಸಂಬಂಧಿಸಿದ ಸಾಂಪ್ರದಾಯದ ಜ್ಞಾನವನ್ನು ಹೊಂದಿದ್ದು ಅದು ಜೈವಿಕ ಸಂಪನ್ಮೂಲಗಳ ವಾಣಿಜ್ಯ ಬಳಕೆಗೆ ಬಹುಮುಖ್ಯ ಸುಳುಹುಗಳನ್ನು ಕೊಡುವುದರಿಂದ ವಾಣಿಜ್ಯ ಕಾರ್ಪೊರೇಶನ್ನುಗಳು ಅವುಗಳಲ್ಲಿ ಆಸಕ್ತಿಹೊಂದಿವೆ.
ಹಲವಾರು ವಾಣಿಜ್ಯ ಕ್ಷೇತ್ರಗಳಲ್ಲಿ ಜೈವಿಕ ಸಂಪನ್ಮೂಲಗಳ ಬಳಕೆ ಬಹುಮುಖ್ಯವಾದುದು. ಉದಾಹರಣೆಗೆ, ಔಷಧ ತಯಾರಿಕಾ ಕಂಪೆನಿಗಳು ತಮ್ಮ ಶೇ.೨೫-೫೦ರಷ್ಟು ಜಾಗತಿಕ ಮಾರಾಟಕ್ಕಾಗಿ ಪ್ರಾಕೃತಿಕ ಉತ್ಪನ್ನಗಳನ್ನು ಅವಲಂಬಿಸಿವೆ. ೧೯೯೭ರ ಅಂಕಿ ಅಂಶಗಳಂತೆ ಜಗತ್ತಿನಲ್ಲಿ ಅತಿ ಹೆಚ್ಚು ಮಾರಾಟವಾಗುವ ೨೫ ಔಷಧಗಳಲ್ಲಿ ಶೇ. ೪೨ರಷ್ಟು ಮಾರಾಟದ ಔಷಧಗಳು ಪ್ರಾಕೃತಿಕ ಉತ್ಪನ್ನಗಳನ್ನು ಆಧರಿಸಿದುದಾಗಿದ್ದವು ಹಾಗೂ ಅದರ ಮೌಲ್ಯ ೧೭.೫ ಬಿಲಿಯನ್‌ಡಾಲರ್ ಗಳಷ್ಟಿತ್ತು.
	ಬಾಸುಮತಿ ಅಕ್ಕಿ ಮತ್ತು ಅಮೆರಿಕಾದ ರೈಸ್‌ಟೆಕ್‌ಕಂಪೆನಿ
೧೯೯೭ರಲ್ಲಿ ಅಮೆರಿಕಾದ ಟೆಕ್ಸಾಸ್‌ನಲ್ಲಿನ ರೈಸ್‌ಟೆಕ್‌ಕಂಪೆನಿಯ ಅರೆಗಿಡ್ಡ ಭತ್ತದ ತಳಿಗಳನ್ನು ಭಾರತ ಮತ್ತು ಪಾಕಿಸ್ತಾನದ ೨೨ ಪಾರಂಪರಿಕ ಬಾಸುಮತಿ ಭತ್ತದ ತಳಿಗಳೊಂದಿಗೆ ಸಂಕರಣ ಮಾಡಿ ಅಭಿವೃದ್ಧಿಪಡಿಸಿದ ಹೊಸ ಭತ್ತದ ತಳಿಗಳಿಗೆ ಪೇಟೆಂಟ್‌ಸಂ. ೫೬೬೩೪೮೪ ಅನ್ನು ನೀಡಲಾಯಿತು. ಭಾರತದಲ್ಲಿನ ವೈಜ್ಞಾನಿಕ ಮತ್ತು ಕೈಗಾರಿಕಾ ಸಂಶೋಧನಾ ಕೇಂದ್ರವು ಪೇಟೆಂಟ್‌ಅನ್ನು ಮರುಪರಿಶೀಲಿಸಬೇಕೆಂದು ಕೋರಿದನಂತರ ಅದನ್ನು ರದ್ದುಗೊಳಿಸಲಾಯಿತು. ೨೦೦೧ರ ಹೊತ್ತಿಗೆ ರೈಸ್‌ಟೆಕ್‌ತನ್ನ ೨೦ ರಲ್ಲಿ ೧೫ ಹಕ್ಕೊತ್ತಾಯಗಳನ್ನು ಹಿಂದಕ್ಕೆ ಪಡೆಯಿತು ಹಾಗೂ ಎರಡು ಹಕ್ಕೊತ್ತಾಯಗಳಲ್ಲಿ ತಿದ್ದುಪಡಿ ಮಾಡಿತು ಅಲ್ಲದೆ ‘ಬಾಸುಮತಿ ರೈಸ್‌ಲೈನ್ಸ್ ಅಂಡ್‌ಗ್ರೈನ್ಸ್‌’ ಎನ್ನುವ ಶೀರ್ಷಿಕೆಯನ್ನು ಬಲವಂತದ ಮೇರೆಗೆ ಕೈಬಿಟ್ಟಿತು. ಆದರೂ ಮೂಲ ಪೇಟೆಂಟ್‌ಹಕ್ಕೊತ್ತಾಯಗಳಲ್ಲಿ ಮೂರು ಚಾಲ್ತಿಯಲ್ಲಿವೆ. ಅಂದರೆ ಪಾರಂಪರಿಕ ಬಾಸುಮತಿ ತಳಿಗಳಿಂದ ಅಭಿವೃದ್ಧಿಪಡಿಸಿದ ಹೊಸ ಭತ್ತದ ತಳಿಗಳ ಮೇಲೆ ರೈಸ್‌ಟೆಕ್‌ಇನ್ನೂ ಏಕಸ್ವಾಮ್ಯತೆಯನ್ನು ಹೊಂದಿದೆ. 

ಇಲ್ಲಿರುವ ಪ್ರಶ್ನೆ, ಅಮೆರಿಕಾದಲ್ಲಿ ಸಿಂಧುವಾಗಿರುವ ಪೇಟೆಂಟ್‌ಭಾರತದಲ್ಲಿರುವವರ ಮೇಲೆ ಹೇಗೆ ಪರಿಣಾಮ ಬೀರುತ್ತದೆ? ಭಾರತ ಮತ್ತು ಪಾಕಿಸ್ತಾನದ ರೈತರು ಎಂದಿನಂತೆ ಬಾಸುಮತಿ ಬೆಳೆದು ಮಾರಾಟ ಮಾಡಲು ಯಾವುದೇ ತೊಡಕಿಲ್ಲದಿದ್ದಲ್ಲಿ ಬಾಸುಮತಿಯ ಹೊಸ ತಳಿಗಳನ್ನು ಅಮೆರಿಕಾದ ಕಂಪೆನಿಯೊಂದು ಅಭಿವೃದ್ಧಿಪಡಿಸಿ ಅವರು ಪೇಟೆಂಟ್‌ಪಡೆದಲ್ಲಿ ಇಲ್ಲಿನ ರೈತರಿಗೆ ಏನು ತೊಂದರೆಯಾಗುತ್ತದೆ? ಅಲ್ಲದೆ ಆ ಪೇಟೆಂಟ್‌ಹೊಸ ತಳಿಗಳಿಗೆ ಮಾತ್ರ ಅನ್ವಯಿಸುತ್ತದೆ ಹಾಗೂ ಆ ತಳಿಗಳನ್ನು ಭಾರತ ಅಥವಾ ಪಾಕಿಸ್ತಾನದಲ್ಲಿ ಬೆಳೆಯುವುದೇ ಇಲ್ಲ. ಹಾಗಿರುವಾಗ ಅಷ್ಟೊಂದು ಪ್ರತಿಭಟನೆ, ವಿರೋಧ ಏಕೆ? ಅಂತಹ ಪೇಟೆಂಟ್‌ನಿಂದ ಭಾರತ ಮತ್ತು ಪಾಕಿಸ್ತಾನದ ಮೇಲೆ ಯಾವ ಪರಿಣಾಮಗಳುಂಟಾಗುತ್ತವೆ?
ಅಂತಹ ಪೇಟೆಂಟ್‌ನಿಂದ ಉಂಟಾಗುವ ಪರಿಣಾಮಗಳು ಎರಡು ರೀತಿಯವು– ನೈತಿಕ ಮತ್ತು ಆರ್ಥಿಕ ಪರಿಣಾಮಗಳು. ಇಲ್ಲಿನ ನೈತಿಕ ಪ್ರಶ್ನೆಯೆಂದರೆ, ರೈಸ್‌ಟೆಕ್‌ಕಂಪೆನಿಯು ‘ಬಾಸುಮತಿ’ ಪದವನ್ನು ತನ್ನ ಸ್ವಂತ ಉದ್ದೇಶಕ್ಕೆ ಬಳಸಿ ಕೊಂಡಿರುವುದಲ್ಲದೆ ಭಾರತ ಉಪಖಂಡದಲ್ಲಿ ಹಲವಾರು ತಲೆಮಾರುಗಳ ರೈತರು ಪಾರಂಪರಿಕವಾಗಿ ಪೋಷಿಸಿ, ಅಭಿವೃದ್ಧಿಪಡಿಸಿಕೊಂಡು ಬಂದಿದ್ದ ಸಾಂಪ್ರದಾಯಕ ಭತ್ತದ ತಳಿಗಳ ಮೇಲೆ ತನ್ನ ಯಜಮಾನ್ಯವನ್ನು ಸ್ಥಾಪಿಸಲು ಹೊರಟಿದೆ. ಅದರ ‘ಬಾಸುಮತಿ’ ಪದದ ಬಳಕೆ ದಿಕ್ಕುತಪ್ಪಿಸುವುದಲ್ಲದೆ, ಅಮೆರಿಕಾ ಮತ್ತು ವಿಶ್ವದ ಇತರ ಭಾಗಗಳಿಗೆ ಆಗುವ ಭಾರತ ಮತ್ತು ಪಾಕಿಸ್ತಾನದ ಅಕ್ಕಿಯ ರಫ್ತಿನ ಮೇಲೆ ಆರ್ಥಿಕವಾಗಿ ತೀವ್ರ ಪ್ರತಿಕೂಲ ಪರಿಣಾಮ ಬೀರುತ್ತಿತ್ತು, ಏಕೆಂದರೆ ರೈಸ್‌ಟೆಕ್‌ನ ಉತ್ಪನ್ನ ಅಮೆರಿಕಾದಲ್ಲಿ ಮಾರಾಟವಾಗುವುದಲ್ಲದೆ, ಇತರ ದೇಶಗಳಿಗೂ ಅದು ರಫ್ತಾಗುತ್ತಿತ್ತು. ಇದರಿಂದಾಗಿ ಭಾರತ ಮತ್ತು ಪಾಕಿಸ್ತಾನದ ರಫ್ತಿಗೆ ತೀವ್ರ ಹಾಗೂ ನ್ಯಾಯವಲ್ಲದ ಸ್ಪರ್ಧೆಯುಂಟು ಮಾಡುತ್ತಿತ್ತು. 

ಬಾಸುಮತಿಯನ್ನು ಭೌಗೋಳಿಕ ಸೂಚಕಗಳಡಿ (ನೋಡಿ ಪ್ರಶ್ನೆ ೨.೧೫) ‘ಬಾಸುಮತಿ’ ಎಂಬ ಹೆಸರನ್ನು ಮತ್ತಾವುದೇ ಭತ್ತದ ತಳಿಗೆ ಉಪಯೋಗಿಸದಂತೆ ಸಂರಕ್ಷಿಸಬೇಕೆಂದು ಭಾರತ ಸರ್ಕಾರವನ್ನು ಒತ್ತಾಯಿಸಲಾಗುತ್ತಿದೆ.


ಕೃಷಿ ಬೀಜೋದ್ಯಮ ಮತ್ತು ಸಸ್ಯಮೂಲದ ಔಷಧ ಉದ್ಯಮವು ತಮ್ಮ ಶೇ. ೧೦೦ರಷ್ಟು ಜಾಗತಿಕ ಮಾರಾಟಕ್ಕಾಗಿ ಪ್ರಾಕೃತಿಕ ಉತ್ಪನ್ನಗಳನ್ನೇ ಅವಲಂಬಿಸಿವೆ. ೧೯೯೮ರಲ್ಲಿ ಬಿತ್ತನೆ ಬೀಜಗಳ ವಾಣಿಜ್ಯ ಮಾರಾಟದ ಮೌಲ್ಯ ೩೦ ಬಿಲಿಯನ್‌ಡಾಲರ್ ಗಳಷ್ಟಿತ್ತು ಹಾಗೂ ಅದರಲ್ಲಿ ಶೇ. ೩೧ರಷ್ಟು ಪಾಲನ್ನು ೨೩ ಅತಿ ದೊಡ್ಡ ಕಂಪೆನಿಗಳು ಹೊಂದಿದವು. ೧೯೯೮ರಲ್ಲಿ ಅತಿ ದೊಡ್ಡ ಮೂರು ಬೀಜದ ಕಂಪೆನಿಗಳು (ಪಯೊನಿರ್, ಮಾನ್ಸಾಂಟೊ ಮತ್ತು ನೋವಾರ್ಟೀಸ್‌) ಒಟ್ಟು ೩.೯ ಬಿಲಿಯನ್‌ಡಾಲರ್ ವಹಿವಾಟು ಹೊಂದಿದ್ದವು. ಕೃಷಿ ಮತ್ತು ಜೈವಿಕ ತಂತ್ರಜ್ಞಾನದ ಮಾರುಕಟ್ಟೆ ನೂರಾರು ಬಿಲಿಯನ್‌ಡಾಲರ್ ಗಳಷ್ಟಿದೆಯೆಂದು ಅಂದಾಜು ಮಾಡಲಾಗಿದೆ.
ಪ್ರ. ೪.೮: ಜೈವಿಕ ಚೌರ್ಯವನ್ನು ಹೇಗೆ ತಡೆಗಟ್ಟಬಹುದು?
ಉ: ಜೈವಿಕ ಸಂಪನ್ಮೂಲಗಳ ಹಾಗೂ ಸಂಬಂಧಿಸಿದ ಸಾಂಪ್ರದಾಯಕ ಜ್ಞಾನದ ಮೇಲೆ ಬೌದ್ಧಿಕ ಆಸ್ತಿ ಹಕ್ಕು ನೀಡುವುದನ್ನು ನಿಷೇಧಿಸುವುದರ ಮೂಲಕ ದೀರ್ಘಾವಧಿಯಲ್ಲಿ ಜೈವಿಕ ಚೌರ್ಯವನ್ನು ತಡೆಯಬಹುದು. ಎಲ್ಲೆಲ್ಲಿ ಅಂತಹ ಸಂಪನ್ಮೂಲಗಳನ್ನು ಮತ್ತು ಜ್ಞಾನವನ್ನು ವಾಣಿಜ್ಯವಾಗಿ ಬಳಸಲಾಗುತ್ತದೆಯೋ, ಅಲ್ಲೆಲ್ಲಾ ಅವುಗಳ ಮೂಲ ವಾರಸುದಾರರನ್ನು ಗುರುತಿಸಿ, ಲಾಭಾಂಶ ಹಂಚುವ ವ್ಯವಸ್ಥೆ ಇರಬೇಕು. ಇವುಗಳಿಗೆ ಒಂದು ದೀರ್ಘಾವಧಿ ವ್ಯವಸ್ಥಿತ ಬದಲಾವಣೆಯ ಅವಶ್ಯಕತೆಯಿದೆ.
ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿಸಿದ ಸಾಂಪ್ರದಾಯಕ ಜ್ಞಾನವನ್ನು ‘ಖಾಸಗಿ ಆಸ್ತಿ’ಯ ಅಥವಾ ‘ಏಕಸ್ವಾಮ್ಯದ ಹಕ್ಕು’ಗಳ ಚೌಕಟ್ಟಿನೊಳಗೆ ನೋಡದೆ ಅದನ್ನು ಇಡೀ ಮಾನವ ಸಮುದಾಯಕ್ಕೆ ಸೇರಿದ ಆಸ್ತಿಯೆಂದು ಪರಿಗಣಿಸುವ ಮನುಷ್ಯರ ಮತ್ತು ಜೈವಿಕ ವೈವಿಧ್ಯತೆಯ ನಡುವಿನ ಸಾಂಪ್ರದಾಯಕ ಸಾಂಸ್ಕೃತಿಕ ಸಂಬಂಧಗಳನ್ನು ಗುರುತಿಸಿ ಪೋಷಿಸುವ ಅವಶ್ಯಕತೆಯಿದೆ. ಜೈವಿಕ ವೈವಿಧ್ಯತೆಯೊಂದಿಗೆ ಅಂತಹ ಸಂಬಂಧಗಳು ನಾಟಿವೈದ್ಯರು, ಸಣ್ಣರೈತರು, ಸ್ಥಳೀಯ ಬುಡಕಟ್ಟುಜನರು ಮತ್ತು ಇತರ ಸ್ಥಳೀಯ ಸಮುದಾಯಗಳಾದಂತಹ ವಿಸ್ತೃತ ಸಾಂಪ್ರದಾಯಕ ಸಮುದಾಯಗಳಲ್ಲಿ ಕಂಡುಬರುತ್ತವೆ. ತಳಮಟ್ಟದಲ್ಲಿ, ತಮ್ಮ ಜೈವಿಕ ವೈವಿಧ್ಯತೆಯ ಮೇಲೆ ಸ್ಥಳೀಯ ಸಮುದಾಯದ ಹಕ್ಕುಗಳನ್ನು ಬೆಂಬಲಿಸುವ ಸಾಂಪ್ರದಾಯಕ ಆಚಾರವಿಚಾರಗಳನ್ನು ಪೋಷಿಸಬೇಕಾಗಿದೆ. ಉದಾಹರಣೆಗೆ, ಬೀಜಗಳನ್ನು ಶೇಖರಿಸಿ, ಪರಸ್ಪರ ವಿನಿಮಯ ಮಾಡಿಕೊಳ್ಳುವ ಸಾಂಪ್ರದಾಯಕ ಕೃಷಿ ಪದ್ಧತಿಯು ರೈತರ ಮೇಲೆ ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ಬೀಜಗಳ ಬಳಕೆಯ ಮೇಲೆ ನಿರ್ಬಂಧ ಹೇರುವುದು ಪ್ರಸ್ತುತ ಬೌದ್ಧಿಕ ಆಸ್ತಿ ಹಕ್ಕು ಪದ್ಧತಿಯನ್ನು ಪ್ರತಿಭಟಿಸುವ ಪ್ರಬಲ ಉದಾಹರಣೆಯಾಗಿದೆ.
ಟ್ರಿಪ್ಸ್ (TRIPS) ಒಪ್ಪಂದವನ್ನು ತಿದ್ದುಪಡಿ ಮಾಡುವುದು:
ವಿಶ್ವವಾಣಿಜ್ಯ ಸಂಸ್ಥೆಯ ಟ್ರಿಪ್ಸ್‌(TRIPS=Trade-Related Aspects of Intellectual Property Rights Agreement= ಬೌದ್ಧಿಕ ಆಸ್ತಿ ಹಕ್ಕುಗಳ ಒಪ್ಪಂದದ ವ್ಯಾಪಾರ ಸಂಬಂಧಿ ವಿಷಯಗಳು) ಒಪ್ಪಂದದಲ್ಲಿ ಸುಧಾರಣೆ ಮಾಡುವುದರ ಮೂಲಕ ಪ್ರಸ್ತುತ ಅಂತರರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯಲ್ಲಿನ ಪ್ರತಿಕೂಲ ಪರಿಣಾಮಗಳನ್ನು  ಕಡಿಮೆ ಮಾಡಬಹುದೆಂದು ಕೆಲದೇಶಗಳು ಕರೆ ನೀಡಿವೆ. ಪ್ರಸ್ತುತ ವ್ಯವಸ್ಥೆಯಲ್ಲಿ ಜೈವಿಕ ಚೌರ್ಯವನ್ನು ತಡೆಯುವಂತಹ ಒಂದು ಸಾರ್ವತ್ರಿಕವಾಗಿ ಸ್ವೀಕೃತವಾಗಬಲ್ಲ ಪರಿಹಾರವಿಲ್ಲ. ಆದರೆ ಟ್ರಿಪ್ಸ್‌ಒಪ್ಪಂದದಲ್ಲಿ ಈ ಕೆಳಗಿನ ಮೂರು ತತ್ವಗಳನ್ನು ಅಳವಡಿಸುವುದರಿಂದ ಜೈವಿಕ ಚೌರ್ಯವನ್ನು ತಡೆಯಬಹುದೆನ್ನುತ್ತಾರೆ. ಅನ್ವೇಷಣೆಗಳಿಗೆ ಬೌದ್ಧಿಕ ಆಸ್ತಿ ಹಕ್ಕು ಕೋರಿ ಅರ್ಜಿಸಲ್ಲಿಸುವ ವ್ಯಕ್ತಿಗಳು ಮತ್ತು ಸಂಸ್ಥೆಗಳು ಈ ಮುಂದಿನ ಮೂರು ತತ್ವಗಳನ್ನು ಅನುಸರಿಸಬೇಕು:
· ಅನ್ವೇಷಣೆಯಲ್ಲಿ ಬಳಸಲಾಗಿರುವ ಜೈವಿಕ ಅಥವಾ ಪಾರಂಪರಿಕ ಜ್ಞಾನದ ಸಂಪನ್ಮೂಲಗಳ ಭೌಗೋಳಿಕ ಮೂಲವನ್ನು ಬಹಿರಂಗೊಳಿಸುವುದು.
· ಸಂಪನ್ಮೂಲದ / ಪಾರಂಪರಿಕ ಜ್ಞಾನದ ಸಾಂಪ್ರದಾಯಕ ವಾರಸುದಾರರಾಗಿರುವ ಸ್ಥಳೀಯ ಸಮುದಾಯದಿಂದ ಪೂರ್ವಮಾಹಿತಿ ನೀಡಿದ ಸಮ್ಮತಿ (Prior Informed Consent) ಪಡೆಯುವುದು.
· ಪಡೆಯಲಾಗುವ ವಾಣಿಜ್ಯ ಲಾಭಾಂಶಗಳನ್ನು ಸಂಬಂಧಿಸಿದ ಸಮುದಾಯದೊಂದಿಗೆ ಸಮವಾಗಿ ಹಂಚಿಕೊಳ್ಳುವುದು.
ಈ ತತ್ವಗಳನ್ನು ಜೈವಿಕ ವೈವಿಧ್ಯತೆಯ ಮೇಲಿನ ಅಂತರರಾಷ್ಟ್ರೀಯ ಒಡಂಬಡಿಕೆಯು (The International Convention on Biological Diversity) ಈಗಾಗಲೇ ಅಳವಡಿಸಿಕೊಂಡಿದೆ. ಬೌದ್ಧಿಕ ಆಸ್ತಿ ಹಕ್ಕುಗಳ ಬಗೆಗೆ ‘ಟ್ರಿಪ್ಸ್‌’ ಮಾತ್ರ ಒಂದು ಜಾಗತಿಕ ಒಪ್ಪಂದ ಹೊಂದಿರುವುದರಿಂದ ಆ ತತ್ವಗಳನ್ನು ‘ಟ್ರಿಪ್ಸ್‌’ನಲ್ಲಿಯೂ ಅಳವಡಿಸುವುದು ಮುಖ್ಯವಾದುದೆಂದು ಹಲವಾರು ದೇಶಗಳು ಹಾಗೂ ಸಂಘಟನೆಯಗಳು ವಾದಿಸುತ್ತಿವೆ. ಭಾರತ ಸರ್ಕಾರ ಮತ್ತು ಇತರ ಅಭಿವೃದ್ಧಿ ಹೊಂದುತ್ತಿರುವ ದೇಶಗಳು ಈ ಉಪಬಂಧಗಳನ್ನು ‘ಟ್ರಿಪ್ಸ್‌’ನಲ್ಲಿ ಸೇರಿಸಲು ಒತ್ತಾಯಿಸುತ್ತಿವೆ. ಆದರೆ ಅವು ಪೂರ್ವಮಾಹಿತಿ ನೀಡಿದ ಸಮ್ಮತಿಯನ್ನು ಸ್ಥಳೀಯ ಸಮುದಾಯಗಳಿಂದ ಪಡೆಯುವ ಬದಲು ರಾಷ್ಟ್ರೀಯ ಸರ್ಕಾರಗಳಿಂದ ಪಡೆಯಬಹುದೆಂದು ಸೂಚಿಸಿವೆ. ಈ ಪ್ರಸ್ತಾವನೆಯನ್ನು ಉತ್ತರ ಅಮೆರಿಕಾ ತೀವ್ರವಾಗಿ ವಿರೋಧಿಸುತ್ತಿದೆ. ಅಂತಹ ಉಪಬಂಧಗಳು ತೀರಾ ಹೆಚ್ಚು ಕಾನೂನಿನ ಹಾಗೂ ಆಡಳಿತಾತ್ಮಕ ತೊಡಕುಗಳನ್ನು ಉಂಟು ಮಾಡುತ್ತವೆ ಎನ್ನುವುದು ಅದರ ಅಭಿಮತ.
ಪ್ರ. ೪.೯: ಲಾಭಾಂಶ ಹಂಚಿಕೆ ಎಂದರೇನು?
ಉ: ಲಾಭಾಂಶ ಹಂಚಿಕೆಯನ್ನು ‘ಪ್ರವೇಶಾವಕಾಶ ಮತ್ತು ಲಾಭಾಂಶ ಹಂಚಿಕೆ’ (Access and Benefit-Sharing-ABS) ಎಂದೂ ಕರೆಯುತ್ತಾರೆ. ಅಂದರೆ ಹೊರಗಿನವರೊಬ್ಬರು ದೇಶದ/ಸಮುದಾಯದ ಜೈವಿಕ ಸಂಪನ್ಮೂಲಗಳಿಗೆ ಅಥವಾ ಸಂಬಂಧಿಸಿದ ಪಾರಂಪರಿಕ ಜ್ಞಾನಕ್ಕೆ ಪ್ರವೇಶವನ್ನು ಪಡೆದು ಅದನ್ನು ಬಳಸಿಕೊಳ್ಳುವಿಕೆ ಹಾಗೂ ತದನಂತರ ಅದರ ವಾಣಿಜ್ಯ ಬಳಕೆಯಿಂದ ಬರುವ ಲಾಭಾಂಶವನ್ನು ಸಂಬಂಧಿಸಿದ ಸಮುದಾಯದೊಂದಿಗೆ ಹಂಚಿಕೊಳ್ಳುವಿಕೆ. ಉದಾಹರಣೆಗೆ, ರಾಷ್ಟ್ರೀಯ ಸರ್ಕಾರವೊಂದು ಕಂಪೆನಿಯೊಂದಕ್ಕೆ ಕಾಡಿನಲ್ಲಿನ ಔಷಧೀಯ ಸಸ್ಯಗಳ ಮಾದರಿಗಳನ್ನು ಸಂಗ್ರಹಿಸಲು ಪ್ರವೇಶಾವಕಾಶವನ್ನು ನೀಡಬಹುದು. ಸ್ಥಳೀಯ ವನವಾಸಿಗಳು ಕಂಪೆನಿಗೆ ಔಷಧೀಯ ಸಸ್ಯಗಳನ್ನು ಗುರುತಿಸಲು ಹಾಗೂ ಅವರಿಗೆ ಅವುಗಳ ಸಾಂಪ್ರದಾಯಕ ಔಷಧೀಯ ಬಳಕೆಗಳನ್ನು ವಿವರಿಸಿ ಹೇಳುವಲ್ಲಿ ಸಹಕರಿಸಬಹುದು. ಒಂದು ವಾಣಿಜ್ಯ ಔಷಧಿಯನ್ನು ತಯಾರಿಸಲು ಕಂಪೆನಿಯು ಆ ಸಂಶೋಧನೆಯನ್ನು ಬಳಸಿಕೊಳ್ಳಬಹುದು. ಸಮಾನ ಲಾಭಾಂಶ ಹಂಚಿಕೆ ವ್ಯವಸ್ಥೆಯಲ್ಲಿ ಕಂಪೆನಿಯು ತನಗೆ ದೊರೆಯುವ ಆರ್ಥಿಕ ಲಾಭಾಂಶವನ್ನು ಇಬ್ಬರಿಗೂ ಪರಸ್ಪರ ಒಪ್ಪಿಗೆಯಾಗುವ ರೀತಿಯಲ್ಲಿ ಸ್ಥಳೀಯ ಸಮುದಾಯದೊಂದಿಗೆ ಹಂಚಿಕೊಳ್ಳುತ್ತದೆ. ಲಾಭಾಂಶವು ಆರ್ಥಿಕವಾಗಿ ಇಲ್ಲವೆ ಆರ್ಥಿಕೇತರವಾಗಿಯೋ ಇರಬಹುದು. ಉದಾಹರಣೆಗೆ ಅದು ಸ್ಥಳೀಯ ಸಮುದಾಯಕ್ಕೆ ತರಬೇತಿ ನೀಡುವುದರೊಂದಿಗೆ ಮತ್ತು ಪಾಲುದಾರಿಕೆಯೊಂದಿಗೆ ಸಂಪನ್ಮೂಲ ಇರುವ ದೇಶದಲ್ಲಿಯೇ ಔಷಧ ತಯಾರಿಸಬಹುದು ಅಥವಾ ಅತ್ಯವಶ್ಯ ಸೌಕರ್ಯಗಳ ಅಭಿವೃದ್ಧಿಗೆ ಸಹಕರಿಸಬಹುದು.
ಲಾಭಾಂಶ ಹಂಚಿಕೆ ಪರಿಕಲ್ಪನೆ ಎಂದರೆ ಸ್ಥಳೀಯ ಸಮುದಾಯಕ್ಕೆ ಒಮ್ಮೆ ‘ಹಣಕೊಟ್ಟು ಕೈತೊಳೆದುಕೊಳ್ಳುವುದು’ ಎಂದರ್ಥವಲ್ಲ ಎಂಬುದು ಇಲ್ಲಿ ಮುಖ್ಯವಾಗಿ ಗಮನಿಸಬೇಕಾಗಿದೆ. ಬದಲಿಗೆ ಅದು ತಾಂತ್ರಿಕ ಮತ್ತು ಆರ್ಥಿಕ ವರ್ಗಾವಣೆ, ಸಾಮರ್ಥ್ಯ ನಿರ್ಮಾಣ ಮತ್ತು ವೈಜ್ಞಾನಿಕ ಸಹಯೋಜನೆಯಂತಹ ಪರಸ್ಪರ ಒಪ್ಪಿಗೆಯಾಗಬಲ್ಲ ಲಾಭಾಂಶ ಹಂಚಿಕೆಯೊಂದಿಗೆ ನ್ಯಾಯ ಒದಗಿಸುವುದಾಗಿದೆ.
ಜೈವಿಕ ಸಂಪನ್ಮೂಲಕ್ಕೆ ಅಥವಾ ಸಂಬಂಧಿಸಿದ ಪಾರಂಪರಿಕ ಜ್ಞಾನಕ್ಕೆ ಪ್ರವೇಶಾವಕಾಶ ಪಡೆಯುವ ಅಥವಾ ಅದನ್ನು ವಾಣಿಜ್ಯವಾಗಿ ಬಳಸುವ ಮುನ್ನ ಸ್ಥಳೀಯ ಸಮುದಾಯದ ಪೂರ್ವಮಾಹಿತಿ ನೀಡಿದ ಸಮ್ಮತಿಯನ್ನು ಪಡೆಯುವುದು ಸಮಾನಾಂತರ ಪ್ರವೇಶಾವಕಾಶ ಮತ್ತು ಲಾಭಾಂಶ ಹಂಚಿಕೆ ವ್ಯವಸ್ಥೆಯ ಪ್ರಮುಖ ಅಂಶವಾಗಿದೆ.
ಪ್ರ. ೪.೧೦: ಜಾಗತಿಕ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆ ಹಾಗೂ ಭಾರತೀಯ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಗಳಿಗೆ ಸಂಬಂಧಿಸಿದಂತೆ ಅಂತರರಾಷ್ಟ್ರೀಯ ಒಪ್ಪಂದಗಳ ಮಹತ್ವವೇನು?
ಉ: ಜಾಗತಿಕ ಮಹತ್ವ:  ಅಂತರರಾಷ್ಟ್ರೀಯ ಒಪ್ಪಂದಗಳಿಗೆ ಸಹಿ ಮಾಡಿರುವ ಹಾಗೂ ‘ಸದಸ್ಯ’ರಾಗಿರುವ ದೇಶಗಳು ಆಯಾ ಒಪ್ಪಂದಗಳಲ್ಲಿ ನಿಗದಿಪಡಿಸಲಾಗಿರುವ ನಿಯಮಗಳನ್ನು ಹಾಗೂ ಜವಾಬ್ದಾರಿಗಳನ್ನು ಅನುಸರಿಸಬೇಕೆಂದು ನಿರೀಕ್ಷಿಸಲಾಗುತ್ತದೆ. ಅಂತರರಾಷ್ಟ್ರೀಯ ಒಪ್ಪಂದಗಳಲ್ಲಿ ಇರುವ ಒಂದು ಸಮಸ್ಯೆಯೆಂದರೆ, ಅವು ಕಾನೂನಿನ್ವಯ ಅನುಸರಿಸಬೇಕಾದ ಬದ್ಧತೆಯನ್ನು ಹೊಂದಿದ್ದರೂ ಅವುಗಳನ್ನು ಜಾರಿಗೊಳಿಸುವ ಸದೃಢ ವ್ಯವಸ್ಥೆಯನ್ನು ಹೊಂದಿಲ್ಲ. ಆದರೆ ‘ಟ್ರಿಪ್ಸ್‌’ ಒಪ್ಪಂದ ಇದಕ್ಕೆ ಹೊರತಾದುದು. ಬೌದ್ಧಿಕ ಆಸ್ತಿ ಹಕ್ಕು ಮತ್ತು ಜೈವಿಕ ವೈವಿಧ್ಯತೆಗೆ ಸಂಬಂಧಿಸಿದಂತೆ ಅತ್ಯಂತ ಮಹತ್ವವಾದ ಜಾಗತಿಕ ಬೌದ್ಧಿಕ ಆಸ್ತಿ ಹಕ್ಕು ಒಪ್ಪಂದ ಇದೊಂದೇ ಆಗಿದೆ. ಇನ್ನಿತರ ಒಪ್ಪಂದಗಳಲ್ಲಿ ಇತರ ಒತ್ತಡಗಳು ಅನ್ವಯಿಸಬಹುದು. ಜಾರಿಗೊಳಿಸಬೇಕಾದ ಯಾವುದೇ ಬಲವಂತದ ಸನ್ನಿವೇಶ ಇಲ್ಲದಿದ್ದರೂ ದೇಶಗಳು ವಿಶ್ವಸಮುದಾಯದ ಜವಾಬ್ದಾರಿಯುತ ಸದಸ್ಯರೆಂದು ಗುರುತಿಸಿಕೊಳ್ಳಲು ಅಂತರರಾಷ್ಟ್ರೀಯ ನಿಬಂಧನೆಗಳನ್ನು ಅನುಸರಿಸುತ್ತವೆ; ಇತರ ಪ್ರಬಲ ರಾಷ್ಟ್ರಗಳು ಅನುಸರಿಸುವಂತೆ ತಮ್ಮ ದ್ವಿಪಕ್ಷೀಯ ಒಪ್ಪಂದಗಳನ್ವಯ ಸದಸ್ಯ ರಾಷ್ಟ್ರವೊಂದರ ಮೇಲೆ ಒತ್ತಡವನ್ನು ತರಬಹುದು. ಅತಿ ಹೆಚ್ಚು ಸಂಖ್ಯೆಯ ಸದಸ್ಯ ರಾಷ್ಟ್ರಗಳನ್ನೊಳಗೊಂಡಿರುವ ಅಂತರರಾಷ್ಟ್ರೀಯ ಒಪ್ಪಂದಗಳು ಆಯಾ ವಿಷಯದಲ್ಲಿ ಒಂದು ರೀತಿಯಲ್ಲಿ ಜಾಗತಿಕ ಮಾನಕಿಗಳಾಗುತ್ತವೆ (Global Standards). ಒಂದು ಅಂತರರಾಷ್ಟ್ರೀಯ ಒಪ್ಪಂದದಲ್ಲಿನ ಅಂಶಗಳ ಬಗ್ಗೆ ವಿವಿಧ ರಾಷ್ಟ್ರಗಳು ತಮ್ಮ ದೇಶದ ಹಿತಾಸಕ್ತಿಗಳಿಗನುಗುಣವಾಗಿ ಅಂಶಗಳನ್ನು ಸೇರಿಸಲು ಸೂಕ್ತ ಅಂತರರಾಷ್ಟ್ರೀಯ ವೇದಿಕೆಗಳಲ್ಲಿ ತೀವ್ರ ಸೆಣಸಾಟ, ಪೈಪೋಟಿ ನಡೆಸುತ್ತವೆ.
	ಸಾಂಸ್ಕೃತಿಕ ಸಾರ್ವಭೌಮತ್ವ ಹಾಗೂ ಜ್ಞಾನದ ವಿವರಣೆ
ಅರಿಶಿನದ ಪೇಟೆಂಟನ್ನು ಹಿಂಪಡೆಯುವಂತೆ ಮಾಡಿದ ಹೋರಾಟ ಹೇಗೆ ಉತ್ತರ ಅಮೆರಿಕಾದಲ್ಲಿ ಮೌಖಿಕ ಜ್ಞಾನ ತಲೆತಲೆಮಾರುಗಳ ಸಿದ್ಧಜ್ಞಾನದ ಸಾಕ್ಷ್ಯಾಧಾರವಾಗಲಾರದು ಎನ್ನುವ ಅನ್ಯಾಯಕ್ಕೆ ಎದ್ದು ತೋರುವ ಉದಾಹರಣೆಯಾಗಿದೆ. ಸಾಂಪ್ರದಾಯಕ ಜ್ಞಾನ ಮೌಖಿಕವಾಗಿ ತಲೆತಲೆಮಾರುಗಳಿಂದ ಹರಿದು ಬಂದಿರುವೆಡೆ ಅಥವಾ ಪ್ರಯೋಗಾಲಯಗಳಲ್ಲಿ ‘ವೈಜ್ಞಾನಿಕ’ವಾಗಿ ಜ್ಞಾನ ಉತ್ಪಾದಿತವಾಗಿ ದಾಖಲಾಗದಿರುವೆಡೆ ಅಥವಾ ‘ತಾಂತ್ರಿಕ’ ನಿರ್ದಿಷ್ಟತೆಗಳನುಸಾರ ಜ್ಞಾನವನ್ನು ಲಿಖಿತ ರೂಪದಲ್ಲಿ ದಾಖಲಿಸದಿರುವಂತಹ ಸಂಸ್ಕೃತಿಗಳು ಜೈವಿಕ ಚೌರ್ಯವನ್ನು ವಿರೋಧಿಸಿ ಹೋರಾಡುವುದು ಕಷ್ಟವಾಗುತ್ತದೆ.
ಒಂದು ನಿರ್ದಿಷ್ಟ ಪಾಶ್ಚಿಮಾತ್ಯ ಪರಿಕಲ್ಪನೆಯ ಜ್ಞಾನದ ಉತ್ಪಾದನೆ ಹಾಗೂ ದಾಖಲಾತಿಯನ್ನು ಜಾಗತಿಕ, ಸಮಾನರೂಪದ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯ ಮೂಲಕ ವ್ಯವಸ್ಥಿತವಾಗಿ ಜಗತ್ತಿನಾದ್ಯಂತ ಹೇರಲಾಗುತ್ತಿದೆ. ಪಾಶ್ಚಿಮಾತ್ಯ ಸಂಸ್ಕೃತಿಯ ವಿವರಣೆಯ ಈ ಸಮಾನರೂಪದ ಹೇರಿಕೆಯ ಇತರ ಜ್ಞಾನ ಪರಂಪರೆಗಳನ್ನು ಪರಿಗಣಿಸದೆ ಅವುಗಳನ್ನು ಅಮಾನ್ಯ ಮಾಡುತ್ತವೆ. ಆಧುನಿಕ, ಔಪಚಾರಿಕ, ಪಾಶ್ಚಿಮಾತ್ಯ ಜ್ಞಾನ ಸಂಸ್ಕೃತಿ ಆಧಾರಿತ ತಂತ್ರಜ್ಞಾನವನ್ನು ವೈಜ್ಞಾನಿಕ, ನಾವೀನ್ಯತೆಯ, ಆಸ್ತಿ ರಚನೆಗೆ ಕಾರಣವಾಗುವ ಹಾಗೂ ಬೌದ್ಧಿಕ ಉತ್ತಮತೆಯ ಆಧಾರವೆಂದೂ ವಿವರಿಸಲಾಗುತ್ತಿದೆ. ಇದಕ್ಕೆ ತದ್ವಿರುದ್ದವಾಗಿ , ಅಭಿವೃದ್ಧಿ ಹೊಂದುತ್ತಿರುವ ದೇಶಗಳಲ್ಲಿರುವ ಸಾಂಪ್ರದಾಯಕ ಸಂಸ್ಕೃತಿಗಳ ಅನೌಪಚಾರಿಕ ಅಥವಾ ಮೌಖಿಕ ಜ್ಞಾನ ಪರಂಪರೆಗಳ ಆಧಾರಿತ ಜ್ಞಾನ/ ತಂತ್ರಜ್ಞಾನವನ್ನು ಅವೈಜ್ಞಾನಿಕ, ಪ್ರಾಕೃತಿಕ ಹಾಗೂ ಅವು ಆಸ್ತಿ ರಚನೆಗೆ ಕಾರಣವಾಗದವೆಂದು ಪರಿಗಣಿಸಲಾಗುತ್ತಿದೆಯಲ್ಲದೆ ಅವುಗಳನ್ನು ವ್ಯಕ್ತಿಗಳ ಮತ್ತು ಸಮುದಾಯಗಳ ತಲೆತಲೆಮಾರುಗಳ ತಮ್ಮ ಬುದ್ಧಿಮತ್ತೆಯಿಂದ ಅಭಿವೃದ್ಧಿಪಡಿಸಿದ ಜ್ಞಾನವನ್ನು ಅನ್ವೇಷಣೆಯೆಂದು ಪರಿಗಣಿಸುವುದಿಲ್ಲ ಹಾಗೂ ಅವುಗಳನ್ನು ಏಕಸ್ವಾಮ್ಯಕ್ಕೆ ‘ಉಚಿತವಾಗಿ’ವಾಗಿ ಲಭ್ಯವಿರುವವು ಎಂದು ಭಾವಿಸಿರುತ್ತವೆ.
ಹಾಗಾಗಿ, ಅಭಿವೃದ್ಧಿ ಹೊಂದಿದ ದೇಶಗಳ ವ್ಯಾಪಾರ ಹಿತಾಸಕ್ತಿ ಆಧಾರಿತ ಮತ್ತು ಏಕೈಕ ಜಾಗತಿಕ ಬೌದ್ಧಿಕ ಆಸ್ತಿ ಹಕ್ಕು ಒಪ್ಪಂದವಾಗಿರುವ ಅಂತರರಾಷ್ಟ್ರೀಯ ಟ್ರಿಪ್ಸ್‌ಒಪ್ಪಂದವು ಸಾಂಪ್ರದಾಯಕ ಜ್ಞಾನ ಪರಂಪರೆಗೆ ಯಾವುದೇ ರಕ್ಷಣೆ ನೀಡುವುದಿಲ್ಲ ಹಾಗೂ ಪೂರ್ವ ಮಾಹಿತಿ ಸಮ್ಮತಿ ಅಥವಾ ಬಳಸಿದ ಸಂಪನ್ಮೂಲಗಳ ಭೌಗೋಳಿಕ ಮೂಲಗಳನ್ನು ಬಹಿರಂಗಗೊಳಿಸುವಂತಹ ವಿಧಾನಗಳ ಮೂಲಕ ಜೈವಿಕ ಚೌರ್ಯವನ್ನು ತಡೆಯುವುದಕ್ಕೆ ಸಹಕಾರಿಯೂ ಆಗಿರುವುದಿಲ್ಲ. ಅಲ್ಲದೆ ಪಾರಂಪರಿಕ ಜ್ಞಾನವನ್ನು ಹೇಗೆ ಸಾಬೀತುಗೊಳಿಸುವುದು ಎನ್ನುವುದರ ಬಗ್ಗೆಯೂ ಅದು ಮೌನವಾಗಿದೆ.


ದೇಶೀ ಮಟ್ಟದಲ್ಲಿನ ಪ್ರಭಾವ: ಅಂತರರಾಷ್ಟ್ರೀಯ ಒಪ್ಪಂದಗಳು ದೇಶಗಳ ಪರಸ್ಪರ ಸಂಬಂಧಗಳ ಮೇಲೆ ಪ್ರಭಾವ ಬೀರುವುದಷ್ಟೇ ಅಲ್ಲ, ದೇಶಗಳ ಆಂತರಿಕ ಕಾನೂನು ಕಟ್ಟಳೆಗಳ ಮೇಲೂ ಪ್ರಭಾವ ಬೀರುತ್ತವೆ. ಉದಾಹರಣೆಗೆ, ಭಾರತ ೨೦೦೧ರಲ್ಲಿ ಸಸ್ಯತಳಿ ಸಂರಕ್ಷಣೆ ಮತ್ತು ರೈತರ ಹಕ್ಕುಗಳ ಅಧಿನಿಯಮವನ್ನು ಜಾರಿಗೊಳಿಸಿತು ಹಾಗೂ ಟ್ರಿಪ್ಸ್‌ನಿಬಂಧನೆಗಳಿಗೆ ಸರಿಹೊಂದುವಂತೆ ೧೯೯೦ರ ಪೇಟೆಂಟ್ಸ್‌ಅಧಿನಿಯಮವನ್ನು ೧೯೯೯, ೨೦೦೨ ಮತ್ತು ೨೦೦೫ರಲ್ಲಿ ತಿದ್ದುಪಡಿ ಮಾಡಿತು. ಜೈವಿಕ ವೈವಿಧ್ಯತೆಯ ಸಮಾವೇಶಕ್ಕೆ ಭಾರತದ ಬದ್ಧತೆಯನ್ನು ಪರಿಪೂರ್ಣಗೊಳಿಸಲು ಜೈವಿಕ ವೈವಿಧ್ಯತೆ ಅಧಿನಿಯಮ ೨೦೦೨ಅನ್ನು ರಚಿಸಲಾಯಿತು.
ಹಾಗಾಗಿ ಅಂತರರಾಷ್ಟ್ರೀಯ ಒಪ್ಪಂದಗಳಿಂದಾಗಿ ದೇಶದ ಆಂತರಿಕ ವ್ಯವಸ್ಥೆಯ ಮೇಲಾಗುವ ಪರಿಣಾಮ ಪ್ರಭಾವಗಳಿಂದಾಗಿ ರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕು ನಿಬಂಧನೆ ನಿಯಮಗಳನ್ನು ಮೀರಿ ನೋಟ ಹರಿಸಬೇಕಾಗುತ್ತದೆ ಹಾಗೂ ಅಂತರರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯಲ್ಲಿನ ಅಭಿವೃದ್ಧಿಗಳ ಬಗ್ಗೆಯೂ ಸಹ ಅರಿವು ಹೊಂದಿರಬೇಕಾಗುತ್ತದೆ.
ಅಂತರರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯು ಅತ್ಯಂತ ಕ್ಷಿಪ್ರಗತಿಯಲ್ಲಿ ವಿಕಸಿತವಾಗುತ್ತಿದೆ ಹಾಗೂ ವಿವಿಧ ರಾಷ್ಟ್ರಗಳ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಗಳ ನಡುವೆ ಸಾಮರಸ್ಯ ಮೂಡಿಸಲು ಯತ್ನಿಸುತ್ತಿದೆ. ಹಲವಾರು ಪ್ರಾದೇಶಿಕ ಮತ್ತು ದ್ವಿ-ಪಕ್ಷೀಯ ಬೌದ್ಧಿಕ ಆಸ್ತಿ ಹಕ್ಕು ಸಂಬಂಧಿತ ಒಪ್ಪಂದಗಳೂ ಸಹ ಏರ್ಪಡುತ್ತಿವೆ. ಬಹಳಷ್ಟು ಸಾರಿ ಇಂತಹ ವಿವಿಧ ಒಪ್ಪಂದಗಳಿಗೆ ದೇಶಗಳು ಸಂಘರ್ಷದ ವೈರುಧ್ಯಗಳನ್ನು ಹೊಂದಿರುತ್ತವೆ. ಅಭಿವೃದ್ಧಿಯ ನಾಗಲೋಟದ ಬೆನ್ನತ್ತಿರುವ ಅಭಿವೃದ್ಧಿ ಹೊಂದುತ್ತಿರುವ ದೇಶಗಳಿಗೆ ಅಂತಹ ಸನ್ನಿವೇಶಗಳು ವಿಶೇಷವಾಗಿ ಬಲಶಾಲಿ ರಾಷ್ಟ್ರಗಳು ಬಡರಾಷ್ಟ್ರಗಳ ಮೇಲೆ ಪ್ರತಿಕೂಲಪರಿಣಾಮ ಉಂಟು ಮಾಡುವಂತಹ ಕಾರ್ಯಸೂಚಿಗಳನ್ನು ಬಲವಂತವಾಗಿ ಹೇರಲು ಯತ್ನಿಸಿದಾಗ ಆತಂಕ ತಂದೊಡ್ಡುತ್ತವೆ.
ಬೌದ್ಧಿಕ ಆಸ್ತಿ ಹಕ್ಕು, ಜೈವಿಕ ವೈವಿಧ್ಯತೆ ಹಾಗೂ ಸಾಂಪ್ರದಾಯಕ ಜ್ಞಾನಕ್ಕೆ ಸಂಬಂಧಿಸಿದ ಪ್ರಮುಖ ಅಂತರರಾಷ್ಟ್ರೀಯ ಒಪ್ಪಂದಗಳ ವಿವರಗಳಿಗೆ ಅನುಬಂಧ ೧ ನೋಡಿ. ಬೌದ್ಧಿಕ ಆಸ್ತಿ ಹಕ್ಕು ಜೈವಿಕ ವೈವಿಧ್ಯತೆಯ ಹಾಗೂ ಸಾಂಪ್ರದಾಯಕ ಜ್ಞಾನಕ್ಕೆ ಸಂಬಂಧಿಸಿದಂತೆ ಭಾರತದ ಕಾನೂನಿನ ವಿವರಗಳಿಗೆ ಅನುಬಂಧ ೨ ನೋಡಿ.
ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಪರಿಚಯ
ಬೌದ್ಧಿಕ ಆಸ್ತಿ ಹಕ್ಕು, ಪೇಟೆಂಟ್‌, ಜೈವಿಕ ಚೌರ್ಯ … ಇವೇ ಮುಂತಾದ ಪದಗಳು ಇಂದು ಹೆಚ್ಚು ಹೆಚ್ಚು ಸುದ್ದಿಯಲ್ಲಿ ಕೇಳಿಬರುತ್ತಿವೆ. ಇವು ವಿವಾದಾಸ್ಪದ ವಿಷಯಗಳಾಗಿವೆ ಎಂಬುದು ಸಾಮಾನ್ಯ ಮನುಷ್ಯನಿಗೂ ತಿಳಿದಿದೆ. ಆದರೆ ಅವುಗಳ ಅರ್ಥವೇನೆಂಬುದು ಮಾತ್ರ ಅವರಿಗೆ ಸ್ಪಷ್ಟವಾಗಿಲ್ಲ. ಸಾಮಾನ್ಯ ಮನುಷ್ಯನ ಬದುಕಿನ ಮೇಲೆ ಅವು ಉಂಟುಮಾಡುವ ಪರಿಣಾಮಗಳಾದರೂ ಏನು? ಅವು ಚರ್ಚಾಸ್ಪದ ವಿಷಯಗಳಾದರೂ ಆಗಿರುವುದೇಕೆ? ಜೈವಿಕ ಸಂಪನ್ಮೂಲಗಳಿಗೂ ಬೌದ್ಧಿಕ ಆಸ್ತಿ ಹಕ್ಕುಗಳಿಗೂ ಇರುವ ಸಂಬಂಧಗಳೇನು? ಕೆಲ ವರ್ಷಗಳ ಹಿಂದೆ ಅಮೆರಿಕ ಪೇಟೆಂಟ್‌ಮಾಡಿದ ಅರಿಶಿನದ ಔಷಧೀಯ ಗುಣಗಳಂತಹ ಭಾರತದ ಸಾಂಪ್ರದಾಯಕ ಜ್ಞಾನಕ್ಕೂ ಅದಕ್ಕೂ ಇರುವ ಸಂಬಂಧವೇನು? ಬಾಸುಮತಿ ಅಕ್ಕಿಯ ಮೇಲಿನ ಅಮೆರಿಕದ ಪೇಟೆಂಟ್‌ಗಳಿಂದಾಗಿ ಜನ ಪ್ರತಿಭಟಿಸುತ್ತಿರುವುದೇಕೆ? ಬೌದ್ಧಿಕ ಆಸ್ತಿ ಹಕ್ಕುಗಳ ನಿಗೂಢ ಜಗತ್ತನ್ನು ಸರಳವಾಗಿ ಅರ್ಥವಾಗುವಂತೆ ಮಾಡಲು ಈ ಕೃತಿ ಪ್ರಯತ್ನಿಸುತ್ತದೆ.
ಪೇಟೆಂಟ್‌ಗಳು, ಕಾಪಿರೈಟ್‌ಗಳು ಮತ್ತು ಸಸ್ಯ ತಳಿಸಂವರ್ಧಕರ ಹಕ್ಕುಗಳಂತಹ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ವಿವರಿಸಲು ಸಾಮಾನ್ಯವಾಗಿ ಬೌದ್ಧಿಕ ಆಸ್ತಿ ಹಕ್ಕು ಅಥವಾ ಐ.ಪಿ.ಆರ್. (IPR= ಇಂಟಲೆಕ್ಚುಯಲ್‌ಪ್ರಾಪರ್ಟಿ ರೈಟ್ಸ್) ಪದಗಳನ್ನು ಬಳಸುತ್ತಾರೆ. ಬೌದ್ಧಿಕ ಆಸ್ತಿ ಹಕ್ಕಿನ ಉದ್ದೇಶವೇನೆಂದರೆ ಅನ್ವೇಷಣೆಗಳಿಗೆ ಮತ್ತು ನವೀನ ಶೋಧಗಳಿಗೆ ಉತ್ತೇಜನ ನೀಡುವುದು, ತಮ್ಮ ಅನ್ವೇಷಣೆಯನ್ನು ಇತರ ಸ್ಪರ್ಧಿಗಳು ನಕಲು ಮಾಡುವ ಹೆದರಿಕೆಯಿಲ್ಲದೆ ಅನ್ವೇಷಕರು ತಮ್ಮ ಅನ್ವೇಷಣೆಗಳಿಗೆ ತಕ್ಕ ಆರ್ಥಿಕ ಪ್ರತಿಫಲ ಪಡೆಯುವುದನ್ನು ಖಾತ್ರಿ ಪಡಿಸಿಕೊಳ್ಳುವುದು. ಒಬ್ಬರ ಅನ್ವೇಷಣೆಯನ್ನು ಮತ್ತೊಬ್ಬರು ವಾಣಿಜ್ಯವಾಗಿ ತಯಾರುಮಾಡುವುದನ್ನು, ಮಾರಾಟ ಅಥವಾ ಬಳೆಕಮಾಡುವುದನ್ನು ತಡೆಯುವುದರಿಂದ ಬೌದ್ಧಿಕ ಆಸ್ತಿ ಹಕ್ಕು ಆ ಅನ್ವೇಷಣೆಯ ಮೇಲೆ ಒಂದು ನಿರ್ದಿಷ್ಟ ಕಾಲಾವಧಿಯವರೆಗೆ ಏಕಸ್ವಾಮ್ಯತೆಯನ್ನು ನೀಡುತ್ತದೆ ಹಾಗೂ ಇದರಿಂದ ಬೌದ್ಧಿಕ ಆಸ್ತಿ ಹಕ್ಕುದಾರನಿಗೆ ಗರಿಷ್ಠ ಲಾಭ ದೊರಕುವಂತಾಗುತ್ತದೆ. ಒಟ್ಟಾರೆಯಾಗಿ ಸಮಾಜಕ್ಕೆ ಅನುಕೂಲವಾಗುವ ಹೊಸ ತಂತ್ರಜ್ಞಾನಗಳನ್ನು ಮತ್ತು ಆವಿಷ್ಕಾರಗಳನ್ನು ಜನರು ಅಭಿವೃದ್ಧಿಪಡಿಸುವುದನ್ನು ಪ್ರೋತ್ಸಾಹಿಸಲು ಹಾಗೂ ಅವರಿಗೆ ಸೂಕ್ತ ಉತ್ತೇಜನ ದೊರಕುವಂತೆ ಮಾಡಿ ವಿಸ್ತೃತ ಸಾಮಾಜಿಕ ಅನುಕೂಲತೆಗಳನ್ನು ಉಂಟುಮಾಡುವುದು ಬೌದ್ಧಿಕ ಆಸ್ತಿ ಹಕ್ಕುಗಳ ಉದ್ದೇಶವಾಗಿರುತ್ತದೆ.
ಸಾಂಪ್ರದಾಯಕವಾಗಿ, ಬೌದ್ಧಿಕ ಆಸ್ತಿ ಹಕ್ಕುಗಳು ಜೀವಿಗಳ ಮೇಲೆ ಅನ್ವಯಿತವಾಗುವುದಿಲ್ಲ, ಏಕೆಂಧರೆ ಸರಳವಾಗಿ ಹೇಳುವುದಾದರೆ ಜೀವಿಗಳು ಮಾನವ ರಚನೆಗಳಲ್ಲ ಹಾಗೂ ಅವುಗಳನ್ನು  ‘ಅನ್ವೇಷಣೆ’ಗಳು ಎಂದು ಹೇಳಲಾಗದು. ಜೀವಿಗಳ ಅಥವಾ ಜೈವಿಕ ಸಂಪನ್ಮೂಲಗಳ (ಉದಾ: ಪ್ರಾಣಿಗಳು, ಸಸ್ಯಗಳು, ಸೂಕ್ಷ್ಮಜೀವಿಗಳು, ವಂಶವಾಹಿಗಳು, ಜೀವಕೋಶಗಳು) ಮೇಲಿನ ಬೌದ್ಧಿಕ ಆಸ್ತಿ ಹಕ್ಕು ಇತ್ತೀಚಿನ ಬೆಳವಣಿಗೆಯಾಗಿದೆ. ಯಾವ ರೀತಿಯ ಜೀವ ರೂಪಗಳನ್ನು ಬೌದ್ಧಿಕ ಆಸ್ತಿ ಹಕ್ಕುಗಳಡಿ ತರಬಹುದು ಹಾಗೂ ಅವುಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುದಾರನ ಹಕ್ಕುಗಳೇನೇನು ಎಂಬುದರ ಬಗೆಗೆ ವಿವಿಧ ದೇಶಗಳು ವಿವಿಧ ರೀತಿಯ ಕಾನೂನುಗಳನ್ನು ಹೊಂದಿವೆ. ಆದರೆ, ೧೯೯೪ರ ವಿಶ್ವ ವಾಣಿಜ್ಯ ಸಂಸ್ಥೆಯ (WTO) ‘ಟ್ರಿಪ್ಸ್’ (TRIPS) ಒಪ್ಪಂದದಲ್ಲಿ ತನ್ನ ಸದಸ್ಯ ರಾಷ್ಟ್ರಗಳಿಗೆ ಜೀವರೂಪಗಳ ಮೇಲಿನ ಬೌದ್ಧಿಕ ಆಸ್ತಿ ಹಕ್ಕುಗಳಿಗೆ ಅನುವು ಮಾಡಿಕೊಡುವ ನಿಯಮಾವಳಿಗಳನ್ನು ಪರಿಚಯಿಸುವುದನ್ನೊಳಗೊಂಡಂತೆ ಬೌದ್ಧಿಕ ಆಸ್ತಿ ಹಕ್ಕುಗಳ ನಿಯಮಾವಳಿಗಳನ್ನು ರೂಪಿಸಿದ್ದು ಈ ಬೌದ್ಧಿಕ ಆಸ್ತಿ ಹಕ್ಕಿನ ಕಾರ್ಯನೀತಿಯು ಕೆಲವೇ ದೇಶಗಳಿಗೆ ಮಾತ್ರ ಸೀಮಿತವಾಗಿದೆ.
ಜೈವಿಕ ಸಂಪನ್ಮೂಲಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳ ಪರಿಣಾಮಗಳು
ಜೈವಿಕ ಸಂಪನ್ಮೂಲಗಳ ಮೇಲಿನ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಮೂರು ವಿಸ್ತೃತ ಕಾರಣಗಳಿಂದಾಗಿ ಆತಂಕದಿಂದ ನೋಡಲಾಗುತ್ತಿದೆ ಹಾಗೂ ಟೀಕಿಸಲಾಗುತ್ತಿದೆ. ಮೊದಲನೆಯದಾಗಿ, ಪ್ರತ್ಯೇಕಿಸಿದ ವಂಶವಾಹಿ ಸರಣಿ (Gene Sequence) ಯನ್ನು ಒಳಗೊಂಡಂತೆ ಯಾವುದೇ ಸಸ್ಯವನ್ನು, ಪ್ರಾಣಿಯನ್ನು ಅಥವಾ ಸೂಕ್ಷ್ಮಜೀವಿಗಳನ್ನು ಒಳಗೊಂಡು ಸಮಸ್ತ ಮನುಕುಲಕ್ಕೆ ಪರಂಪರಾನುಗತ ಬಳುವಳಿಯಾಗಿ ಬಂದಿರುವ ಜೈವಿಕ ರಾಶಿಯನ್ನು ‘ಅನ್ವೇಷಣೆ’ಗಳು ಎಂದು ಪರಿಗಣಿಸಿ ಅವುಗಳ ಮೇಲೆ ಖಾಸಗಿ ಒಡೆತನ ಸಾಧಿಸುವುದು ಅನೈತಿಕ ಎನ್ನುವುದು ಬಹಳಷ್ಟು ಜನರ ಭಾವನೆ. ಎರಡನೆಯದಾಗಿ, ಇತ್ತೀಚಿನ ವರ್ಷಗಳಲ್ಲಿ ಪಾಶ್ಚಿಮಾತ್ಯ ವಿಜ್ಞಾನಿಗಳು ಮತ್ತು ಅಲ್ಲಿನ ವ್ಯಾಪಾರ ಸಂಸ್ಥೆಗಳು ಸಾಂಪ್ರದಾಯಕವಾಗಿ ಬಳಸಲಾಗುತ್ತಿರುವ ಬೇವು, ಅರಿಶಿನ ಮತ್ತು ಬಾಸುಮತಿ ಅಕ್ಕಿಗಳಂತಹ ಜೈವಿಕ ಸಂಪನ್ಮೂಲಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಪಡೆದಿರುವುದು. ಇದನ್ನು ‘ಜೈವಿಕ ಚೌರ್ಯ’ವೆಂದು (Biopiracy) ಕರೆಯಲಾಗುತ್ತದೆ. ಇದು ಜೈವಿಕ ಸಂಪನ್ಮೂಲಗಳು ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನಗಳು ಖಾಸಗಿ ಏಕಸ್ವಾಮ್ಯದ ನಿಯಂತ್ರಣದಡಿ ಬರುವಂತಹ ಆತಂಕಕಾರಿ ಮತ್ತು ಅನ್ಯಾಯದ ಬೆಳವಣಿಗೆಯ ಬಗೆಗೆ ಜನರು ಎಚ್ಚೆತ್ತುಕೊಳ್ಳುವಂತೆ ಮಾಡಿದೆ. ಮೂರನೆಯದಾಗಿ, ಜೈವಿಕ ಸಂಪನ್ಮೂಲಗಳ ಮೇಲಿನ ಖಾಸಗಿ ಏಕಸ್ವಾಮ್ಯದ ಒಡೆತನ, ಇತರರ ಅವುಗಳ ನ್ಯಾಯಬದ್ಧ ಬಳಕೆಯನ್ನು ತಡೆಯುತ್ತದೆನ್ನುವ ಆತಂಕವಿದೆ. ಉದಾಹರಣೆಗೆ, ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ತಳಿಯ ಬೆಳೆಯನ್ನು ಬೆಳೆದ ಬೀಜವನ್ನು ಮಾರಾಟಮಾಡದಂತೆ ರೈತನ ಮೇಲೆ ನಿರ್ಬಂಧ ಹೇರುವುದು ಅಥವಾ ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ವಂಶವಾಹಿ ಸರಣಿಯೊಂದರ ಬಳಕೆಯನ್ನು ವೈಜ್ಞಾನಿಕ ಸಂಶೋಧನೆಯಲ್ಲಿ ಬಳಸಲು ನಿರ್ಬಂಧ ಹೇರುವುದರ ಮೂಲಕ ವೈಜ್ಞಾನಿಕ ಸಂಶೋಧನೆಗೆ ತೊಡಕುಂಟುಮಾಡುವುದು ಮುಂತಾದುವು. ಅವುಗಳನ್ನು ಹೇಗೆ ಬಳಸಲಾಗುತ್ತದೆನ್ನುವುದರ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳು ಜೀವನಾಧಾರ ಮತ್ತು ಪ್ರಗತಿ ಅವಲಂಬಿತವಾಗಿರುವ ಸಂಪನ್ಮೂಲಗ ಳ ಮತ್ತು ಮಾಹಿತಿಯ ಸರಾಗ ಹರಿವನ್ನು ನಿರ್ಬಂಧಿಸಬಹುದಾಗಿವೆ. ಜೈವಿಕ ಸಂಪನ್ಮೂಲಗಳ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನಗಳ ಮೇಲಿನ ಬೌದ್ಧಿಕ ಆಸ್ತಿ ಹಕ್ಕುಗಳು ಅವುಗಳ ಮೇಲಿನ ಖಾಸಗಿ ಏಕಸ್ವಾಮ್ಯಕ್ಕೆ, ವಿಶೇಷವಾಗಿ ವ್ಯಾಪಾರ ಸಂಸ್ಥೆಗಳ ಖಾಸಗಿ ಏಕಸ್ವಾಮ್ಯಕ್ಕೆ ಎಡೆಮಾಡಿಕೊಡುತ್ತದೆನ್ನುವ ಹೆದರಿಕೆ ಈ ಎಲ್ಲ ಆತಂಕಗಳಿಗೆ ಕೇಂದ್ರವಾಗಿದೆ.
ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಜಾರಿಗೆ ತರಬೇಕೆನ್ನುವ ಒತ್ತಡ ಹಾಗೂ ಅದರ ಪರಿಣಾಮದಿಂದ ಉಂಟಾಗುವ ಜೈವಿಕ ಸಂಪನ್ಮೂಲಗಳ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಮೇಲಿನ ಖಾಸಗಿ ಏಕಸ್ವಾಮ್ಯತೆಯು ಭಾರತದ ಆಹಾರ ಸುರಕ್ಷತೆ, ಜೈವಿಕ ವೈವಿಧ್ಯತೆ, ಸಾಂಪ್ರದಾಯಕ ಜ್ಞಾನದ ಸಂರಕ್ಷಣೆ ಹಾಗೂ ರೈತ ಮತ್ತು ಅರಣ್ಯವಾಸಿಗಳಂತಹ ಸಾಂಪ್ರದಾಯಕ ಸಮುದಾಯಗಳ ಮೇಲೆ ನೇರ ಪರಿಣಾಮ ಬೀರುತ್ತದೆ.
ಭಾರತದ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯು ಅಂತರರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕುಗಳ ವ್ಯವಸ್ಥೆಯೊಂದಿಗೆ ನೇರ ಸಂಪರ್ಕಹೊಂದಿದೆ. ಈ ಅಂತರರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕುಗಳ ವ್ಯವಸ್ಥೆಯು ಇನ್ನೂ ಸಂಪೂರ್ಣವಾಗಿ ರೂಪುಗೊಳ್ಳದೇ ಇರುವುದರಿಂದ ಭಾರತವು ಕ್ಷಿಪ್ರ ಅಂತರರಾಷ್ಟ್ರೀಯ ಬೆಳವಣಿಗೆಗಳೊಂದಿಗೆ ಹೇಗೆ ತನ್ನನ್ನು ಗುರುತಿಸಿಕೊಳ್ಳುತ್ತದೆ ಎನ್ನುವುದು ಸ್ಥಳೀಯ ಶಾಸನ ಮತ್ತು ತಳಮಟ್ಟದ ವಿಧಾನಗಳ ಮೇಲೆ ನೇರ ಪರಿಣಾಮ ಬೀರುತ್ತದೆ.
ಸರಳ, ಸ್ಪಷ್ಟ ಮಾಹಿತಿಯ ಅವಶ್ಯಕತೆ
ಈ ಬೆಳವಣಿಗೆಗಳ ಪರಿಣಾಮವು ಅತ್ಯಂತ ವಿಸ್ತೃತವಾಗಿರುವುದಾದರೂ, ಬೌದ್ಧಿಕ ಆಸ್ತಿ ಹಕ್ಕುಗಳ, ಜೈವಿಕ ಸಂಪನ್ಮೂಲಗಳ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಮೇಲಿನ ಚರ್ಚೆ ಕೆಲವೇ ಅಧಿಕಾರಿಗಳ, ಶಿಕ್ಷಣ ತಜ್ಞರ ಮತ್ತು ಕಾರ್ಯನೀತಿ ರಚನಾಕಾರರಿಗೆ ಮಾತ್ರ ಸೀಮಿತವಾಗಿದೆ. ಬೌದ್ಧಿಕ ಆಸ್ತಿ ಹಕ್ಕುಗಳ ಬಗೆಗಿನ ಚರ್ಚೆಯು ಸಾಮಾನ್ಯ ಮನುಷ್ಯನಿಗೆ ಅರ್ಥವಾಗದ ಅತ್ಯಂತ ಕ್ಲಿಷ್ಟ ಭಾಷೆ ಮತ್ತು ಪದಗಳನ್ನು ಸದಾ ಒಳಗೊಂಡಿರುವುದೇ ಇದಕ್ಕೆ ಬಹುಮುಖ್ಯ ಕಾರಣವಾಗಿದೆ. ಬೌದ್ಧಿಕ ಆಸ್ತಿ ಹಕ್ಕು ಸಂಬಂಧಿತ ಬಹುಪಾಲು ಬರಹಗಳೂ ಸಹ ಓದುಗ ಈ ವಿಷಯಗಳ ಬಗೆಗೆ ಚಿರಪರಿಚಿತನಾಗಿದ್ದಾನೆ ಎನ್ನುವ ಭಾವನೆಯಿಂದಲೇ ರಚಿತಗೊಂಡು, ಅರ್ಥವಾಗದ ಕಾನೂನು ಪದಗಳನ್ನು, ಅಂತರರಾಷ್ಟ್ರೀಯ ಒಪ್ಪಂದಗಳನ್ನು ಹಾಗೂ ರಾಷ್ಟ್ರೀಯ ಕಾನೂನುಗಳನ್ನು ಉಲ್ಲೇಖಿಸಿ ಈಗಾಗಲೇ ಜಟಿಲವಾಗಿರುವ ವಿಷಯವನ್ನು ಕಬ್ಬಿಣದ ಕಡಲೆಯನ್ನಾಗಿಬಿಡುತ್ತವೆ. ಇದರಿಂದಾಗಿ ಬೌದ್ಧಿಕ ಆಸ್ತಿ ಹಕ್ಕುಗಳ ವಿಷಯವು ತಜ್ಞರು ಮಾತ್ರ ವ್ಯವಹರಿಸುವಂಥದು ಎನ್ನುವಂತಾಗಿದೆ. ಇದು ಬದಲಾಗಬೇಕಿದೆ.
ಸಾರ್ವಜನಿಕ ವಲಯದಲ್ಲಿನ ಬೌದ್ಧಿಕ ಆಸ್ತಿ ಹಕ್ಕುಗಳ ಬಗೆಗಿನ ಮಾಹಿತಿಯ ಕೊರತೆಯು ಬಹುಪಾಲು ಸಂದರ್ಭಗಳಲ್ಲಿ ಬೌದ್ಧಿಕ ಆಸ್ತಿ ಹಕ್ಕುಗಳ ಪರಿಣಾಮಗಳ ಬಗೆಗೆ ಆತಂಕಕಾರಿ ಹೇಳಿಕೆಗಳಿಗೆ ಹಾಗೂ ಜೈವಿಕಚೌರ್ಯ, ಟ್ರಿಪ್ಸ್‌(TRIPS), ವಿಶ್ವ ವಾಣಿಜ್ಯ ಸಂಸ್ಥೆ ಮತ್ತು ಬಹುರಾಷ್ಟ್ರೀಯ ಕಂಪೆನಿಗಳ ಬಗೆಗಿನ ಹಲವಾರು ಊಹಾಪೋಹಗಳಿಗೆ ಎಡೆಮಾಡಿಕೊಡುತ್ತದೆ. ಇವುಗಳ ಬಗೆಗೆ ನಾವು ಎಚ್ಚರದಿಂದಿರುವುದು ಅವಶ್ಯಕವಾದರೂ ತಪ್ಪು ಮಾಹಿತಿ ಹಾಗೂ ಊಹಾಪೋಹಗಳಿಂದ ನಮ್ಮಲ್ಲಿ ಆತಂಕ ಉಂಟಾದಲ್ಲಿ ಅದರಿಂದ ಪ್ರಯೋಜನವಿಲ್ಲ. ಅದರ ಬದಲಿಗೆ , ವಾಸ್ತವಾಂಶಗಳನ್ನು ಸರಿಯಾಗಿ ಅರಿತುಕೊಳ್ಳುವುದರಿಂದ ಮಾತ್ರ ಆಹಾರ ಸುರಕ್ಷತೆ, ಜೈವಿಕ ವೈವಿಧ್ಯತೆ, ಸಾಂಪ್ರದಾಯಕ ಸಮುದಾಯಗಳ ಹಕ್ಕುಗಳು ಹಾಗೂ ಸಾಂಪ್ರದಾಯಕ ಜ್ಞಾನಕ್ಕೆ ಮಾರಕವಾಗುವ ರಾಷ್ಟ್ರೀಯ ಮತ್ತು ಅಂತರರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕುಗಳ ನೀತಿಗಳ ವಿರುದ್ಧ ಪ್ರಭಾವೀ ಕಾರ್ಯತಂತ್ರವನ್ನು ರೂಪಿಸಬಹುದು.
ಈ ದಿಸೆಯಲ್ಲಿ ಮುನ್ನಡೆಯಲು ‘ಕೃಷಿಯಲ್ಲಿ ಬೌದ್ಧಿಕ ಆಸ್ತಿ ಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ’ ಕೃತಿಯು ಮೊದಲ ಹೆಜ್ಜೆಯಾಗಿದೆ. ಈ ಕೃತಿಯು ತಟಸ್ಥ ಧೋರಣೆಯನ್ನು ಅನುಸರಿಸುವುದಿಲ್ಲ. ಜೈವಿಕ ಸಂಪನ್ಮೂಲಗಳು ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಮೇಲೆ ಯಾವುದೇ ಬೌದ್ಧಿಕ ಆಸ್ತಿ ಹಕ್ಕು ಅಥವಾ ಏಕಸ್ವಾಮ್ಯ ಇರಬಾರದೆಂಬುದು ನಮ್ಮ ನಂಬಿಕೆ . ಅನ್ಯಾಯದ ಬೌದ್ಧಿಕ ಆಸ್ತಿ ಹಕ್ಕು ನೀತಿಗಳ ವಿರುದ್ಧ, ಜೈವಿಕಚೌರ್ಯದ ವಿರುದ್ಧ ಹಾಗೂ ಜೈವಿಕ ಸಂಪನ್ಮೂಲಗಳ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಖಾಸಗಿ ಏಕಸ್ವಾಮ್ಯದ ವಿರುದ್ಧ ವಿರೋಧ ಇಲ್ಲಿ ವ್ಯಕ್ತವಾಗಿದೆ. ಇಲ್ಲಿರುವ ಪ್ರಶ್ನೆ ‘ಅಂತರ ರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕುಗಳ ನೀತಿಯನ್ನು ಇಲ್ಲಿ ಯಶಸ್ವಿಯಾಗಿ ಅಳವಡಿಸುವುದು ಹೇಗೆ? ಎನ್ನುವುದಲ್ಲ. ಬದಲಿಗೆ, ‘ಸುಸ್ಥಿರ ಅಭಿವೃದ್ಧಿಗೆ ಬೌದ್ಧಿಕ ಆಸ್ತಿ ಹಕ್ಕುಗಳು ಪೂರಕವಾಗಬಲ್ಲವೆ?’ ಎಂಬುದು. ಇಲ್ಲಿ ಸುಸ್ಥಿರ ಅಭಿವೃದ್ಧಿ ಎಂದರೆ, ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯ;ಕ ಜ್ಞಾನಗಳ ಸಂರಕ್ಷಣೆ, ಜೈವಿಕ ವೈವಿಧ್ಯತೆಯ ಸುಸ್ಥಿರ ಬಳಕೆ ಹಾಗೂ ಈ ಜೈವಿಕ ವೈವಿಧ್ಯತೆಯ ಮೇಲೆ ಅವಲಂಬಿತವಾಗಿರುವ ಸಮುದಾಯಗಳ ಜೀವನಾಧಾರ ಪೋಷಣೆ ಮತ್ತು ಎಲ್ಲ ಸಮುದಾಯಗಳ ಸಮಾನ ಅಭಿವೃದ್ಧಿ. ಈ ಎಲ್ಲ ಪ್ರಶ್ನೆ, ಸಂದೇಹಗಳ ಬಗೆಗೆ ಈ ಕೃತಿಯಲ್ಲಿ ಉತ್ತರ ದೊರಕಿಸಿಕೊಡಲು ಪ್ರಯತ್ನಿಸಲಾಗಿದೆ.
ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಅನುಬಂಧ ೧
ಅಂತರರಾಷ್ಟ್ರೀಯ ಒಪ್ಪಂದಗಳು ಮತ್ತು ಸಂಧಾನಗಳು
ಪ್ರ: ಬೌದ್ಧಿಕ ಆಸ್ತಿ ಹಕ್ಕು, ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನಕ್ಕೆ ಸಂಬಂಧಿಸಿದ ಪ್ರಮುಖ ಅಂತರರಾಷ್ಟ್ರೀಯ ಒಪ್ಪಂದಗಳು ಯಾವುವು? ಅವುಗಳಲ್ಲಿ ಭಾರತದ ಮೇಲೆ ಪರಿಣಾಮ ಬೀರುವಂಥವು ಯಾವುವು?
ಉ: ಭಾರತವು ಸಸ್ಯಗಳ ಹೊಸತಳಿಗಳ ಸಂರಕ್ಷಣೆಗೆ ಅಂತರರಾಷ್ಟ್ರೀಯ ಒಕ್ಕೂಟ (UPOV) ಮತ್ತು ವಿಶ್ವ ಬೌದ್ಧಿಕ ಆಸ್ತಿ ಹಕ್ಕು ಸಂಸ್ಥೆಯ (WIPO) ಪೇಟೆಂಟ್‌ಕಾನೂನು ಒಪ್ಪಂದಗಳನ್ನು ಹೊರತುಪಡಿಸಿದಲ್ಲಿ ಈ ಕೆಳಗೆ ಪಟ್ಟಿಮಾಡಲಾಗಿರುವ ಎಲ್ಲಾ ಒಪ್ಪಂದಗಳಿಗೆ ಸದಸ್ಯ ರಾಷ್ಟ್ರವಾಗಿದೆ.
ಬೌದ್ಧಿಕ ಆಸ್ತಿ ಹಕ್ಕುಗಳು, ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನಕ್ಕೆ ಸಂಬಂಧಿಸಿದ ಪ್ರಮುಖ ಅಂತರರಾಷ್ಟ್ರೀಯ ಒಪ್ಪಂದಗಳು ಈ ಮುಂದಿನಂತಿವೆ:
೧. ಜೈವಿಕ ವೈವಿಧ್ಯತೆಯ ಮೇಲಿನ ಒಡಂಬಡಿಕೆ, ೧೯೯೨ (Convention on Biological Diversity [CBD]):
ವಿಶ್ವಸಂಸ್ಥೆಯ ಪರಿಸರ ಕಾರ್ಯಕ್ರಮದ (UNEP) ಭಾಗವಾಗಿರುವ ಇದು ೧೯೯೨ರಲ್ಲಿ ರಿಯೋ ಡಿ ಜನೇರೋದಲ್ಲಿ ನಡೆದ ವಿಶ್ವಸಂಸ್ಥೆಯ ಪರಿಸರ ಮತ್ತು ಅಭಿವೃದ್ಧಿಯ ಸಮಾವೇಶದಲ್ಲಿ ಜಾಗತಿಕ ನಾಯಕರು ಅಳವಡಿಸಿಕೊಂಡ ಒಂದು ಪ್ರಮುಖ ಒಪ್ಪಂದವಾಗಿದೆ. ‘ಭೂ ಶೃಂಗ ಸಭೆ’ ಎಂದು ಪ್ರಖ್ಯಾತವಾಗಿರುವ ಈ ಸಮಾವೇಶದಲ್ಲಿ ಮೊಟ್ಟಮೊದಲಬಾರಿಗೆ ಪರಿಸರ ಮತ್ತು ಅಭಿವೃದ್ಧಿಯ ವಿಷಯಗಳನ್ನು ಸಾರ್ವಜನಿಕ ಕ್ಷೇತ್ರದಲ್ಲಿ ತರಲಾಯಿತು. ಈ ಒಡಂಬಡಿಕೆ ೧೯೯೩ರ ಡಿಸೆಂಬರ್ ನಲ್ಲಿ ಜಾರಿಗೆ ಬಂದಿತು ಹಾಗೂ ಇದನ್ನು ಯೂರೋಪಿಯನ್‌ಸಮುದಾಯ ಮತ್ತು ೧೭೬ ದೇಶಗಳು ಅನುಸಮರ್ಥಿಸಿವೆ.
ಜೈವಿಕ ವೈವಿಧ್ಯತೆಯ ಮೇಲಿನ ಒಡಂಬಡಿಕೆಯ ಮುಖ್ಯ ಧ್ಯೇಯೋದ್ದೇಶಗಳು ಜೈವಿಕ ವೈವಿಧ್ಯತೆಯ ಸಂರಕ್ಷಣೆ, ಜೈವಿಕ ಸಂಪನ್ಮೂಲಗಳ ಸುಸ್ಥಿರ ಬಳಕೆ ಮತ್ತು ಜೈವಿಕ ಸಂಪನ್ಮೂಲಗಳ ಬಳಕೆಯಿಂದ ಸಿಗುವ ಲಾಭದ ಸಮಾನ ಹಂಚಿಕೆಯಾಗಿವೆ. ಇದು ಜೈವಿಕ ವೈವಿಧ್ಯತೆಯನ್ನು  ಸಮಗ್ರವಾಗಿ ಪರಿಗಣಿಸಿರುವ ಮೊಟ್ಟಮೊದಲ ಜಾಗತಿಕ ಒಪ್ಪಂದವಾಗಿದೆ.
೨. ಬೌದ್ಧಿಕ ಆಸ್ತಿ ಹಕ್ಕು ಒಪ್ಪಂದದ ವ್ಯಾಪಾರ ಸಂಬಂಧಿ ವಿಷಯಗಳು (ಟ್ರಿಪ್ಸ್), ೧೯೯೪ (Trade-Related Aspects of Intellectual Property Rights Agreement, 1994 [TRIPS]):
‘ಟ್ರಿಪ್ಸ್‌’ ಒಪ್ಪಂದವು ವಿಶ್ವ ವಾಣಿಜ್ಯ ಸಂಸ್ಥೆಯ (WTO) ಭಾಗವಾಗಿದೆ.
ವಿಶ್ವ ವಾಣಿಜ್ಯ ಸಂಸ್ಥೆ: ವಿಶ್ವ ವಾಣಿಜ್ಯ ಸಂಸ್ಥೆಯನ್ನು ‘ವಿಶ್ವ ವಾಣಿಜ್ಯ ಸಂಸ್ಥೆಯ ಸ್ಥಾಪನೆಯ ಮಾರ್ರ‍ಕೇಶ್‌ಒಪ್ಪಂದ’ದ ಮೂಲಕ ೧೯೯೪ರಲ್ಲಿ ರಚಿಸಲಾಯಿತು. ವಿಶ್ವ ವಾಣಿಜ್ಯ ಸಂಸ್ಥೆಯು ಅಂತರರಾಷ್ಟ್ರೀಯ ವ್ಯಾಪಾರ ನಿಯಮಗಳೊಂದಿಗೆ ವ್ಯವಹರಿಸುವ ಏಕೈಕ ಸಂಸ್ಥೆಯಾಗಿದೆ. ಟ್ರಿಪ್ಸ್‌ಒಳಗೊಂಡಂತೆ ಹಲವಾರು ವಿಶ್ವ ವಾಣಿಜ್ಯ ಸಂಸ್ಥೆಯ ಒಪ್ಪಂದಗಳಿಗೆ ಬಹುಪಾಲು ದೇಶಗಳು ಸಹಿಹಾಕಿವೆ. ಉತ್ಪಾದಕರ, ವ್ಯಾಪಾರಿಗಳ, ವಸ್ತು ಮತ್ತು ಸೇವೆಗಳ ರಫ್ತು ಹಾಗೂ ಆಮದುದಾರರಿಗೆ ಸೌಲಭ್ಯ ಸವಲತ್ತುಗಳನ್ನು ಒದಗಿಸಿಕೊಡುವುದು ವಿಶ್ವ ವಾಣಿಜ್ಯ ಸಂಸ್ಥೆಯ ಉದ್ದೇಶವಾಗಿದೆ. ವಿಶ್ವ ವಾಣಿಜ್ಯ ಸಂಸ್ಥೆ ಎರಡನೇ ವಿಶ್ವಯುದ್ಧದ ಅಂತ್ಯದಲ್ಲಿ ರಚಿತವಾದ ಗ್ಯಾಟ್‌ನ (General Agreement on Tariffs and Trade [GATT]) ಮುಂದುವರಿದ ಭಾಗವಾಗಿದೆ.
ಬೌದ್ಧಿಕ ಆಸ್ತಿ ಹಕ್ಕು ಒಪ್ಪಂದದ ವ್ಯಾಪಾರ ಸಂಬಂಧಿ ವಿಷಯಗಳು (ಟ್ರಿಪ್ಸ್): ಇದು ಒಂದು ಬೌದ್ಧಿಕ ಆಸ್ತಿ ಹಕ್ಕುಗಳ ಬಗೆಗಿನ ಅಂತರರಾಷ್ಟ್ರೀಯ ನಿಯಮಗಳನ್ನು ರಚಿಸುವ ಒಪ್ಪಂದವಾಗಿದ್ದು ೧೯೯೫ರಲ್ಲಿ ಜಾರಿಗೆ ಬಂದಿತು. ಇದು ಎಲ್ಲಾ ವಿಶ್ವ ವಾಣಿಜ್ಯ ಸಂಸ್ಥೆಯ ಸದಸ್ಯ ರಾಷ್ಟ್ರಗಳಿಗೆ ಅನ್ವಯಿಸುತ್ತದೆ. ಟ್ರಿಪ್ಸ್‌ನ ರಚನೆಯಿಂದ ಮೊಟ್ಟಮೊದಲಬಾರಿಗೆ ಬೌದ್ಧಿಕ ಆಸ್ತಿಹಕ್ಕುಗಳ ನಿಯಮಗಳನ್ನು ಅಂತರರಾಷ್ಟ್ರೀಯ ವ್ಯಾಪಾರ ವ್ಯವಸ್ಥೆಯಲ್ಲಿ ಅಳವಡಿಸಲಾಯಿತು. ಇದನ್ನು ಕೆಲವು ಸಾರಿ ವಿಶ್ವ ವಾಣಿಜ್ಯ ಸಂಸ್ಥೆಯ ಮೂರು ಆಧಾರ ಸ್ತಂಭಗಳಲ್ಲೊಂದು  ಎಂದು ಕರೆಯಲಾಗುತ್ತದೆ. ಇನ್ನೆರಡು ಆಧಾರ ಸ್ತಂಭಗಳೆಂದರೆ, ವಸ್ತುಗಳ ವ್ಯಾಪಾರ ಮತ್ತು ಸೇವೆಗಳ ವ್ಯಾಪಾರ.
ಟ್ರಿಪ್ಸ್ ಅಂತರರಾಷ್ಟ್ರೀಯವಾಗಿ ಸ್ವೀಕೃತವಾಗಿರುವ ಪೇಟೆಂಟ್‌ಗಳು, ಕಾಪಿರೈಟ್‌ಗಳು, ಟ್ರೇಡ್‌ಮಾರ್ಕ್‌‌ಗಳು, ಭೌಗೋಳಿಕ ಸೂಚಕಗಳು, ಕೈಗಾರಿಕಾ ವಿನ್ಯಾಸಗಳು ಮತ್ತು ಕೈಗಾರಿಕಾ ರಹಸ್ಯಗಳಂತಹ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಒಳಗೊಂಡಿದೆ ಹಾಗೂ ಅದು ಜೈವಿಕ ಸಂಪನ್ಮೂಲಗಳನ್ನೊಳಗೊಂಡಂತೆ ವ್ಯಾಪಾರ ಮತ್ತು ತಂತ್ರಜ್ಞಾನದ ಕ್ಷೇತ್ರಗಳಿಗೆ ಅನ್ವಯಿಸುತ್ತದೆ.
ವಿಶ್ವದಾದ್ಯಂತವಿರುವ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಗಳನ್ನು ನಿಯಂತ್ರಿಸಿ ಸಾಮರಸ್ಯಗೊಳಿಸುವುದು ಟ್ರಿಪ್ಸ್‌ನ ಒಟ್ಟಾರೆ ಉದ್ದೇಶವಾಗಿದೆ. ವಿವಿಧ ರಾಷ್ಟ್ರಗಳ ಎಲ್ಲಾ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಗಳು ಪರಸ್ಪರ ಸಂಘರ್ಷಕ್ಕಿಳಿಯದಂತೆ ಒಂದು ಪೂರ್ವ ನಿರ್ಧಾರಿತ ನಿಯಮಗಳ ಚೌಕಟ್ಟಿನಲ್ಲಿ ಹಾಗೂ ಒಂದು ಕನಿಷ್ಠ ಮಾನಕದಡಿಯಲ್ಲಿ ಸಮನ್ವಯದಿಂದ ಕಾರ್ಯನಿರ್ವಹಿಸಬೇಕೆಂದು ಅದು ಬಯಸುತ್ತದೆ. ಅದಕ್ಕಾಗಿ ಟ್ರಿಪ್ಸ್‌ಒಪ್ಪಂದವು ಬೌದ್ಧಿಕ ಆಸ್ತಿ ಹಕ್ಕುಗಳಿಗೆ ಹೇಗೆ ಸೂಕ್ತ ರಕ್ಷಣೆ ಒದಗಿಸಬೇಕು; ದೇಶಗಳು ಆ ಹಕ್ಕುಗಳನ್ನು ಹೇಗೆ ಜಾರಿಗೆ ತರಬೇಕು; ವಿಶ್ವ ವಾಣಿಜ್ಯ ಸಂಸ್ಥೆಯ ಸದಸ್ಯ ರಾಷ್ಟ್ರಗಳ  ನಡುವೆ ಏರ್ಪಡುವ ಬೌದ್ಧಿಕ ಆಸ್ತಿ ಹಕ್ಕು ಸಂಬಂಧಿತ ತಕರಾರುಗಳನ್ನು ಹೇಗೆ ಬಗೆಹರಿಸಬೇಕಲು. ಹಾಗೂ ಟ್ರಿಪ್ಸ್‌ನ ಅವಶ್ಯಕತೆಗಳಿಗನುಗುಣವಾಗಿ ಬೌದ್ಧಿಕ ಆಸ್ತಿ ಹಕ್ಕಿನ ವ್ಯವಸ್ಥೆಯನ್ನು ಪರಿಚಯಿಸುವ ರಾಷ್ಟ್ರಗಳಿಗೆ ಪ್ರಾರಂಭಿಕ ಸೌಲಭ್ಯ, ಬೆಂಬಲ ಒದಗಿಸುವುದು ಮುಂತಾದುವನ್ನು ತನ್ನ ವ್ಯಾಪ್ತಿಯೊಳಗೆ ಹೊಂದಿದೆ.
೩. ಆಹಾರ ಮತ್ತು ಕೃಷಿಗಾಗಿ ಸಸ್ಯ ಆನುವಂಶಿಕ ಸಂಪನ್ಮೂಲಗಳ ಮೇಲಿನ ಅಂತರರಾಷ್ಟ್ರೀಯ ಒಪ್ಪಂದ, ೨೦೦೧ (International Treaty on Plant Genetic Resources for Food and Agriculture, 2001 [ITPGR]):
ಈ ಒಪ್ಪಂದವು ವಿಶ್ವಸಂಸ್ಥೆಯ ಆಹಾರ ಮತ್ತು ಕೃಷಿ ಸಂಸ್ಥೆಯಡಿ ಬರುತ್ತದೆ. ಆಹಾರ ಮತ್ತು ಕೃಷಿಗಾಗಿ ಸಸ್ಯ ಆನುವಂಶಿಕ ಸಂಪನ್ಮೂಲಗಳ ಮೇಲಿನ ಅಂತರರಾಷ್ಟ್ರೀಯ ಒಪ್ಪಂದ ಅಥವಾ ‘ಬೀಜ ಒಪ್ಪಂದ’ ೨೦೦೪ರಲ್ಲಿ ಜಾರಿಗೆ ಬಂದಿತು. ಆಹಾರ ಮತ್ತು ಕೃಷಿಗಾಗಿ ಸಸ್ಯ ಆನುವಂಶಿಕ ಸಂಪನ್ಮೂಲಗಳ ಸಂರಕ್ಷಣೆ ಹಾಗೂ ಸುಸ್ಥಿರ ಬಳಕೆ ಮತ್ತು ಅದರ ಬಳಕೆಯಿಂದ ಲಭಿಸುವ ಲಾಭಾಂಶಗಳ ಸಮಾನಾಂತರ ಹಂಚಿಕೆ ಈ ಒಪ್ಪಂದದ ಉದ್ದೇಶವಾದರೆ ಆಹಾರ ಸುರಕ್ಷತೆ ಮತ್ತು ಸುಸ್ಥಿರ ಕೃಷಿಯ ಸಾಧನೆ ಇದರ ಒಟ್ಟಾರೆ ಉದ್ದೇಶ.  ಇದನ್ನು ಜೈವಿಕ ವೈವಿಧ್ಯತೆಯ ಮೇಲಿನ ಒಡಂಬಡಿಕೆಯ ಉದ್ದೇಶಗಳಿಗೆ ಸರಿಸಮಾನಾಂತರವಾಗಿ ಅಭಿವೃದ್ಧಿಪಡಿಸಲಾಗಿದೆ. ಈ ಒಪ್ಪಂದವು ಆಹಾರ ಮತ್ತು ಕೃಷಿ ಮೌಲ್ಯವುಳ್ಳ ಸಸ್ಯ ಆನುವಂಶಿಕ ವಸ್ತುವಿನ ಬಹುಪಕ್ಷೀಯ ವಿನಿಮಯದ (ಅಂದರೆ ವಿವಿಧ ರಾಷ್ಟ್ರಗಳ ನಡುವಿನ ವಿನಿಮಯ) ಬಗ್ಗೆ ವ್ಯವಹರಿಸುತ್ತದೆ.
೪. ಪೇಟೆಂಟ್‌ಸಹಕಾರ ಒಪ್ಪಂದ, ೧೯೭೦ ಮತ್ತು ಪೇಟೆಂಟ್‌ಕಾನೂನು ಒಪ್ಪಂದ, ೨೦೦೦ (Patent Cooperation Treaty [1970] and Patent Law Treaty [2000]):
ಈ ಒಪ್ಪಂದಗಳು ವಿಶ್ವ ಬೌದ್ಧಿಕ ಆಸ್ತಿ ಹಕ್ಕು ಸಂಸ್ಥೆ (WIPO) ಯಡಿ ಬರುತ್ತವೆ. ಈ ಸಂಸ್ಥೆಯು ಸ್ವಿಟ್ಜರ್ ಲ್ಯಾಂಡ್‌ನ ಜಿನೀವಾದಲ್ಲಿದ್ದು ಅದನ್ನು ವಿಶ್ವಸಂಸ್ಥೆ ವ್ಯವಸ್ಥೆಯ ಒಂದು ವಿಶೇಷ ಏಜೆನ್ಸಿಯೆಂದು ಗುರುತಿಸಲಾಗಿದೆ. ೨೩ ಅಂತರರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕು ಒಪ್ಪಂದಗಳ ನಿರ್ವಹಣೆ, ಬೌದ್ಧಿಕ ಆಸ್ತಿ ಹಕ್ಕು ಒಪ್ಪಂದಗಳ ಸಂಧಾನಕ್ಕಾಗಿ ವೇದಿಕೆ ಒದಗಿಸುವುದು, ಸರ್ಕಾರಗಳಿಗೆ ಮತ್ತು ಖಾಸಗಿ ಸಂಸ್ಥೆಗಳಿಗೆ ತಾಂತ್ರಿಕ ಮತ್ತು ಕಾನೂನು ಸಹಾಯ ಒದಗಿಸುವುದು, ಅಂತರರಾಷ್ಟ್ರೀಯ ಮಟ್ಟದಲ್ಲಿ ಬೌದ್ಧಿಕ ಆಸ್ತಿ ಹಕ್ಕುಗಳಿಗೆ ಸಂಬಂಧಿಸಿದ ವಿಷಯಗಳ ಪರಿವೀಕ್ಷಣೆ ಮಾಡುವುದು ಮತ್ತು ಜಾಗತಿಕ ಬೌದ್ಧಿಕ ಆಸ್ತಿ ಹಕ್ಕು ನಿಯಮಗಳನ್ನು ಸಮನ್ವಯಗೊಳಿಸುವಲ್ಲಿ ಸಹಕಾರ ನೀಡುವುದು ಇವೇ ಕೆಲವು ವಿಶ್ವ ಬೌದ್ಧಿಕ ಆಸ್ತಿ ಹಕ್ಕು ಸಂಸ್ಥೆಯ ಯಾವುದೇ ಕಾನೂನುಗಳನ್ನು ಮಾಡುವುದಿಲ್ಲ. ಬದಲಿಗೆ ಅದು ವಿಧಾನಗಳನ್ನು ಮುಂದಿಡುತ್ತದೆ. ಕಾನೂನು ಬದ್ಧತೆಯ ಅನುಸರಣೆಯನ್ನು ಹೇರುವ ಮತ್ತು ಒಂದೇ ಜಾಗತಿಕ ಬೌದ್ಧಿಕ ಆಸ್ತಿ ಹಕ್ಕಿನ ಒಪ್ಪಂದವಾಗಿರುವ ಟ್ರಿಪ್ಸ್‌ನ ಜಾರಿಯ ನಂತರ ವಿಶ್ವ ಬೌದ್ಧಿಕ ಆಸ್ತಿ ಹಕ್ಕು ಸಂಸ್ಥೆಯ ಪಾತ್ರ ಗಣನೀಯವಾಗಿ ಕಡಿಮೆಯಾಗಿದ್ದರೂ ಸಹ ಅದು ಅಂತರರಾಷ್ಟ್ರೀಯ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯಲ್ಲಿ ತನ್ನ ಸ್ಥಾನ ಉಳಿಸಿಕೊಂಡಿದೆ. ಅದು ನಿರ್ವಹಿಸುವ ೨೩ ಅಂತರರಾಷ್ಟ್ರೀಯ  ಬೌದ್ಧಿಕ ಆಸ್ತಿ ಹಕ್ಕು ಒಪ್ಪಂದಗಳಲ್ಲಿ ಈ ಚರ್ಚೆಗೆ ಮುಖ್ಯವಾಗಿರುವವೆಂದರೆ,
· ಬೌದ್ಧಿಕ ಆಸ್ತಿ ಮತ್ತು ಆನುವಂಶಿಕ ಸಂಪನ್ಮೂಲಗಳು, ಸಾಂಪ್ರದಾಯಕ ಜ್ಞಾನ ಹಾಗೂ ಜಾನಪದದ ಮೇಲಿನ ಅಂತರ ಸರ್ಕಾರ ಸಮಿತಿ (೨೦೦೦)
· ಪೇಟೆಂಟ್‌ಸಹಕಾರ ಒಪ್ಪಂದ (೧೯೭೯)
· ಪೇಟೆಂಟ್‌ಕಾನೂನು ಒಪ್ಪಂದ (೨೦೦೦)
೫. ಸಸ್ಯಗಳ ಹೊಸ ತಳಿಗಳ ಸಂರಕ್ಷಣೆಗಾಗಿ ಅಂತರರಾಷ್ಟ್ರೀಯ ಒಡಂಬಡಿಕೆ, ೧೯೬೧, ಪರಿಷ್ಕೃತ ೧೯೭೨, ೧೯೭೮ ಮತ್ತು ೧೯೯೧) (International Converntion for the Protection of New Varieties of Plants [UPOV], 1961, revised in 1972, 1978 and 1991)
ಸಸ್ಯಗಳ ಹೊಸತಳಿಗಳ ಸಂರಕ್ಷಣೆಯ ಅಂತರರಾಷ್ಟ್ರೀಯ ಒಕ್ಕೂಟವು ಒಂದು ಅಂತರಸರ್ಕಾರಗಳ ಸಂಸ್ಥೆಯಾಗಿದ್ದು ಸ್ವಿಟ್ಜರ್ ಲ್ಯಾಂಡ್‌ನ ಜಿನೀವಾದಲ್ಲಿ ತನ್ನ ಕಚೇರಿಯನ್ನು ಹೊಂದಿದೆ. ಇದನ್ನೇ ೧೯೯೧ರಲ್ಲಿ ಅಸ್ತಿತ್ವಕ್ಕೆ ಬಂದ ಸಸ್ಯಗಳ ಹೊಸ ತಳಿಗಳ ಸಂರಕ್ಷಣೆಗಾಗಿ ಅಂತರರಾಷ್ಟ್ರೀಯ ಒಡಂಬಡಿಕೆ ಎಂದೂ ಕರೆಯುತ್ತಾರೆ. ಸಸ್ಯಗಳ ಹೊಸ ತಳಿಗಳ ಸಂರಕ್ಷಣೆಗಾಗಿ ಇರುವ ಏಕೈಕ ಅಂತರಸರ್ಕಾರಗಳ ಸಂಸ್ಥೆ ಇದಾಗಿದೆ. ಸಸ್ಯ ತಳಿ ಸಂವರ್ಧಕರ ಹಕ್ಕುಗಳೆಂಬ (ನೋಡಿ ಪ್ರಶ್ನೆ ೨.೧೨) ಒಂದು ವಿಧದ ಬೌದ್ಧಿಕ ಆಸ್ತಿ ಹಕ್ಕಿನ ಮೂಲಕ ಇದು ಸಸ್ಯ ತಳಿ ಸಂವರ್ಧಕರ ಹಕ್ಕುಗಳನ್ನು ಕಾಪಾಡುತ್ತದೆ.
ಹೊಸ ತಳಿಗಳ ಅಭಿವೃದ್ಧಿಯನ್ನು  ಪ್ರೋತ್ಸಾಹಿಸಲು, ಸಸ್ಯ ತಳಿ ಸಂರಕ್ಷಣೆಗೆ ಒಂದು ಅಂತರರಾಷ್ಟ್ರೀಯ ವ್ಯವಸ್ಥೆಯನ್ನು ಕಲ್ಪಿಸಿಕೊಡುವುದು ಇದರ ಮುಖ್ಯ ಉದ್ದೇಶವಾಗಿದೆ.
ಭಾರತ ಈ ಒಕ್ಕೂಟದ ಸದಸ್ಯತ್ವಕ್ಕಗಿ ೨೦೦೨ರಲ್ಲೇ ಅರ್ಜಿ ಸಲ್ಲಿಸಿದೆ. ಆದರೆ ಹಲವಾರು ಸಂಘ ಸಂಸ್ಥೆಗಳು ಇದನ್ನು ವಿರೋಧಿಸಿ ಸಾರ್ವಜನಿಕ ಹಿತಾಸಕ್ತಿ ದಾವೆಯನ್ನು ಹೂಡಿ ಆ ಅರ್ಜಿಯನ್ನು ತಡೆಹಿಡಿದಿವೆ. ಇದು ಭಾರತೀಯ ರೈತರ ಹಿತಾಸಕ್ತಿಗೆ ಹಾಗೂ ಆಹಾರ ಸುರಕ್ಷಿತತೆಗೆ ವಿರುದ್ಧವಾಗಿದೆ ಎಂಬುದು ಈ ಪ್ರತಿಭಟನೆಗಳಿಗೆ ಕಾರಣವಾಗಿದೆ.
ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಅನುಬಂಧ-೨
ಭಾರತೀಯ ಶಾಸನ
ಪ್ರ: ಜೈವಿಕ ವೈವಿಧ್ಯತೆ ಮತ್ತ ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಸಂರಕ್ಷಣೆಗೆ ಹಾಗೂ ಬೌದ್ಧಿಕ ಆಸ್ತಿ ಹಕ್ಕುಗಳಿಗೆ ಸಂಬಂಧಿಸಿದಂತೆ ಭಾರತದಲ್ಲಿ ಇರುವ ಪ್ರಮುಖ ಕಾನೂನುಗಳು ಯಾವುವು?
ಉ: ಬೌದ್ಧಿಕ ಆಸ್ತಿ ಹಕ್ಕುಗಳನ್ನು (ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನಗಳಿಗೆ ಸಂಬಂಧಿಸಿದಂತೆ) ನಿರ್ವಹಿಸಲು ಭಾರತದಲ್ಲಿರುವ ಪ್ರಮುಖ ಕಾನೂನು/ಶಾಸನಗಳು ಈ ಮುಂದಿನಂತಿವೆ:
೧. ಜೈವಿಕ ವೈವಿಧ್ಯತೆ ಅಧಿನಿಯಮ, ೨೦೦೨ (The Biological Diversity Act, 2002):
ಜೈವಿಕ ವೈವಿಧ್ಯತೆಯ ಮೇಲಿನ ಒಡಂಬಡಿಕೆಯನ್ನು (CBD) ಭಾರತದಲ್ಲಿ ಜಾರಿಗೆ ತರಲು ಜೈವಿಕ ವೈವಿಧ್ಯತೆ ಅಧಿನಿಯಮವನ್ನು ರಚಿಸಲಾಯಿತು ಹಾಗಾಗಿ ಅದರ ಉದ್ದೇಶಗಳು ಜೈವಿಕ ವೈವಿಧ್ಯತೆಯ ಮೇಲಿನ ಒಡಂಬಡಿಕೆಯಂತೆಯೇ ಇವೆ: ಜೈವಿಕ ವೈವಿಧ್ಯತೆಯ ಸಂರಕ್ಷಣೆ; ಜೈವಿಕ ಸಂಪನ್ಮೂಲಗಳ ಸುಸ್ಥಿರ ಬಳಕೆ ಮತ್ತು ಜೈವಿಕ ಸಂಪನ್ಮೂಲಗಳ ಹಾಗೂ ಸಾಂಪ್ರದಾಯಕ ಜ್ಞಾನದ ಬಳಕೆಯಿಂದ ಲಭಿಸುವ ಲಾಭದ ಸಮಾನ ಹಂಚಿಕೆ. ಇದರಡಿ ಸ್ಥಳೀಯ ಸಮುದಾಯದ ಸದಸ್ಯರನ್ನುಳ್ಳ ಸ್ಥಳೀಯ, ರಾಜ್ಯ ಮಟ್ಟದ ಮತ್ತು ರಾಷ್ಟ್ರ ಮಟ್ಟದ ನಿರ್ಧಾರ ಕೈಗೊಳ್ಳುವ ನಿಕಾಯಗಳನ್ನು ರಚಿಸಲಾಗುತ್ತದೆ.
೨. ಸಸ್ಯ ತಳಿಗಳು ಮತ್ತು ರೈತರ ಹಕ್ಕುಗಳ ಸಂರಕ್ಷಣಾ ಅಧಿನಿಯಮ, ೨೦೦೧ (Protection of plant Varieties and Farmers’ Rights Act [PPVER], 2001):
೧೯೯೦ರ ದಶಕದಲ್ಲಿ ಆರ್ಥಿಕ ಉದಾರೀಕರಣದ ಮೊದಲು ಸಸ್ಯ ತಳಿ ಸಂವರ್ಧನೆ ಮತ್ತು ಅವುಗಳ  ಮಾರಾಟ ಸಾರ್ವಜನಿಕ ಕ್ಷೇತ್ರದ ಸಂಸ್ಥೆಗಳಿಂದಲೇ ನಡೆಯುತ್ತಿತ್ತು (ಅದರಲ್ಲೂ ಹೆಚ್ಚು ಗಮನಾರ್ಹವಾಗಿ ೧೯೭೦ರ ದಶಕದ ಹಸಿರು ಕ್ರಾಂತಿಯ ಸಮಯದಲ್ಲಿ). ಖಾಸಗಿ ಕ್ಷೇತ್ರದವರಿಗೆ ಸಸ್ಯ ತಳಿ ಸಂವರ್ಧನೆಗೆ ಯಾವುದೇ ಉತ್ತೇಜನವಿರಲಿಲ್ಲ. ಹಾಗಾಗಿ ಸಸ್ಯ ಆನುವಂಶಿಕ ಸಂಪನ್ಮೂಲಗಳಾದಂತಹ ಬೀಜ ಮತ್ತು ಸಸ್ಯ ತಳಿಗಳ ಮಾರಾಟದ ನಿಯಂತ್ರಣಕ್ಕೆ ಯಾವುದೇ ಕಾಯಿದೆ ಕಾನೂನಿನ ಅವಶ್ಯಕತೆ ಇರಲಿಲ್ಲ. ಆದರೆ ಉದಾರೀಕರಣದ ನಂತರ ಬೀಜೋತ್ಪಾದನೆಯಲ್ಲಿ ದೇಶೀ ಮತ್ತು ವಿದೇಶೀ ಖಾಸಗಿ ಕ್ಷೇತ್ರದವರಿಗೆ ಉತ್ತೇಜನ ಮತ್ತು ಅವಕಾಶಗಳು ದೊರೆತಂತೆ ಕಾಯಿದೆ ಕಾನೂನಿನ ಅವಶ್ಯಕತೆಗಳು ಕಂಡುಬಂದವು.
೧೯೮೯ರಲ್ಲಿ ಉದಾರೀಕರಣದ ಮೊದಲೇ ಭಾರತ ಸರ್ಕಾರವು ವಿಶ್ವ ಆಹಾರ ಮತ್ತು ಕೃಷಿ ಸಂಸ್ಥೆಯನ್ನು (FAO) ಭಾರತದಲ್ಲಿ ಸಸ್ಯ ತಳಿ ಸಂವರ್ಧಕರ ಹಕ್ಕುಗಳನ್ನು ಜಾರಿಗೆ ತರುವ ಸಾಧ್ಯತೆ ಮತ್ತು ಸೂಕ್ತತೆಯ ಬಗ್ಗೆ ಕೇಳಿತ್ತು. ೧೯೯೪ರಲ್ಲಿ ಟ್ರಿಪ್ಸ್‌ನ ರಚನೆಯಿಂದ ಸಸ್ಯ ತಳಿ ಸಂವರ್ಧಕರ ಹಕ್ಕುಗಳನ್ನು ಪರಿಚಯಿಸಲು ಉತ್ತೇಜನ ಸಿಕ್ಕಂತಾಯಿತು: ಟ್ರಿಪ್ಸ್‌ನ ಅವಶ್ಯಕತೆಗಳನ್ವಯ ಸಸ್ಯ ಆನುವಂಶಿಕ ಸಂಪನ್ಮೂಲಗಳಿಗೆ ಸಂಬಂಧಿಸಿದಂತೆ ಭಾರತ ಬೌದ್ಧಿಕ ಆಸ್ತಿ ಹಕ್ಕುಗಳ ಬಗ್ಗೆ ಶಾಸನವನ್ನು ಠರಾವುಗೊಳಿಸಬೇಕಾಗಿತ್ತು. ಹಾಗಾಗಿ ಸಸ್ಯ ತಳಿಗಳು ಮತ್ತು ರೈತರ ಹಕ್ಕುಗಳ ಸಂರಕ್ಷಣಾ ಅಧಿನಿಯಮ ಟ್ರಿಪ್ಸ್‌ನ ಅವಶ್ಯಕತೆಗನುಗುಣವಾಗಿ ಬೌದ್ಧಿಕ ಆಸ್ತಿ ಹಕ್ಕುಗಳಿಗೆ ಅವಕಾಶ ಮಾಡಿಕೊಡುವ ಭಾರತದ ಸಸ್ಯ ತಳಿ ಸಂರಕ್ಷಣಾ ವ್ಯವಸ್ಥೆಯಾಯಿತು. ಆದರೆ ಟ್ರಿಪ್ಸ್‌ನ ಅವಶ್ಯಕತೆಯಂತೆ ಇದರಲ್ಲಿ ರೈತರ ಹಕ್ಕುಗಳನ್ನು ಸೇರಿಸುವ ಅಗತ್ಯವಿಲ್ಲದಿದ್ದರೂ ಭಾರತ ಸರ್ಕಾರ ಅದನ್ನೂ ಸೇರಿಸಿದ್ದು  ಒಂದು ಗಮನಾರ್ಹ ಅಂಶ.
ಸಸ್ಯ ತಳಿಗಳು ಮತ್ತು ರೈತರ ಹಕ್ಕುಗಳ ಸಂರಕ್ಷಣಾ ನಿಯಮಗಳನ್ನು ೨೦೦೩ರಲ್ಲಿ ರಚಿಸಲಾಯಿತು ಹಾಗೂ ಸಸ್ಯ ತಳಿಗಳು ಮತ್ತು ರೈತರ ಹಕ್ಕುಗಳ ಸಂರಕ್ಷಣಾ ಅಧಿನಿಯಮ ೨೦೦೫ರಲ್ಲಿ ಜಾರಿಗೆ ಬಂದಿತು.
೩. ಬೀಜ ವಿಧೇಯಕ, ೨೦೦೪ (The Seed Bill, 2004):
೧೯೬೬ರ ಬೀಜ ಅಧಿನಿಯಮವನ್ನು ಬದಲಿಸುವ ಉದ್ದೇಶವನ್ನು ಬೀಜ ವಿಧೇಯಕ ಹೊಂದಿದೆ. ೨೦೦೪ರಲ್ಲಿ ರಚಿತವಾದ ಇದು ಸಂಸತ್ತಿನಲ್ಲಿ ಅನುಮೋದಿತವಾದನಂತರ ಶಾಸನವಾಗುತ್ತದೆ. ಈ ವಿಧೇಯಕಕ್ಕೆ ಸಾಕಷ್ಟು ವಿರೋಧವಿದ್ದು, ವಿಶೇಷವಾಗಿ ರೈತರು ಇದನ್ನು ವಿರೋಧಿಸುತ್ತಿದ್ದಾರೆ. ಬೀಜೋದ್ಯಮದ ಆಸಕ್ತಿಗಳಿಗೆ ಇದು ಸಹಕಾರಿಯಾಗಿದೆ ರೈತರಿಗಲ್ಲ ಎಂಬುದೇ ಆ ವಿರೋಧಕ್ಕೆ ಕಾರಣ.
ಮಾರಾಟಕ್ಕಿರುವ ಬೀಜಗಳ ಗುಣಮಟ್ಟದ ನಿಯಂತ್ರಣ, ಬೀಜಗಳ ರಫ್ತು ಮತ್ತು ಆಮದು ಹಾಗೂ ಉತ್ತಮ ಗುಣಮಟ್ಟದ ಬೀಜಗಳ ಉತ್ಪಾದನೆ ಮತ್ತು ವಿತರಣೆ ಈ ಬೀಜ ವಿಧೇಯಕದ ಉದ್ದೇಶಗಳು. ಬೀಜ ವಿಧೇಯಕ ನೇರವಾಗಿ ಬೌದ್ಧಿಕ ಆಸ್ತಿ ಹಕ್ಕುಗಳೊಂದಿಗೆ ಸಂಬಂಧ ಹೊಂದಿಲ್ಲ. ಬೀಜಗಳ ಗುಣಮಟ್ಟದ ಪ್ರಮಾಣೀಕರಣ ಅದರ ಮುಖ್ಯ ಉದ್ದೇಶ. ಆದರೆ ಈ ವಿಧೇಯಕ ಸಣ್ಣ ರೈತರ ಹಾಗೂ ಅವರ ಸಾಂಪ್ರದಾಯಕ ಜ್ಞಾನ ಮತ್ತು ಕೃಷಿ ವಿಧಾನಗಳನ್ನು ಪರಿಗಣನೆಗೆ ತೆಗೆದುಕೊಳ್ಳುವುದಿಲ್ಲ, ಬದಲಿಗೆ ರೈತರ ಸ್ಥಳೀಯ ಬೀಜ ಮಾರಾಟದಂತಹ ಚಟುವಟಿಕೆಗಳಿಗೆ ಕಡಿವಾಣ ಹಾಕಿ ಔದ್ಯಮಿಕ ಬೀಜ ಮಾರಾಟಗಾರರಿಗೆ ಬೆಂಬಲ ನೀಡುತ್ತದೆ.
೪. ವಸ್ತುಗಳ ಭೌಗೋಳಿಕ ಸೂಚಕಗಳ (ನೋಂದಾವಣೆ ಮತ್ತು ಸಂರಕ್ಷಣೆ) ಅಧಿನಿಯಮ, ೧೯೯೯ (The Geographical Indications of Goods [Registration and Protection] Act, 1999):
೧೯೯೭ರಲ್ಲಿ ಅಮೆರಿಕದ ರೈಸ್‌ಟೆಕ್‌ಕಂಪೆನಿಯು ಬಾಸುಮತಿ ಅಕ್ಕಿಯ ತಳಿಗಳನ್ನು ಪೇಟೆಂಟ್‌ಮಾಡಿದ್ದೇ ಈ ಅಧಿನಿಯಮವನ್ನು ಜಾರಿಗೆ ತರಲು ಮುಖ್ಯ ಕಾರಣ (ವಿವರಗಳಿಗೆ ಪುಟ ೪೦ ನೋಡಿ). ಟ್ರಿಪ್ಸ್ನ ನಿಯಮಗಳಂತೆ ಯಾವುದಾದರೂ ಉತ್ಪನ್ನಕ್ಕೆ ಆ ಉತ್ಪನ್ನದ ಮೂಲವಾಗಿರುವ ರಾಷ್ಟ್ರದಲ್ಲೇ ಸಂರಕ್ಷಣೆ ಇಲ್ಲದಿದ್ದಲ್ಲಿ ಇತರ ರಾಷ್ಟ್ರಗಳು ಅಂತಹ ಭೌಗೋಳಿಕ ಸೂಚಕಗಳಿಗೆ ರಕ್ಷಣೆ ನೀಡಲೇಬೇಕೆಂದೇನಿಲ್ಲ. ಬಾಸುಮತಿ ಅಕ್ಕಿಗೆ ಭಾರತದಲ್ಲಿ ರಕ್ಷಣೆ ನೀಡಬಲ್ಲ ಭೌಗೋಳಿಕ ಸೂಚಕ ಶಾಸನವಿರಲಿಲ್ಲವಾದುದರಿಂದ ಅದನ್ನು ರೈಸ್‌ಟೆಕ್‌ಕಂಪೆನಿಯು ತನ್ನ ಭತ್ತದ ತಳಿಗಳನ್ನು ‘ಬಾಸುಮತಿ’ ತಳಿಗಳೆಂದು ಮಾರಾಟ ಮಾಡಲು ಸಾಧ್ಯವಾಯಿತು. ಇದರಿಂದ ಎಚ್ಚೆತ್ತ ಭಾರತ ಸರ್ಕಾರ ೧೯೯೯ರಲ್ಲಿ ಭೌಗೋಳಿಕ ಸೂಚಕಗಳ ಅಧಿನಿಯಮವನ್ನು ಜಾರಿಗೊಳಿಸಿತು . ಅದರ ನಿಯಮಗಳನ್ನು ೨೦೦೨ರಲ್ಲಿ ರಚಿಸಲಾಯಿತು.
ಯಾವ ಕೃಷಿ ಉತ್ಪನ್ನದ, ಪ್ರಾಕೃತಿಕವಾಗಿ ಲಭಿಸುವ ಮತ್ತು ತಯಾರಿಸಲ್ಪಡುವ ವಸ್ತುವಿನ ಗುಣಮಟ್ಟ ಮತ್ತು ಖ್ಯಾತಿ ಅದರ ಮೂಲದ ಭೌಗೋಳಿಕ ಪ್ರದೇಶವನ್ನವಲಂಬಿಸಿರುತ್ತದೆಯೋ ಅಥವಾ ಅದು ಎಲ್ಲಿ ಬೆಳೆಯಲಾಗುತ್ತದೆ ಅತವಾ ತಯಾರಿಸಲ್ಪಡುತ್ತದೆಯೋ ಅಂಥವುಗಳಿಗೆಲ್ಲಾ ಈ ಅಧಿನಿಯಮ ರಕ್ಷಣೆ ನೀಡುತ್ತದೆ (ಉದಾ: ಮೈಸೂರು ರೇಷ್ಮೆ, ಬಾಸುಮತಿ ಅಕ್ಕಿ, ಡಾರ್ಜಿಲಿಂಗ್‌ಚಹಾ, ತಿರುಪತಿ ತಿಮ್ಮಪ್ಪನ ಲಾಡು). ಈ ಅಧಿನಿಯಮದ ಪ್ರಕಾರ ಯಾವುದೇ ವ್ಯಕ್ತಿ ಅಥವಾ ಸಂಸ್ಥೆ ತಮ್ಮ ಉತ್ಪನ್ನವನ್ನು ಭೌಗೋಳಿಕ ಸೂಚಕಗಳ ರಿಜಿಸ್ಟ್ರಿಯಲ್ಲಿ ಭೌಗೋಳಿಕ ಸೂಚಕವಾಗಿ ನೋಂದಾಯಿಸಬಹುದು. ನೋಂದಾವಣೆಯ ನಂತರ ಇತರರು ಆ ಭೌಗೋಳಿಕ ಸೂಚಕವನ್ನು ತಮ್ಮ ಉತ್ಪನ್ನವನ್ನು ಮಾರಾಟಮಾಡಲು ಬಳಸಿಕೊಂಡಲ್ಲಿ ಅಥವಾ ಸಾರ್ವಜನಿಕರಿಗೆ ತಪ್ಪು ಮಾಹಿತಿ ನೀಡಿದಲ್ಲಿ ಅಂಥವರ ಮೇಲೆ ಕಾನೂನಿನ ಕ್ರಮ ಕೈಗೊಳ್ಳಬಹುದು. ಭೌಗೋಳಿಕ ಸೂಚಕದ ನೋಂದಾವಣೆಯ ನಂತರ ಇತರ ವ್ಯಕ್ತಿಗಳು ಅಥವಾ ಸಂಸ್ಥೆಗಳು ಆ ಸೂಚಕದ ‘ಅಧಿಕೃತ ಬಳಕೆ’ಗೆ ಬೇಕಿದ್ದಲ್ಲಿ ಅರ್ಜಿ ಸಲ್ಲಿಸಬಹುದು. ಸಾಮಾನ್ಯವಾಗಿ ಭೌಗೋಳಿಕ ಸೂಚಕದ ಸಂರಕ್ಷಣೆಯ ಅವಧಿ ೧೦ ವರ್ಷಗಳು ಹಾಗೂ ಅದನ್ನು ಎಷ್ಟು ಸಾರಿ ಬೇಕಾದರೂ ನವೀಕರಿಸಿಕೊಳ್ಳಬಹುದು.
೫.ಪೇಟೆಂಟ್‌ಗಳ ಅಧಿನಿಯಮ, ೧೯೭೦ (೧೯೯೯, ೨೦೦೨ ಮತ್ತು ೨೦೦೫ರಲ್ಲಿ ತಿದ್ದುಪಡಿಯಾದಂತೆ) (Patents Act 1970 [amended in 1999, 2002 and 2005]):
೧ನೇ ಜನವರಿ ೨೦೦೫ ರಂದು ತಿದ್ದುಪಡಿಯಾದ ಪೇಟೆಂಟ್ಸ್ ಅಧಿನಿಯಮ ಜಾರಿಗೆ ಬಂದಿತು. ಪೇಟೆಂಟ್‌ಗಳ ವಿವರಣೆಗೆ ಪುಟ ೧೦ ನೋಡಿ. ಭಾರತದಲ್ಲಿ ಪೇಟೆಂಟ್‌ಗಳನ್ನು ೧೯೭೦ರ ಪೇಟೆಂಟ್‌ಗಳ ಅಧಿನಿಯಮದಂತೆ ನೀಡಲಾಗುತ್ತದೆ ಹಾಗೂ ಪಡೆಯಲಾಗುತ್ತದೆ. ೧೯೯೪ರ ಟ್ರಿಪ್ಸ್‌ಒಪ್ಪಂದ ತನ್ನ ಸದಸ್ಯ ರಾಷ್ಟ್ರಗಳು ತಮ್ಮ ಪೇಟೆಂಟ್‌ನಿಯಮಗಳಲ್ಲಿ ಹಲವಾರು ಬದಲಾವಣೆಗಳನ್ನು ಮಾಡಬೇಕೆಂದು ಬಯಸಿತು. ಅದರಂತೆ ಭಾರತ ಸರ್ಕಾರ ತನ್ನ ಪೇಟೆಂಟ್‌ಅಧಿನಿಯಮವನ್ನು ೧೯೯೯ರಿಂದ ಮೂರು ಸಾರಿ ತಿದ್ದುಪಡಿ ಮಾಡಿದ.
ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಪ್ರತಿರೋಧ ಮತ್ತು ಬದಲಿ ಮಾರ್ಗಗಳು
ಪ್ರ. ೫.೧: ಜೈವಿಕ ಚೌರ್ಯದ ವಿರುದ್ಧ ಯಶಸ್ವಿಯಾಗಿ ಹೋರಾಡಿರುವ ಯಾವುದಾದರೂ ಸ್ಥಳೀಯ ಸಮುದಾಯಗಳ ಅಥವಾ ಅಭಿವೃದ್ಧಿ ಹೊಂದುತ್ತಿರುವ ದೇಶಗಳ ಉದಾಹರಣೆಗಳು ಇವೆಯೆ?
ಉ: ಜೈವಿಕ ಚೌರ್ಯವನ್ನು ಯಶಸ್ವಿಯಾಗಿ ತಡೆದಿರುವ ಹಲವಾರು ಉದಾಹರಣೆಗಳಿವೆ. ಆದರೆ ಅಂತಹ ಉದಾಹರಣೆಗಳು ಬೂದಿಯಲ್ಲಿ ಮುಚ್ಚಿದ ಕೆಂಡಗಳಂತಿದ್ದು ಅಲ್ಲೊಂದು ಇಲ್ಲೊಂದು ಕಾಣುತ್ತವಷ್ಟೆ. ಜೈವಿಕ ಚೌರ್ಯವನ್ನು ತಡೆಯಲು ನಿರಂತರ ಪರಿವೀಕ್ಷಣೆ, ದೃಢ ರಾಜಕೀಯ ಶಕ್ತಿ, ಬಹಳಷ್ಟು ಹಣ, ಸಮಯ ಮತ್ತು ತಜ್ಞತೆ ಬೇಕಾಗುತ್ತದೆ. ಇವುಗಳ ಅವಶ್ಯಕತೆಯನ್ನು ಈ ಮುಂದಿನ ಬೇವಿನ ಉದಾಹರಣೆ ಎತ್ತಿ ತೋರಿಸುತ್ತಿದೆ. ಆದರೆ ಇಡೀ ವ್ಯವಸ್ಥೆಯಲ್ಲಿನ ಬದಲಾವಣೆ ಹಾಗೂ ಜೈವಿಕ ಚೌರ್ಯ ಅಸಾಧ್ಯವಾಗುವಂತೆ ರಾಷ್ಟ್ರೀಯ ಮತ್ತು ಅಂತರರಾಷ್ಟ್ರೀಯ ಕಾರ್ಯನೀತಿಗಳಲ್ಲಿ ವ್ಯವಸ್ಥಿತ ಬದಲಾವಣೆಯಾಗಬೇಕು. ಅಂತಹ ಕಾರ್ಯನೀತಿಗಳು ಜಾರಿಗೆ ಬರಲು ಸಾಂಸ್ಥಿಕ ಪರಿವೀಕ್ಷಣಾ ವ್ಯವಸ್ಥೆಯ ರಚನೆಯಾಗಬೇಕು. ಜೈವಿಕ ಚೌರ್ಯವನ್ನು ಯಶಸ್ವಿಯಾಗಿ ತಡೆಗಟ್ಟಿರುವ ಕೆಲವು ಉದಾಹರಣೆಗಳನ್ನು ಈ ಮುಂದೆ ನೀಡಲಾಗಿದೆ.
ಸಿಂಜೆಂಟ ಇಂಡಿಯಾ: ೨೦೦೨ರಲ್ಲಿ ಸ್ವಿಟ್ಜರ್ ಲ್ಯಾಂಡ್‌ನ ಜಾಗತಿಕ ಕೃಷಿ ಉದ್ಯಮ ಕಂಪೆನಿಯಾದ ಸಿಂಜೆಂಟಾ ಎ.ಜಿ.ಯ ಅಂಗಸಂಸ್ಥೆಯಾದ ಸಿಂಜೆಂಟ ಇಂಡಿಯಾ ಇಂದಿರಾ ಗಾಂಧಿ ಕೃಷಿ ವಿಶ್ವವಿದ್ಯಾನಿಲಯದೊಂದಿಗೆ ನೂರಾರು ಸಾಂಪ್ರದಾಯಕ ಭತ್ತದ ತಳಿಗಳ ಅಧ್ಯಯನಕ್ಕೆ ಒಪ್ಪಂದವೊಂದನ್ನು ಮಾಡಿಕೊಂಡಿತು. ಸಿಂಜೆಂಟಾದ ಆಸಕ್ತಿ ಭತ್ತದ ಬಗೆಗಿನ ಸಂಶೋಧನೆ, ಬಿತ್ತನೆ ಬೀಜಗಳ ಉತ್ಪಾದನೆ ಹಾಗೂ ಮಾರಾಟವಾಗಿತ್ತು.
ಸಾಂಪ್ರದಾಯಕ ಭತ್ತದ ತಳಿಗಳ ಬೀಜಗಳನ್ನು ಭತ್ತದ ವಿಜ್ಞಾನಿ ಹಾಗೂ ಕೇಂದ್ರ ಭತ್ತ ಸಂಶೋಧನಾ ಸಂಸ್ಥೆಯ ನಿರ್ದೇಶಕರಾಗಿದ್ದ ಡಾ. ರಿಚಾರಿಯಾರವರು ೧೯೭೧ರಿಂದಲೇ ಸಂಗ್ರಹಿಸಿದ್ದರು. ಅವರು ಅವುಗಳನ್ನು ಆದಿವಾಸಿ ರೈತರಿಂದ, ಮಧ್ಯಪ್ರದೇಶದ (ಈತಿನ ಚತ್ತೀಸ್‌ಗಡ್‌) ಕೃಷಿ ಇಲಾಖೆಯ ಕಾರ್ಯಕರ್ತರಿಂದ ಸಂಗ್ರಹಿಸಿದ್ದರು. ಆ ಸಂಗ್ರಹವನ್ನು ಇಂದಿರಾಗಾಂಧಿ ಕೃಷಿ ವಿಶ್ವವಿದ್ಯಾನಿಲಯದ ಸಣ್ಣ ಕೋಣೆಯೊಂದರಲ್ಲಿ ಇರಿಸಲಾಗಿತ್ತು. ರೈತ ಸಮುದಾಯ ತಲೆತಲೆಮಾರುಗಳಿಂದ ಪೋಷಿಸಿಕೊಂಡು ಬಂದಿದ್ದ ನೂರಾರು ಭತ್ತದ ತಳಿಗಳನ್ನು ಡಾ. ರಿಚಾರಿಯಾ ಸಂಗ್ರಹಿಸಿದ್ದರು ಹಾಗೂ ಅವುಗಳಿಂದ ಪಡೆಯಲಾಗುವ ಸುಧಾರಿತ ತಳಿಗಳನ್ನು ಅವರಿಗೇ ಹಿಂದಿರುಗಿಸುವ ಮೌಖಿಕ ಒಪ್ಪಂದವೂ ಆಗಿತ್ತು. ೨೦೦೨ರ ಹೊತ್ತಿಗೆ ಆ ಸಂಗ್ರಹದಲ್ಲಿ ೨೦೦ ಸುವಸಿತ ಭತ್ತದ ತಳಿಗಳು ಹಾಗೂ ೨೩,೦೦೦ ವಿಭೇದಗಳು ಇದ್ದವು.
ಸಿಂಜೆಂಟಾ ಆ ಸಂಗ್ರಹವನ್ನು ಬಳಸಿ ಅಭಿವೃದ್ಧಿಪಡಿಸುವ ತಳಿಗಳನ್ನು ಪೇಟೆಂಟ್‌ಮಾಡುತ್ತದೆ ಹಾಗೂ ರೈತರಿಂದ ಸಂಗ್ರಹಿಸಿದ ಜ್ಞಾನಭಂಡಾರವನ್ನು ಒಂದು ಬಹುರಾಷ್ಟ್ರೀಯ ಕಂಪೆನಿಗೆ ನೀಡಲಾಗುತ್ತದೆ ಎಂಬುದನ್ನು ತಿಳಿದ ಸಾರ್ವಜನಿಕರು ಪ್ರತಿಭಟನೆ, ಒತ್ತಡ ತಂದನಂತರ ಸಿಂಜೆಂಟಾ ಒಪ್ಪಂದವನ್ನು ರದ್ದುಗೊಳಿಸಲಾಯಿತು. ಸಿಂಜೆಂಟಾದೊಂದಿಗೆ ಒಪ್ಪಂದ ಮಾಡಿಕೊಳ್ಳುವ ಮೊದಲು ಇಂದಿರಾಗಾಂಧಿಕೃಷಿ ವಿಶ್ವವಿದ್ಯಾನಿಲಯ ಭಾರತ ಕೃಷಿ ಸಂಶೋಧನಾ ಸಂಸ್ಥೆ ಅಥವಾ ರಾಷ್ಟ್ರೀಯ ಸಸ್ಯ ಆನುವಂಶಿಕ ಸಂಪನ್ಮೂಲ ಬ್ಯೂರೋದಂತಹ ರಾಷ್ಟ್ರೀಯ ಪ್ರಾಧಿಕಾರಗಳ ಸಲಹೆ ಪಡೆದಿರಲಿಲ್ಲವೆಂಬುದೂ ತಿಳಿಯಿತು. ಜೈವಿಕ ಸಂಪನ್ಮೂಲಗಳ ಮೇಲೆ ಹಾಗೂ ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಮೇಲೆ ಸಾಮುದಾಯಕ ಸ್ವಾಮ್ಯದ ಅವಶ್ಯಕತೆ ಇದೆಯೆಂಬುದನ್ನು ಈ ಘಟನೆ ಒತ್ತಿ ಹೇಳುತ್ತದೆ. ಅಲ್ಲದೆ ಜೈವಿಕ ಚೌರ್ಯವನ್ನು ತಡೆಯಲು ರಾಷ್ಟ್ರೀಯ ಸಂಸ್ಥೆಗಳು ಸನ್ನದ್ಧವಾಗಿಲ್ಲ ಎಂಬುದನ್ನೂ ಈ ಘಟನೆ ತೋರಿಸುತ್ತದೆ.

ಬೇವಿನ ಮೇಲಿನ ಯು.ಎಸ್‌.ಡಿ.ಎ. ಮತ್ತು ಡಬ್ಲ್ಯು.ಆರ್ . ಗ್ರೇಸ್‌ರವರ ಪೇಟೆಂಟ್‌: ನೂರಾರು ವರ್ಷಗಳಿಂದ ಭಾರತದಲ್ಲಿ ಸಾಂಪ್ರದಾಯಕ ಔಷಧವಾಗಿ ಹಾಗೂ ಕೀಟನಾಶಕವಾಗಿ ಬಳಸಲಾಗುತ್ತಿರುವ ಬೇವಿನ ಮೇಲಿನ ಪೇಟೆಂಟ್‌ಸಂಖ್ಯೆ. ೪೩೬೨೫೭ ಅನ್ನು ಯೂರೋಪಿಯನ್‌ಪೇಟೆಂಟ್‌ಕಚೇರಿಯು ೨೦೦೫ರ ಮಾರ್ಚ್‌‌ನಲ್ಲಿ ರದ್ದುಗೊಳಿಸಿತು. ಇದಕ್ಕಾಗಿ ೧೦ ವರ್ಷಗಳ ಸುದೀರ್ಘ ಕಾನೂನು ಸಮರ ನಡೆಸಬೇಕಾಯಿತು. ಬೇವಿನ ಪೇಟೆಂಟನ್ನು ಯೂರೋಪಿಯನ್‌ಪೇಟೆಂಟ್‌ಕಚೇರಿಯು ೧೯೯೪ರಲ್ಲಿ ಯುನೈಟೆಡ್‌ಸ್ಟೇಟ್ಸ್ ಡಿಪಾರ್ಟ್‌‌ಮೆಂಟ್‌ಆಫ್‌ಅಗ್ರಿಕಲ್ಚರ್ (ಯು.ಎಸ್‌.ಡಿ.ಎ) ಮತ್ತು ನ್ಯೂಯಾರ್ಕ್‌‌ನ ಬಹುರಾಷ್ಟ್ರೀಯ ಕೃಷಿ ಉದ್ಯಮ ಕಾರ್ಪೊರೇಶನ್‌ಆಗಿದ್ದ ಡಬ್ಲ್ಯು.ಆರ್.ಗ್ರೇಸ್‌ರವರಿಗೆ ನೀಡಿತ್ತು. ಸಸ್ಯ ಶಿಲೀಂಧ್ರದ ನಿಯಂತ್ರಣಕ್ಕೆ ಜಲಅಪಕರ್ಷಕ ಬೇವಿನ ತೈಲದ ಸಾರದ ಬಳಕೆಯ ವಿಧಾನಕ್ಕೆ ಈ ಪೇಟೆಂಟ್‌ನೀಡಲಾಗಿತ್ತು. ೧೯೯೫ರಲ್ಲಿ ಡಾ. ವಂದನಾ ಶಿವ (ರೀಸರ್ಚ್‌ಫೌಂಡೇಶನ್‌ಫಾರ್ ಸೈನ್ಸ್‌, ಟೆಕ್ನಾಲಜಿ ಅಂಡ್‌ಇಕಾಲಜಿ), ಮಿಸ್‌. ಮ್ಯಾಗ್ಡಾ ‘ಏಲ್ವೋಟ್‌’ (ಯೂರೋಪಿಯನ್‌ಪಾರ್ಲಿಮೆಂಟ್‌ನಲ್ಲಿನ ‘ಗ್ರೀನ್‌ಗ್ರೂಪ್‌’) ಹಾಗೂ ಮಿಸ್‌ಲಿಂಡಾ ಬುಲ್ಲರ್ಡ್‌(ಇಂಟರ್ ನ್ಯಾಷನಲ್‌ಫೆಡರೇಶನ್‌ಆಪ್‌ಆರ್ಗ್ಯಾನಿಕ್‌ಅಗ್ರಿಕಲ್ಚರ್ ಮೂವ್‌ಮೆಂಟ್ಸ್) ಇವರು ಮೂವರೂ ಜಂಟಿಯಾಗಿ ಪೇಟೆಂಟ್‌ವಿರೋಧಿಸುವ ಕಾನೂನು ದಾವೆ ಹೂಡಿದರು. ಈ ಕಾನೂನು ಸಮರವನ್ನು ಬೆಂಬಲಿಸುವ ಯಾವುದೇ ಕಾರ್ಯವನ್ನು ಭಾರತ ಸರ್ಕಾರ ಮಾಡಲಿಲ್ಲ. ಪೇಟೆಂಟ್‌ಅನ್ನು ೨೦೦೦ದಲ್ಲಿ ರದ್ದುಗೊಳಿಸಲಾಯಿತು. ಆದರೆ ಯು.ಎಸ್‌.ಡಿ.ಎ.ಮತ್ತು ಡಬ್ಲ್ಯು.ಆರ್.ಗ್ರೇಸ್‌ಈ ನಿರ್ಧಾರದ ವಿರುದ್ಧ ಮೇಲ್ಮನವಿ ಸಲ್ಲಿಸಿತು. ಈ ಪ್ರಕರಣ ೨೦೦೫ರವರೆಗೆ ನಡೆದು ಕೊನೆಗೂ ಆ ಪೇಟೆಂಟ್‌ರದ್ದಾಯಿತು. ಈ ಪ್ರಕರಣ ಬೇವಿನ ಒಂದು ನಿರ್ದಿಷ್ಟ ಪೇಟೆಂಟ್‌ಗೆ ಮಾತ್ರ ಸಂಬಂಧಿಸಿದ್ದು. ಆದರೆ ಸಾಂಪ್ರದಾಯಕ ಬೇವಿನ ಬಳಕೆಯ ವಿಧಾನಗಳಲ್ಲಿ ಕೊಂಚ ಬದಲಾವಣೆಗಳನ್ನು ಮಾಡಿ ಅವುಗಳನ್ನು ಅಮೆರಿಕಾದಲ್ಲಿ ಪೇಟೆಂಟ್‌ಮಾಡಿರುವ ಹತ್ತು ಹಲವಾರು ಉದಾಹರಣೆಗಳಿವೆ. ಆರ್ಥಿಕ ಸಂಪನ್ಮೂಲವಿಲ್ಲದೆ ಪ್ರತಿಯೊಂದು ಪೇಟೆಂಟನ್ನೂ ಕಾನೂನಿನ ಮೂಲಕ ವಿರೋಧಿಸುವುದು ಸಾಧ್ಯವಿಲ್ಲ. ಹಾಗಾಗಿ ಇದು ಒಂದು ಸೀಮಿತ ಜಯ ಮಾತ್ರ ಹಾಗೂ ಜೈವಿಕ ಚೌರ್ಯದ ಸಮಸ್ಯೆಯನ್ನು ಅಂತರರಾಷ್ಟ್ರೀಯ ಮಟ್ಟದಲ್ಲಿ ಎತ್ತಿ ತೋರಿಸುತ್ತದೆ.

ಮ್ಯಾನ್ಸಾಂಟೋದ ನ್ಯಾಪ್ ಹಾಲ್‌ಗೋಧಿಯ ತಳಿ: ಗ್ರೀನ್‌ಪೀಸ್‌ಸಂಘಟನೆಯ ಬೆಂಬಲದಿಂದ ಭಾರತೀಯ ರೈತರು ಮಾನ್ಸೊಂಟೋದ ತನ್ನ ‘ನ್ಯಾಪ್‌ಹಾಲ್‌’ ಗೋಧಿ ತಳಿಯ ಮೇಲಿನ ಪೇಟಂಟನ್ನು (EP445929 ಯಶಸ್ವಿಯಾಗಿ ವಿರೋಧಿಸಿ, ಪ್ರತಿಭಟಿಸಿದರು. ಗೋಧಿಯಲ್ಲಿನ ಬೇಯಿಸುವ ಒಂದು ವಿಶೇಷ ಗುಣವನ್ನು ಕಂಡು ಹಿಡಿದಿರುವುದಾಗಿ ಮಾನ್ಸೊಂಟೊ ಹೇಳಿಕೊಂಡಿತ್ತು. ಭಾರತೀಯ ರೈತರು ಹಾಗೂ ಗ್ರೀನ್‌ಪೀಸ್‌ತಂಡದವರು ಗೋಧಿಯ ಈ ಗುಣ ಮಾನ್ಸಾಂಟೋನ ಆವಿಷ್ಕಾರವಲ್ಲ, ಬದಲಿಗೆ ರೈತರು ಸಾಂಪ್ರದಾಯಕವಾಗಿ ಬೆಳೆಸಿ ಅಭಿವೃದ್ಧಿಪಡಿಸಿಕೊಂಡು ಬಂದಿರುವುದು ಎಂದು ರುಜುವಾತು ಮಾಡಿದನಂತರ ೨೦೦೪ರಲ್ಲಿ ಈ ಪೇಟೆಂಟ್‌ಅನ್ನು ರದ್ದುಗೊಳಿಸಲಾಯಿತು.
[image: https://kanaja.karnataka.gov.in/wp-content/uploads/2011/11/IPR-17-300x290.jpg]
ಅರಿಶಿನದ ಮೇಲಿನ ಪೇಟೆಂಟ್‌: ೧೯೯೫ರಲ್ಲಿ ಅಮೆರಿಕಾದ ಮಿಸ್ಸಿಸಿಪ್ಪಿ ವಿಶ್ವವಿದ್ಯಾನಿಲಯದ ಆರೋಗ್ಯ ಕೇಂದ್ರದ ಇಬ್ಬರು ಭಾರತೀಯ ಸಂಜಾತ ಅಮೆರಿಕನ್ನರಿಗೆ ಅರಿಶಿನದ ಗಾಯವಾಸಿಮಾಡುವ ಗುಣಗಳಿಗಾಗಿ ಪೇಟೆಂಟ್‌ಸಂ.೫-೪೦೧-೫೦೪ ಅನ್ನು ನೀಡಲಾಯಿತು. ವೈಜ್ಞಾನಿಕ ಮತ್ತು ಕೈಗಾರಿಕಾ ಸಂಶೋಧನಾ ಕೇಂದ್ರವು (ವಿಜ್ಞಾನ ಮತ್ತು ತಂತ್ರಜ್ಞಾನ ಇಲಾಖೆ, ಭಾರತ ಸರ್ಕಾರ, ಇದರಡಿಯ ಒಂದು ಸ್ವಾಯತ್ತ ಸಂಸ್ಥೆ) ಅಮೆರಿಕಾದ ಪೇಟೆಂಟ್‌ಮತ್ತು ಟ್ರೇಡ್‌ಮಾರ್ಕ್ ಕಚೇರಿಯು ಈ ಪೇಟೆಂಟ್‌ಅನ್ನು ಮರು ಪರಾಮರ್ಶಿಸುವಂತೆ ಕೋರಿತು. ನೂರಾರು ವರ್ಷಗಳಿಂದ ಅರಿಶಿನದ ಗಾಯ ಗುಣಪಡಿಸುವ ಗುಣಗಳು ಭಾರತದಲ್ಲಿ ತಿಳಿದಿದ್ದರೂ ಸಹ ಪೇಟೆಂಟ್‌ಮಾಡಿರುವ ವಿಷಯ ನವೀನ ಶೋಧನೆಯಲ್ಲ ಎಂದು ರುಜುವಾತು ಮಾಡಲು ಅಮೆರಿಕದ ಪೇಟೆಂಟ್‌ಕಾನೂನಿನುಸಾರ ಆ ಜ್ಞಾನ ಲಿಖಿತ ಅಥವಾ ಪ್ರಕಟಿತ ರೂಪದಲ್ಲಿ ಇರಬೇಕಾಗಿತ್ತು . ಸಂಸ್ಕೃತ, ಉರ್ದು ಮತ್ತು ಹಿಂದಿಯಲ್ಲಿದ್ದ ಹಾಗೂ ಕೆಲವು ನೂರುವರ್ಷಗಳಿಗೂ ಹಳೆಯದಾದ ಲಿಖಿತ ದಾಖಲೆಗಳನ್ನು ಬಹಳಷ್ಟು ಕಷ್ಟಪಟ್ಟು ಹುಡುಕಿ ಸಲ್ಲಿಸಲಾಯಿತು. ಇದರ ಆಧಾರದ ಮೇಲೆ ಅಮೆರಿಕಾದ ಪೇಟೆಂಟ್‌ಮತ್ತು ಟ್ರೇಡ್‌ಮಾರ್ಕ್ ಕಚೇರಿಯು ಆ ಪೇಟೆಂಟನ್ನು ರದ್ದುಗೊಳಿಸಲಾಯಿತು.
ಬಾಸುಮತಿ ಅಕ್ಕಿಯ ಮೇಲಿನ ಪೇಟೆಂಟ್‌: ಅಮೆರಿಕದ ಕಂಪೆನಿಯೊಂದಕ್ಕೆ ೧೯೯೭ರಲ್ಲಿ ಬಾಸುಮತಿ ಭತ್ತದ ತಳಿ ವಿಭೇದಗಳಿಗೆ ಹಾಗೂ ಕಾಳುಗಳಿಗೆ ಅಮೆರಿಕದಲ್ಲಿ ಪೇಟೆಂಟ್‌ನೀಡಲಾಯಿತು. ಭಾರತದ ವೈಜ್ಞಾನಿಕ ಮತ್ತು ಕೈಗಾರಿಕಾ ಸಂಶೋಧನಾ ಕೇಂದ್ರವು ಆ ಹಕ್ಕನ್ನು ಮರುಪರಿಶೀಲಿಸಲು ಕೋರಿಕೊಂಡನಂತರ ಆ ಪೇಟೆಂಟನ್ನು ರದ್ದುಪಡಿಸಲಾಯಿತು. (ವಿವರಗಳಿಗೆ ನೋಡಿ ಪುಟ ೪೦)
ದಕ್ಷಿಣ ಆಫ್ರಿಕಾದ ಸಿ.ಎಸ್‌.ಐ.ಆರ್.ನ ಹೂಡಿಯಾ ಸಸ್ಯದ ಪೇಟೆಂಟ್‌: ದಕ್ಷಿಣ ಆಫ್ರಿಕಾದ ಸ್ಯಾನ್‌ಮೂಲನಿವಾಸಿಗಳು ಸಾವಿರಾರು ವರ್ಷಗಳಿಂದ ಹೂಡಿಯಾ ಸಸ್ಯವನ್ನು ಬೆಳೆಸುತ್ತಾ ಬಂದಿದ್ದಾರೆ. ಕಲಹಾರಿ ಮರುಭೂಮಿಯಲ್ಲಿ ಬೇಟೆಗೆ ಹೊರಟಾಗ ಅವರು ಹೂಡಿಯಾ ಸಸ್ಯದ ಕಾಂಡವನ್ನು ಜಗಿದು ಅದರ ರಸವನ್ನು ಹೀರುತ್ತಿದ್ದರು. ಅದು ಅವರ ಹಸಿವು ಹಾಗೂ ಬಾಯಾರಿಕೆಯನ್ನು ತಗ್ಗಿಸುತ್ತಿತ್ತು . ದಕ್ಷಿಣ ಆಫ್ರಿಕಾದ ವೈಜ್ಞಾನಿಕ ಹಾಗೂ ಕೈಗಾರಿಕಾ ಸಂಶೋಧನಾ (CSIR) ಮಂಡಳಿಯು ಹೂಡಿಯಾ ಸಸ್ಯದಲ್ಲಿನ ‘ಪಿ೫೭’ ಎಂಬ ಸಕ್ರಿಯ ಅಂಶವನ್ನು ಪ್ರತ್ಯೇಕಿಸಿ ಅದನ್ನು ಪೇಟೆಂಟ್‌ಮಾಡಿತು. ೧೯೯೭ರಲ್ಲಿ ಆ ಸಕ್ರಿಯ ಅಂಶವನ್ನು ವೈಜ್ಞಾನಿಕ ಹಾಗೂ ಕೈಗಾರಿಕಾ ಸಂಶೋಧನಾ ಮಂಡಳಿಯು (CSIR) ಪೈಟೊಫಾರ್ಮ್ ಎಂಬ ಬ್ರಿಟನ್ನಿನ ಜೈವಿಕ ತಂತ್ರಜ್ಞಾನದ ಕಂಪೆನಿಗೆ ಆ ಸಕ್ರಿಯ ಅಂಶವನ್ನು ಪರವಾನಗಿ ಮಾಡಿಕೊಟ್ಟಿತು. ಅನಂತರ ಪೈಟೊಫಾರ್ಮ್ ಬಹುರಾಷ್ಟ್ರೀಯ ಔಷಧ ಸಂಸ್ಥೆಯಾದ ಫೀಜರ್ ನೊಂದಿಗೆ ಆ ಸ್ರಕಿಯ ಅಂಶವನ್ನು ವಾಣಿಜ್ಯವಾಗಿ ತಯಾರಿಸುವ ಒಪ್ಪಂದ ಮಾಡಿಕೊಂಡಿತು. ಹೂಡಿಯಾದ ಹಸಿವು ತಗ್ಗಿಸುವ ಗುಣಲಕ್ಷಣವುಳ್ಳ ವಸ್ತುವನ್ನು ಸ್ಥೂಲಕಾಯದ ಚಿಕಿತ್ಸೆಗೆ ನೀಡಲಾಗುವ ಹೊಸ ಔಷಧದಲ್ಲಿ ಬಳಸಲಾಗುವುದೆಂದು ಪೈಟೊಫಾರ್ಮ್ ೨೦೦೧ರಲ್ಲಿ ಪ್ರಕಟಿಸಿತು. ಆ ಹೊಸ ಔಷಧ ಹೆಚ್ಚು ಲಾಭದಾಯಕವಾಗಿದ್ದು ಅದರ ಮೌಲ್ಯ ವಾರ್ಷಿಕ ೨ ಬಿಲಿಯನ್‌ಡಾಲರ್ ಗಳಷ್ಟಿರಬಹುದೆಂದು ನಿರೀಕ್ಷಿಸಲಾಗಿದೆ. ಈ ಘಟನೆಗಳ ನಡುವೆ ಹಸಿವು ಹಾಗೂ ಬಾಯಾರಿಕೆಯನ್ನು ತಗ್ಗಿಸುವ ಸಸ್ಯವನ್ನು ಮೊದಲು ಕಂಡುಹಿಡಿದ ಸ್ಯಾನ್‌ಬುಡಕಟ್ಟು ಜನರನ್ನು ಸಂಪೂರ್ಣ ಮರೆಯಲಾಯಿತು. ೨೦೦೧ರಲ್ಲಿ ಸ್ಯಾನ್‌ಜನರು ಪರಿಹಾರ ಕೋರಿ ದಾವೆ ಹೂಡಿದರು ಹಾಗೂ ಕೊನೆಗೆ ಲಾಭಹಂಚಿಕೆ ಒಪ್ಪಂದವನ್ನು ಮಾಡಿಕೊಂಡರು. ಅದರಂತೆ ಅವರಿಗೆ ಲಾಭದಲ್ಲಿ ಒಂದಷ್ಟು ಭಾಗ ದೊರಕುವಂತಾಯಿತು. ಆದರೆ ಅದನ್ನು ‘ಬಲವಂತದ ಮಾರಾಟ’ ಎನ್ನಬಹುದು. ಏಕೆಂದರೆ ಹೂಡಿಯ ಸಸ್ಯದ ಗುಣಲಕ್ಷಣಗಳನ್ನು ಪೇಟೆಂಟ್‌ಮಾಡಬಹುದೆ, ಬೇಡವೇ ಎಂಬುದನ್ನು ಅವರನ್ನು ಮೊದಲು ಯಾರೂ ಕೇಳಿರಲೇ ಇಲ್ಲ.
ಪ್ರ. ೫.೨: ಹಾಗಿರುವಾಗ ಮುಂದಿನ ಹಾದಿ ಯಾವುದು?
ಉ: ಪ್ರತಿಯೊಂದು ಜೈವಿಕ ಚೌರ್ಯದ ಕೃತ್ಯದ ವಿರುದ್ಧವೂ ಕಾನೂನು ಸಮರ ನಡೆಸುವುದು ಅಸಾಧ್ಯವಾದುದು. ಅಂತಹ ಕಾನೂನಿನ ಸವಾಲುಗಳಿಗೆ ಬೇಕಾಗುವ ಸಮಯ ಮತ್ತು ಸಂಪನ್ಮೂಲ ಅಪಾರವಾದುದು. ಬೇವಿನ ಮೇಲಿನ ಒಂದೇ ಒಂದು ಪೇಟೆಂಟನ್ನು ಹಿಂಪಡೆಯುವಂತೆ ಮಾಡಲು ಯೂರೋಪಿಯನ್‌ಪೇಟೆಂಟ್‌ಕಚೇರಿಯಲ್ಲಿ ನಡೆಸಿದ ಹತ್ತು ವರ್ಷಗಳ ಸತತ ಹೋರಾಟ ಇಂತಹ ಅಂತರರಾಷ್ಟ್ರೀಯ ಕಾನೂನು ಪ್ರಕ್ರಿಯೆಗಳು ಎಷ್ಟು ದುಬಾರಿಯಾದುವು ಹಾಗೂ ಎಷ್ಟೊಂದು ಸಮಯ ತೆಗೆದುಕೊಳ್ಳುತ್ತದೆನ್ನುವುದಕ್ಕೆ ಉದಾಹರಣೆಯಾಗಿದೆ. ಈಗ ತುರ್ತಾಗಿ ಬೇಕಿರುವುದು ವ್ಯವಸ್ಥೆಯಲ್ಲಿನ ಬದಲಾವಣೆ: ಜೈವಿಕ ಸಂಪನ್ಮೂಲಗಳ ಮೇಲೆ ಹಾಗೂ ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಮೇಲೆ ಯಾವುದೇ ಬೌದ್ಧಿಕ ಆಸ್ತಿ ಹಕ್ಕುಗಳು ಅಥವಾ ಏಕಸ್ವಾಮ್ಯಗಳಿರಬಾರದೆನ್ನುವುದು ನಮ್ಮ ನಂಬಿಕೆ. ಆದುದರಿಂದ ಟ್ರಿಪ್ಸ್‌ನ ಆರ್ಟಿಕಲ್‌೨೭.೩ಬಿಯನ್ನು ತೆಗೆದುಬಿಡಬೇಕು.
ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಜ್ಞಾನದ ಮೇಲಿನ  ಸಾಮುದಾಯಕ ಹಕ್ಕುಗಳು ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಜ್ಞಾನದ ಮೇಲೆ ಯಾವುದೇ ಏಕಸ್ವಾಮ್ಯತೆ ಇರಬಾರದು ಎನ್ನುವ ಪರಿಕಲ್ಪನೆಯನ್ನಾಧರಿಸಿರಬೇಕು. ಅಂದರೆ, ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಜ್ಞಾನದ ಮೇಲೆ ಅದರಲ್ಲೂ ಸಂಶೋಧನೆ ಮತ್ತು ಔಷಧಗಳ ಉತ್ಪಾದನೆಯ ಉದ್ದೇಶಗಳಿಗಾಗಿ ಸಾಮಾಜಿಕವಾಗಿ ಅಥವಾ ಔಷಧೀಯ ಪ್ರಯೋಜನವುಳ್ಳಂತಹವುಗಳ ಮೇಲೆ ಸ್ಥಳೀಯ ಸಮುದಾಯಗಳನ್ನು ಒಳಗೊಂಡಂತೆ ಯಾರೊಬ್ಬರೂ ಏಕಸ್ವಾಮ್ಯವನ್ನು ಹೊಂದಿರಬಾರದು. ಅವುಗಳ ಬಳಕೆ ಮತ್ತು ಲಾಭಾಂಶ ಹಂಚಿಕೆಯನ್ನು ನಿರ್ಧರಿಸುವ ಹಕ್ಕನ್ನು ಸಮುದಾಯಗಳು ಹೊಂದಿರಬೇಕು. ಅಂದರೆ, ಅತಿ ಹೆಚ್ಚು ಹಣ ನೀಡುವವನಿಗೆ ಹಾಗೂ ಆತ ಮುಂದೆ ಅದರ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಪಡೆಯುವಂಥವನಿಗೆ ಸಾಂಪ್ರದಾಯಕ ಜ್ಞಾನವನ್ನು ಮಾರಾಟ ಮಾಡುವುದು ಎಂದರ್ಥವಲ್ಲ. ಅದಕ್ಕೆ ತದ್ವಿರುದ್ಧವಾಗಿ ಮುಕ್ತ ಲಭ್ಯತೆ ಹಾಗೂ ಬಳಕೆ ಎಂದರೆ ತಮ್ಮ ಕೊಡುಗೆ ಅಥವಾ ನವೀನ ಶೋಧಗಳಿಗಾಗಿ ಸಮುದಾಯಗಳಿಗೆ ಯಾವುದೇ ರೀತಿಯ ಪ್ರಾಶಸ್ತ್ಯವಿರುವುದಿಲ್ಲ ಎಂಬುದು.
ಪ್ರಸ್ತುತ ಬೌದ್ಧಿಕ ಆಸ್ತಿ ಹಕ್ಕಿನ ಸಂದರ್ಭದಲ್ಲಿ ರಾಷ್ಟ್ರೀಯವಾಗಿ ಅಥವಾ ಅಂತರರಾಷ್ಟ್ರೀಯವಾಗಿ ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಜ್ಞಾನವನ್ನು ಸಂರಕ್ಷುಸವಂತಹ ಯಾವುದೇ ಅತ್ಯುತ್ತಮ ಸಾರ್ವತ್ರಿಕ ಒಪ್ಪಂದವಿಲ್ಲ. ಸೂಚಿಸಲಾಗಿರುವ ಬದಲಿ ಪರಿಹಾರಗಳಲ್ಲಿಯೂ ಸಹ ಯಾವುದೇ ವಿಧಾನವು ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಸಂರಕ್ಷಣೆಯ ಪ್ರಶ್ನೆಗೆ ಇಂದಿಗೂ ಸೂಕ್ತ ಉತ್ತರ ಒದಗಿಸಿಲ್ಲ. ವಿಸ್ತೃತ ಸಮಾಲೋಚನೆ ಹಾಗೂ ಚರ್ಚೆಗಳಿಲ್ಲದೆ ಒಂದು ಸಾರ್ವತ್ರಿಕ ಪರಿಹಾರ ಕಂಡುಕೊಳ್ಳುವ ಸಾಧ್ಯತೆಯೂ ಕಷ್ಟಸಾಧ್ಯವಾಗಿದೆ. ಅಂತರರಾಷ್ಟ್ರೀಯ ಮಟ್ಟದಲ್ಲಿ, ಈ ವಿಷಯದ ಬಗ್ಗೆ ಸ್ವಯಂಸೇವಾಸಂಸ್ಥೆಗಳಲ್ಲಿ, ಸಕ್ರಿಯ ಸಮುದಾಯಗಳೊಳಗೆ ಹಾಗೂ ಸರ್ಕಾರಗಳ ವಿವಿಧ ಹಂತಗಳಲ್ಲಿ ನಿರಂತರವಾಗಿ ಚರ್ಚೆಗಳು ನಡೆಯುತ್ತಿವೆ. ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಸಂರಕ್ಷಣೆಯ ವಿವಿಧ ಮಾದರಿಗಳನ್ನು ಪ್ರಯತ್ನಿಸಲಾಗುತ್ತಿದೆ.
ಅದೇ ರೀತಿ ಭಾರತದಲ್ಲೂ ಸಹ ರಾಷ್ಟ್ರೀಯ ಮಟ್ಟದಲ್ಲಿ, ಸಮಾಲೋಚನೆ ಮತ್ತು ಚರ್ಚೆಯ ಮೂಲಕ ಒಂದು ಸಾಮರಸ್ಯದ ಹಾಗೂ ಸಮನ್ವಯದ ಹಾದಿಯನ್ನು ಕಂಡುಕೊಳ್ಳಬೇಕಿದೆ. ಈ ಪ್ರಕ್ರಿಯೆಯಲ್ಲಿ ಗಮನದಲ್ಲಿರಿಸಿಕೊಳ್ಳಬೇಕಾದ ಕೆಲವು ಪ್ರಶ್ನೆಗಳೆಂದರೆ: ಗೌರವಿಸಬೇಕಾಗಿರುವ ನೈತಿಕ, ಪರಿಸರಾತ್ಕಮಕ ಹಾಗೂ ಸಾಂಸ್ಕೃತಿಕ ಮಿತಿಗಳು ಯಾವುವು? ಜೈವಿಕ ಸಂಪನ್ಮೂಲಗಳ ಕ್ಷೇತ್ರದಲ್ಲಿ ಈ ಮಿತಿಗಳನ್ನು ದಾಟದೆ, ಹಾಗೂ ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಮೇಲೆ ಖಾಸಗಿ ಏಕಸ್ವಾಮ್ಯಕ್ಕೆ ಅವಕಾಶ ಮಾಡಿಕೊಡದೆ ಸಮಾಜವು ಪ್ರಾಮಾಣಿಕ ನವೀನ ಆವಿಷ್ಕಾರಗಳನ್ನು ಪುರಸ್ಕರಿಸುವುದು ಹೇಗೆ? ಸ್ಥಳೀಯ ಸಮುದಾಯಗಳು ತಮ್ಮ ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನವನ್ನು ದುರ್ಬಳಕೆ ಮತ್ತು ಏಕಸ್ವಾಮ್ಯದಿಂದ ರಕ್ಷಿಸುವ ಹಾಗೂ ಈ ಸಂಪನ್ಮೂಲಗಳ ವಿಸ್ತೃತ ಬಳಕೆಯಿಂದ ದೊರೆಯುವ ಆರ್ಥಿಕ ಮತ್ತು ಇತರ ಲಾಭಗಳ ಹಂಚಿಕೆಗೆ ಪಾಲುದಾರರಾಗುವುದನ್ನು ಖಾತ್ರಿಪಡಿಸಿಕೊಳ್ಳುವುದು ಹೇಗೆ? ಒಂದು ಸಮಂಜಸ ಪರಿಹಾರವನ್ನು ಕಂಡುಕೊಳ್ಳುವಲ್ಲಿ ಎದುರಿಸಬೇಕಾಗಿರುವ ಪ್ರಮುಖ ಪ್ರಶ್ನೆಗಳು ಇವು. ಸಾಧ್ಯವಿರುವ ಎಲ್ಲಾ ಬದಲಿ ವಿಧಾನಗಳನ್ನು ಪರಿಶೀಲಿಸಿ ಒಂದು ವಿಸ್ತೃತ, ಸಮಾಲೋಚಜಕ ಪ್ರತಕ್ರಿಯೆಯ ಮೂಲಕ ಎಲ್ಲ ರೀತಿಯಲ್ಲಿಯೂ ಸರಿಹೊಂದುವಂತಹ ವಿಧಾನವನ್ನು ಕಂಡುಕೊಳ್ಳುವುದು ಅವಶ್ಯಕವಾಗಿದೆ. ಈ ಹಾದಿಯಲ್ಲಿ ಮುನ್ನಡೆಯುವಾಗ ಜೈವಿಕ ವೈವಿಧ್ಯತೆ ಮತ್ತು ಸಂಬಂಧಿತ ಸಾಂಪ್ರದಾಯಕ ಜ್ಞಾನದ ಮೂಲ ಪಾಲಕರು ಮತ್ತು ಪೋಷಕರೂ ಆಗಿರುವಂತಹ ಹಾಗೂ ಬದುಕಿನಲ್ಲಿ ಅದನ್ನೇ ಅವಲಂಬಿಸಿರುವಂತಹ ಸ್ಥಳೀಯ ಸಮುದಾಯದ ಅವಶ್ಯಕತೆಗಳು ಮತ್ತು ಆತಂಕಗಳನ್ನು ಪರಿಗಣನೆಗೆ ತೆಗೆದುಕೊಳ್ಳಬೇಕಾದುದು ಅತ್ಯವಶ್ಯಕವಾದುದು.
ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಬೌದ್ಧಿಕ ಆಸ್ತಿ ಹಕ್ಕುಗಳು ಮತ್ತು ಜೈವಿಕ ವೈವಿಧ್ಯತೆ
ಪ್ರ ೩.೧: ಆನುವಂಶಿಕ ವಸ್ತು, ಸಜೀವಿ ರೂಪಗಳು ಮತ್ತು ಜೈವಿಕ ಸಂಪನ್ಮೂಲಗಳಿಗೆ ಇರುವ ವ್ಯತ್ಯಾಸಗಳೇನು?
ಉ: ಆನುವಂಶಿಕ ವಸ್ತು (Genetic Material) ವೆಂದರೆ, ಜೀವಿಗಳ ರಚನೆಯ ಮೂಲಭೂತ ವಸ್ತುಗಳು. ಎಲ್ಲಾ ಜೀವಿಗಳೂ ಡಿ.ಎನ್‌.ಎ. ನಂತಹ (DNA=Deoxy ribonucleic Acid) ಆನುವಂಶಿಕ ವಸ್ತುಗಳನ್ನು ಹೊಂದುರತ್ತವೆ. ಹಾಗಾಗಿ ಬೀಜಗಳು, ಸಸ್ಯದ ಕತ್ತರಿಸಿದ ತುಂಡು, ವೀರ್ಯ, ಒಂದು ಇಡೀ ಜೀವಿ ಅಥವಾ ಜೀವಿಯೊಂದರಿಂದ ಪಡೆದ ಡಿ.ಎನ್‌.ಎ.ಗಳು ಆನುವಂಶಿಕ ವಸ್ತುಗಳಾಗುತ್ತವೆ.

 ಸಜೀವಿರೂಪಗಳು (Life Forms) ಎನ್ನುವುದು ಎಲ್ಲಾ ಜೀವಿಗಳಿಗೆ ಅನ್ವಯಿಸುವ ಒಂದು ವಿಸ್ತೃತ ಪದ.
ಜೈವಿಕ ಸಂಪನ್ಮೂಲಗಳು (Biological Resources) ಎನ್ನುವುದೂ ಸಹ ಮನುಷ್ಯರಿಗೆ ಉಪಯುಕ್ತವಾಗಬಲ್ಲ ಯಾವುದೇ ಜೈವಿಕ ಅಂಶಗಳಿಗೆ ಅನ್ವಯಿಸುವ ವಿಸ್ತೃತ ಪದ. ಜೈವಿಕ ವಸ್ತುಗಳ ಬಗ್ಗೆ ಮಾತನಾಡುವಾಗ ಈ ಆನುವಂಶಿಕ ವಸ್ತುಗಳು, ಸಜೀವಿ ರೂಪಗಳು ಹಾಗೂ ಜೈವಿಕ ಸಂಪನ್ಮೂಲಗಳು ಎನ್ನುವ ಪದಗಳನ್ನು ಬಳಸಲಾಗುತ್ತಿರುತ್ತದೆ.
ಪ್ರ. ೩.೨: ಜೈವಿಕ ತಂತ್ರಜ್ಞಾನ ಎಂದರೇನು?
ಉ: ಅಣುಜೀವಿಶಾಸ್ತ್ರ, ಜೆನೆಟೆಕ್‌ಇಂಜಿನಿಯರಿಂಗ್‌ಮತ್ತು ಜೈವಿಕ ರಾಸಾಯನ ಶಾಸ್ತ್ರಗಳಂತಹ ವಿಜ್ಞಾನಶಿಸ್ತುಗಳು ಒಳಗೊಂಡಿರುವುದನ್ನು ವಿಸ್ತೃತವಾಗಿ ಸೂಚಿಸುವ ಪದ. ಸಾಮಾನ್ಯವಾಗಿ ಕೈಗಾರಿಕಾ ಉತ್ಪನ್ನಗಳಿಗಾಗಿ ಜೈವಿಕ ಸಂಪನ್ಮೂಲಗಳನ್ನು ಅಥವಾ ಜೈವಿಕ ಪ್ರಕ್ರಿಯೆಗಳನ್ನು ಬಳಸುವ ತಂತ್ರಜ್ಞಾನ. ಜೈವಿಕ ತಂತ್ರಜ್ಞಾನದಲ್ಲಿ ಒಳಗೊಂಡಿರುವ ಹಲವಾರು ವಿಜ್ಞಾನ ಶಿಸ್ತುಗಳಲ್ಲಿ ಬೌದ್ಧಿಕ ಆಸ್ತಿ ಹಕ್ಕು ಹಾಗೂ ಜೈವಿಕ ವೈವಿಧ್ಯತೆಗಳ ಬಗೆಗಿನ ಚರ್ಚೆಗೆ ಜೆನಟಿಕ್‌ಇಂಜಿನಿಯರಿಂಗ್‌ಅತಿ ಹೆಚ್ಚು ಪ್ರಸ್ತುತವಾದುದು.
ಪ್ರ. ೩.೩: ಜೆನೆಟಿಕ್‌ಇಂಜಿನಿಯರಿಂಗ್‌ಎಂದರೇನು?
ಉ: ಸಸ್ಯ, ಪ್ರಾಣಿ ಅಥವಾ ಸೂಕ್ಷ್ಮಜೀವಿಗಳಲ್ಲಿ ಹೊಸ ಲಕ್ಷಣಗಳನ್ನು ಉಂಟುಮಾಡಲು ಆಯಾಜೀವಿಗಳ ವಂಶವಾಹಿಗಳಲ್ಲಿ (Genes) ಬದಲಾವಣೆಗಳನ್ನು ಉಂಟುಮಲಾಡುವ ವಿಧಾನಕ್ಕೆ ಜೆನೆಟಿಕ್‌ಇಂಜಿನಿಯರಿಂಗ್‌ಅಥವಾ ಜೆನೆಟಿಕ್‌ಮಾಡಿಫಿಕೇಶನ್‌ಎನ್ನುತ್ತಾರೆ. ಉದಾಹರಣೆಗೆ, ಸಸ್ಯದ ವಂಶವಾಹಿಗಳಲ್ಲಿ ಕೀಟ ನಿರೋಧಕತೆಯಂತಹ ಅಥವಾ ಕಾಯಿ ತಡವಾಗಿ ಹಣ್ಣಾಗುವಂತೆ ಮಾಡುವ ಅವಶ್ಯಕ ಗುಣಗಳನ್ನು ಪಡೆಯಲು ಅಥವಾ ಅನವಶ್ಯಕ ಲಕ್ಷಣಗಳನ್ನು ತೆಗೆದುಹಾಕುವ ಕಾರ್ಯವನ್ನು ಜೆನೆಟಿಕ್‌ಇಂಜಿನಿಯರಿಂಗ್‌ಮಾಡುತ್ತದೆ. ಇದಕ್ಕಾಗಿ ಒಂದು ಪ್ರಭೇದದಿಂದ ಪಡೆದ ವಂಶವಾಹಿಯನ್ನು ಮತ್ತೊಂದು ಪ್ರಭೇದಕ್ಕೆ ಸೇರಿಸಬೇಕಾಗಬಹುದು. ಉದಾಹರಣಗೆ, ಬಿ.ಟಿ. ಜೋಳದಲ್ಲಿ ಬ್ಯಾಕ್ಟೀರಿಯಾ ಸೂಕ್ಷ್ಮಜೀವಿಯಿಂದ (Bacillus thuringiensis)

ಪಡೆದ ವಂಶವಾಹಿಯನ್ನು ಜೋಳದ ವಂಶವಾಹಿ ಸರಣಿಯಲ್ಲಿ ಸೇರಿಸಿರಲಾಗುತ್ತದೆ ಹಾಗೂ ಇದರಿಂದ ಬಿ.ಟಿ. ಜೋಳದ ಸಸ್ಯ ತನ್ನದೇ ಕೀಟನಾಶಕವನ್ನು ಉತ್ಪತ್ತಿಮಾಡಿಕೊಳ್ಳಲು ಸಾಧ್ಯವಾಗುತ್ತದೆ.
ಜೆನೆಟಿಕ್‌ಇಂಜಿನಿಯರಿಂಗ್‌ಒಂದು ವಿವಾದಾಸ್ಪದ ವಿಷಯ. ಮೊದಲನೆಯದಾಗಿ, ಜೈವಿಕ ಪ್ರಕ್ರಿಯೆಗಳಲ್ಲಿ ಮನುಷ್ಯ ಕೈಯಾಡಿಸುವುದು ಅನೈತಿಕ ಎಂದು ಹಲವಾರು ಜನ ನಂಬುತ್ತಾರೆ ಹಾಗೂ ಜೆನೆಟಿಕ್‌ಇಂಜಿನಿಯರ್ ಗಳು ‘ದೇವರಾಗಲು’ ಪ್ರಯತ್ನಿಸುತ್ತಿದ್ದಾರೆ ಎಂಬ ಆರೋಪ ಸಹ ಹೊರಿಸುತ್ತಿದ್ದಾರೆ. ಎರಡನೆಯದಾಗಿ, ಮಾನವರು ಆಹಾರವನ್ನಾಗಿ ಬಳಸುವ ಪ್ರಭೇದಗಳ ನಡುವೆ ಆನುವಂಶಿಕ ವಿನಿಮಯ ಪ್ರಕ್ರಿಯೆ ಹೇಸಿಗೆಯನ್ನುಂಟು ಮಾಡುತ್ತದೆ ಎನ್ನುತ್ತಾರೆ ಕೆಲವರು. ಮೂರನೆಯದಾಗಿ, ಕುಲಾಂತರಿ ಬೆಳೆಗಳ ವಿಸ್ತೃತ ಪರಿಣಾಮಗಳು ಇನ್ನೂ ತಿಳಿದಿಲ್ಲವಾದುದರಿಂದ ಅವು ಪರಿಸರ ವ್ಯವಸ್ಥೆಯ ಜೈವಿಕ ವೈವಿಧ್ಯತೆಯ ಸ್ಥಿರತೆಗೆ ಹಾನಿಕಾರಕವಾಗಬಹುದು. ಉದಾಹರಣೆಗೆ, ಕುಲಾಂತರಿ ಸಸ್ಯಗಳ ಹಾಗೂ ಇತರ ಸಹಜ ಸಸ್ಯಗಳ ನಡುವೆ ನಡೆಯುವ ಅಡ್ಡ ಪರಾಗಸ್ಪರ್ಶದಿಂದ ಯಾವ ಪ್ರತಿಕೂಲ ಪರಿಣಾಮಗಳುಂಟಾಗಬಹುದು ಎಂಬುದರ ಬಗೆಗೆ ಹೆಚ್ಚಿನ ಮಾಹಿತಿಯಿಲ್ಲ (ಉದಾಹರಣೆಗೆ, ಇಲ್ಲಿ ಆಂತಕವಿರುವುದು ಸಸ್ಯನಾಶಕ ಸಹಿಷ್ಣು ವಂಶವಾಹಿಗಳು ಕುಲಾಂತರಿ ಸಸ್ಯಗಳಿಂದ ಕಳೆ ಸಸ್ಯಗಳಿಗೆ ವರ್ಗಾಯಿತವಾದಲ್ಲಿ ಕಳೆ ನಿಯಂತ್ರಣ ತೀರಾ ಕಷ್ಟವಾಗುತ್ತದೆ ಎನ್ನುವುದರ ಬಗ್ಗೆ).
ಪ್ರ ೩.೪: ಜೈವಿ೮ಕ ಸಂಪನ್ಮೂಲಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಹೊಂದಲು ಸಾಧ್ಯವೆ?
ಉ: ಹೌದು, ಸಾಧ್ಯವಿದೆ. ಜೈವಿಕ ಸಂಪನ್ಮೂಲಗಳ ಮೇಲಿನ ಬೌದ್ಧಿಕ ಆಸ್ತಿ ಹಕ್ಕುಗಳು ಸಾಮಾನ್ಯವಾಗಿ ಪೇಟೆಂಟ್‌ಗಳು, ಸಸ್ಯತಳಿಸಂವರ್ಧಕರ ಹಕ್ಕುಗಳು ಅಥವಾ ಬೌಗೋಳಿಕ ಸೂಚಕಗಳಾಗಿರುತ್ತವೆ.
ಸಾಂಪ್ರದಾಯಿಕವಾಗಿ ಬೌದ್ಧಿಕ ಆಸ್ತಿ ಹಕ್ಕುಗಳು ಸಜೀವಿರೂಪಗಳಿಗೆ ಅನ್ವಯಿಸುವುದಿಲ್ಲ. ಏಕೆಂದರೆ, ಸಜೀವಿರೂಪಗಳು ಮಾನವ ನಿರ್ಮಿತವಲ್ಲ ಹಾಗೂ ಅವುಗಳನ್ನು ‘ಅನ್ವೇಷಣೆ’ಗಳೆಂದು ಸಹಾ ಕರೆಯಲಾಗದು. ಅದೇ ರೀತಿ, ಈಗಾಗಲೇ ಪ್ರಕೃತಿಯಲ್ಲಿರುವುದನ್ನೂ ಸಹ ಪೇಟೆಂಟ್‌ಮಾಡಲಾಗುವುದಿಲ್ಲ (ಆದರೆ ಅದನ್ನು ಉಲ್ಲಂಘಿಸಿರುವ ಕೆಲವು ಘಟನೆಗಳು ನಡೆದಿವೆ. ಉದಾಹರಣೆಗೆ, ೧೮೭೩ರಲ್ಲಿ ಲೂಯಿ ಪಾಶ್ಚರ್ ರವರಿಗೆ ‘ರೋಗಕಾರಕ ಜೀವಿಗಳಿಲ್ಲದ ಯೀಸ್ಟ್‌ಗೆ ಒಂದು ಉತ್ಪಾದನಾ ವಸ್ತು’ವೆಂಬಂತೆ ಪೇಟೆಂಟ್‌ನೀಡಲಾಗಿದೆ).
೧೯೯೫ರಲ್ಲಿ ಜಾರಿಗೆ ಬಂದ ಬೌದ್ಧಿಕ ಆಸ್ತಿ ಹಕ್ಕುಗಳ ಮೇಲಿನ ವಿಶ್ವ ವಾಣಿಜ್ಯ ಸಂಸ್ಥೆಯ (WTO) ನಿಬಂಧನೆಗಳಿಂದಾಗಿ ವಿಶ್ವದಾದ್ಯಂತ ಒಂದೇ ರೀತಿಯ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಹೊಂದುವ ಪ್ರಯತ್ನಗಳನ್ನು ನಡೆಸಲಾಗುತ್ತಿದೆ. ವಿಶ್ವ ವಾಣಿಜ್ಯ ಸಂಸ್ಥೆಯ ಬೌದ್ಧಿಕ ಆಸ್ತಿ ಹಕ್ಕುಗಳ ನಿಬಂಧನೆಗಳನ್ನು ‘ಟ್ರಿಪ್ಸ್‌’ ಒಪ್ಪಂದದಲ್ಲಿ (TRIPS=Trade-Related Aspects of Intellectual Property Rights Agreement) ನೀಡಲಾಗಿದೆ.‘ ‘ ಟ್ರಿಪ್ಸ್’ ಒಪ್ಪಂದವು ಎಲ್ಲ ವಿಶ್ವ ವಾಣಿಜ್ಯ ಸಂಸ್ಥೆಯ ಸದಸ್ಯರಾಷ್ಟ್ರಗಳಿಗೆ ಅನ್ವಯಿಸುತ್ತದೆ. ಜೈವಿಕ ಸಂಪನ್ಮೂಲಗಳನ್ನು ಒಳಗೊಂಡಂತೆ ಹಲವಾರು ವ್ಯಾಪಾರ-ಸಂಬಂಧಿ ವಿಷಯಗಳಿಗೆ ವಿಶ್ವದಾದ್ಯಂತ ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯನ್ನು ನಿಯಂತ್ರಿಸಿ, ಸಾಮರಸ್ಯವನ್ನು ಉಂಟು ಮಾಡುವುದು ಟ್ರಿಪ್ಸ್‌’ನ ಉದ್ದೇಶವಾ ಗಿದೆ.
ಜೈವಿಕ ಸಂಪನ್ಮೂಲಗಳಿಗೆ ಸಂಬಂಧಿಸಿದಂತೆ ವಿಶ್ವ ವಾಣಿಜ್ಯ ಸಂಸ್ಥೆಯ ಸದಸ್ಯರು ಈ ಮುಂದಿನ ಅಂಶಗಳನ್ನು ಪರಿಗಣಿಸಬೇಕು:
· ಸದಸ್ಯರು ಸೂಕ್ಷ್ಮಜೀವಿಗಳ  ಮೇಲೆ ಹಾಗೂ ಸಸ್ಯ ಮತ್ತು ಪ್ರಾಣಿಗಳನ್ನು ಉತ್ಪಾದಿಸಲು ಬಳಸುವ ಸೂಕ್ಷ್ಮ-ಜೈವಿಕ ಮತ್ತು ಅಜೈವಿಕ ಪ್ರಕ್ರಿಯೆಗಳ ಮೇಲೆ ಪೇಟೆಂಟ್‌ಗಳನ್ನು ನೀಡಬೇಕು.
· ಸಸ್ಯಗಳ , ಪ್ರಾಣಿಗಳ ಹಾಗೂ ಸಸ್ಯ ಮತ್ತು ಪ್ರಾಣಿಗಳನ್ನು ಉತ್ಪಾದಿಸಲು ಬಳಸಲಾಗುವ ಜೈವಿಕ ಪ್ರಕ್ರಿಯೆಗಳ ಮೇಲೆ ಪೇಟೆಂಟ್‌ಗಳನ್ನು ನೀಡುವುದು ಕಡ್ಡಾಯವಲ್ಲ. ಆದರೆ, ಬಯಸಿದಲ್ಲಿ ಸದಸ್ಯರು ಅವುಗಳನ್ನು ನೀಡಬಹುದು.
· ಸಸ್ಯಗಳಿಗೆ ಪೇಟೆಂಟ್‌ಗಳನ್ನು ನೀಡುವುದು ಕಡ್ಡಾಯವಲ್ಲದಿದ್ದರೂ, ಸಸ್ಯ ತಳಿಗಳಿಗೆ ಯಾವುದಾದರೂ ಈ ರೀತಿಯ ಬೌದ್ಧಿಕ ಆಸ್ತಿ ಹಕ್ಕಿನ ರಕ್ಷಣೆ ನೀಡಬೇಕಾದುದು ಕಡ್ಡಾಯವಾಗಿದೆ. ಅಂದರೆ, ಸಸ್ಯ ತಳಿಗಳನ್ನು ಪೇಟೆಂಟ್‌ಗಳಿಂದ ರಕ್ಷಿಸುವ ಅವಶ್ಯಕತೆಯಿಲ್ಲ – ಬದಲಿಗೆ ಅವುಗಳನ್ನು ಸಸ್ಯತಳಿ ಸಂವರ್ಧಕರ ಹಕ್ಕುಗಳಂತಹ ಸೂ ಜೆನೆರಿಸ್‌ಬೌದ್ಧಿಕ ಆಸ್ತಿ ಹಕ್ಕಿನ ಮೂಲಕ ರಕ್ಷಿಸಬಹುದು ಸೂ ಜೆನೆರಿಸ್‌(Sui generis) ಎಂದರೆ ವಿಶಿಷ್ಟವಾದುದು ಅಥವಾ ‘ತನ್ನದೇ ರೀತಿಯದು’ ಎಂದರ್ಥ. ಸಸ್ಯತಳಿಯಂತಹ ಒಂದೇ ರೀತಿಯ ವಸ್ತುವನ್ನು ರಕ್ಷಿಸಲು ಒಂದು ಸೂ ಜೆನೆರಿಸ್‌ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯನ್ನು ವಿಶೇಷವಾಗಿ ವಿನ್ಯಾಸಗೊಳಿಸಲಾಗುತ್ತದೆ. ಹಾಗಾಗಿ ಸಸ್ಯತಳಿ ಸಂರಕ್ಷಣೆಯ ಒಂದು ವಿಶಿಷ್ಟ ಅಥವಾ ಒಂದು ಹೊಸ ವ್ಯವಸ್ಥೆಯನ್ನು ಅಭಿವೃದ್ಧಿಪಡಿಸಲು ದೇಶಗಳಿಗೆ ‘ಟ್ರಿಪ್ಸ್‌’ (TRIPS) ಅವಕಾಶ ಕೊಡುತ್ತದೆ.
· ಸಸ್ಯಗಳ, ಪ್ರಾಣಿಗಳ, ಸೂಕ್ಷ್ಮಜೀವಿಗಳ  ಅಥವಾ ಮನುಷ್ಯರಿಂದ ಪಡೆದ ವಂಶವಾಹಿ (Genes) ಗಳಿಗೆ ಪೇಟೆಂಟ್‌ನೀಡುವುದು ಕಡ್ಡಾಯವಲ್ಲ. ಆದರೆ, ಬಯಸಿದಲ್ಲಿ ಸದಸ್ಯರು ಅವುಗಳನ್ನು ನೀಡಬಹುದು.
‘ಟ್ರಿಪ್ಸ್‌’ ನೀಡಿರುವ ಮಾನಕಗಳ ಮಿತಿಯೊಳಗೆ, ಯಾವ್ಯಾವ ಜೈವಿಕ ಸಂಪನ್ಮೂಲಗಳನ್ನು ಬೌದ್ಧಿಕ ಆಸ್ತಿ ಹಕ್ಕುಗಳಡಿ ಸಂರಕ್ಷಿಸಬಹುದು ಹಾಗೂ ಬೌದ್ಧಿಕ ಆಸ್ತಿ ಹಕ್ಕು ಹೊಂದಿರುವವರು ಯಾವ್ಯಾವ ಹಕ್ಕುಗಳನ್ನು ಹೊಂದಿದ್ದಾರೆ ಎನ್ನುವುದರ ಬಗ್ಗೆ ಬೇರೆ ಬೇರೆ ದೇಶಗಳು ಬೇರೆ ಬೇರೆ ನಿಬಂಧನೆಗಳನ್ನು ಹೊಂದಿವೆ ಉದಾಹರಣೆಗೆ, ಭಾರತವನ್ನೊಳಗೊಂಡಂತೆ ಹಲವಾರು ದೇಶಗಳು, ಸಸ್ಯ ಮತ್ತು ಪ್ರಾಣಿ ತಳಿಗಳ ಮೇಲೆ ಪೇಟೆಂಟ್‌ನೀಡುವುದಿಲ್ಲ ಆದರೆ ಸಸ್ಯ ತಳಿಗಳಿಗೆ ಸಸ್ಯ ತಳಿಸಂವರ್ಧಕರ ಹಕ್ಕುಗಲನ್ನು ನೀಡುತ್ತವೆ. ಸಸ್ಯ ತಳಿಗಳ ಮೇಲೆ ಪೇಟೆಂಟ್‌ಗಳನ್ನು ಅಮೆರಿಕ (USA), ಜಪಾನ್‌ಮತ್ತು ಆಸ್ಟ್ರೇಲಿಯಾಗಳಲ್ಲಿ ಮಾತ್ರ ನೀಡಲಾಗುತ್ತದೆ ಹಾಗೂ ಅತಿ ಹೆಚ್ಚಾಗಿ ಅಮೆರಿಕಾದಲ್ಲಿ ಮಾತ್ರ ನೀಡಲಾಗುತ್ತದೆ. ವಿಶ್ವ ವಾಣಿಜ್ಯ ಸಂಸ್ಥೆ ಮತ್ತು ‘ಟ್ರಿಪ್ಸ್‌’ನ ಒಪ್ಪಂದಕ್ಕಾಗಿ ಅನುಬಂಧ ೧ ನೋಡಿ. ಭಾರತದ ಬೌದ್ಧಿಕ ಆಸ್ತಿ ಹಕ್ಕು ಸಂಬಂಧಿ ಕಾನೂನುಗಳ ವಿವರಗಳಿಗಾಗಿ ಅನುಬಂಧ ೨ ನೋಡಿ.
ಪ್ರ. ೩.೫: ಸಾಂಪ್ರದಾಯಕವಾಗಿ ಈ ಮೊದಲು ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಜೈವಿಕ ಸಂಪನ್ಮೂಲಗಳಿಗೆ ಕೊಡುತ್ತಿರಲಿಲ್ಲ.  ಆದರೆ ಈಗ ಅವುಗಳನ್ನು ನೀಡಲಾಗುತ್ತಿದೆ, ಏಕೆ?
ಉ: ಜೈವಿಕ ಸಂಪನ್ಮೂಲಗಳಿಗೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ನೀಡುವುದು ೧೯೩೦ರ ದಶಕದಲ್ಲಿ ಪ್ರಾರಂಭವಾಯಿತು. ಜೀವಿಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಪರಿಚಯಿಸಿದ ದೇಶಗಳಲ್ಲಿ ಉತ್ತರ ಅಮೆರಿಕ ಮೊಟ್ಟಮೊದಲ ದೇಶವಾಗಿದೆ: ಆ ದೇಶ ೧೯೩೦ ರಲ್ಲಿ ಯು.ಎಸ್‌. ಸಸ್ಯ ಪೇಟೆಂಟ್‌ಅಧಿನಿಯಮವನ್ನು ಜಾರಿಗೊಳಿಸಿ, ಲೈಂಗಿಕ ವಿಧಾನಗಳಿಂದ ಉತ್ಪಾದಿಸಿದ ಸಸ್ಯಗಳಿಗೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ನೀಡಲಾಯಿತು. ಅದರಂತೆ ಇತರ ಹಲವಾರು ದೇಶಗಳೂ ಅದನ್ನು ಅನುಸರಿಸಿ ಸಸ್ಯ ತಳಿಗಳಿಗೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ನೀಡಿದವು. ಅದಾದ ನಂತರದ ವರ್ಷಗಳಲ್ಲಿ, ವಿಶೇಷವಾಗಿ ಕಳೆದ ಎರಡು ಮೂರು ದಶಕಗಳಲ್ಲಿ ಕೃಷಿ ಸಂಶೋಧನೆಯಲ್ಲಿ ಸಾರ್ವಜನಿಕ ಕ್ಷೇತ್ರದ ಬಂಡವಾಳ ಹೂಡಿಕೆ ಕಡಿಮೆಯಾಗಿದೆ ಆದರೆ ಖಾಸಗಿ ಕ್ಷೇತ್ರದ ಬಂಡವಾಳ ಹೂಡಿಕೆ ಹೆಚ್ಚಾಗಿದೆ. ಖಾಸಗಿ ಬಂಡವಾಳ ಹೂಡಿಕೆದಾರರಿಗೆ ತಮ್ಮ ಬಂಡವಾಳ ವೆಚ್ಚವನ್ನು ಹಿಂಪಡೆಯಲು ಒಂದು ಪ್ರಆವೀ ವಿಧಾನ ಬೇಕಾಗಿತ್ತು ಹಾಗೂ ಅವರಿಗೆ ಸಸ್ಯ ತಳಿಗಳ ಮೇಲಿನ ಬೌದ್ಧಿಕ ಆಸ್ತಿ ಹಕ್ಕುಗಳು ಅಂತಹ ಒಂದು ವಿಧಾನವಾಗಿತ್ತು. ಎರಡನೆಯದಾಗಿ, ಕಳೆದ ೨೦ ವರ್ಷಗಳಿಂದೀಚಿಗೆ ಜೀವತಂತ್ರಜ್ಞಾನದಲ್ಲಿನ (ವಿಶೇಷವಾಗಿ ಜೆನೆಟಿಕ್‌ಇಂಜಿನಿಯರಿಂಗ್‌ನಲ್ಲಿ) ಹಾಗೂ ನ್ಯಾನೋಟೆಕ್ನಾಲಜಿಯಲ್ಲಿನ ಪ್ರಗತಿ ಜೈವಿಕ ವಿಜ್ಞಾನಗಳ ಕ್ಷೇತ್ರಗಳ ಸಂಶೋಧನೆಗಳನ್ನು ವಿಸ್ತರಿಸಿರುವುದರಿಂದ ಯಾವುದನ್ನು ಆವಿಷ್ಕಾರ ಎಂದು ಪರಿಗಣಿಸಬೇಕು ಯಾವುದನ್ನು ಪರಿಗಣಿಸಬಾರದು ಎಂಬ ಚರ್ಚೆಯ ಪ್ರಾರಂಭಕ್ಕೆ ಕಾರಣವಾಗಿದೆ (ಅದರಲ್ಲೂ ವಿಶೇಷವಾಗಿ ಪೇಟೆಂಟ್‌ಮತ್ತು ಸಸ್ಯ ತಳಿಸಂವರ್ಧಕರ ಹಕ್ಕುಗಳಿಗೆ ಸಂಬಂಧಿಸಿದಂತೆ ಯಾವುದಕ್ಕೆ ಬೌದ್ಧಿಕ ಆಸ್ತಿ ಹಕ್ಕುಗಳು ಅನ್ವಯಿಸುತ್ತವೆ ಯಾವುದಕ್ಕೆ ಅನ್ವಯಿಸುವುದಿಲ್ಲ ಎಂಬ ವಿಷಯದ ಬಗ್ಗೆ). ಪ್ರಕೃತಿಯಲ್ಲಿ ಜೆನೆಟಿಕ್‌ಇಂಜಿನಿಯರಿಂಗ್‌ತಂತ್ರಜ್ಞಾನಕ್ಕೊಳಗಾದ ಸಸ್ಯಗಳು ಸಹಜವಾಗಿ ಸಿಗುವುದಿಲ್ಲವಾದುದರಿಂದ ಅವುಗಳನ್ನು ಅನ್ವೇಷಣೆಗಳೆಂದು ಹಾಗೂ ಅವುಗಳನ್ನು ಪೇಟೆಂಟ್‌ಮಾಡಬಹುದೆಂದು (ಅಥವಾ ಅವುಗಳಿಗೆ ಬೌದ್ಧಿಕ ಆಸ್ತಿ ಹಕ್ಕುಗಳು ಅನ್ವಯಿಸುವುದೆಂದು) ವಾದಿಸಲಾಗುತ್ತಿದೆ.

ಇತ್ತೀಚೆಗೆ ಮಾನವ ಆನುವಂಶಿಕ ವಸ್ತುವಿನ (Human Genetic Material) ಮೇಲೆ ಪೇಟೆಂಟ್‌ಹಕ್ಕು ಕೋರುತ್ತಿರುವಂತಹ ಆತಂಕಕಾರಿ ಬೆಳವಣಿಗೆಗಳು ಕಂಡುಬರುತ್ತಿವೆ. ನಶಿಸುತ್ತಿರುವ ಹಲವಾರು ಬುಡಕಟ್ಟುಗಳ ವಂಶವಾಹಿಗಳು ಸಂಶೋಧಕರಿಗೆ ಅತ್ಯಂತ ಆಸಕ್ತಿಯ ವಿಷಯವಾಗಿವೆ. ಏಕೆಂದರೆ , ಅವರ ವಂಶವಾಹಿಗಳಲ್ಲಿ ವೈದ್ಯಕೀಯ ಪ್ರಗತಿಗೆ ಬಳಸಬಹುದಾದ ವಿಶಿಷ್ಟ ಲಕ್ಷಣಗಳಿರಬಹುದೆಂಬುದು ಅವರ ನಂಬಿಕೆ. ಇದರ ಮೊದಲು ಉದಾಹರಣೆಯೆಂದರೆ , ೧೯೯೦ರ ದಶಕದ ಮಧ್ಯಭಾಗದಲ್ಲಿ ಅಮೆರಿಕಾದ ವಿಜ್ಞಾನಿಗಳು ಪನಾಮಾದ ಬುಡಕಟ್ಟು’ ಮಹಿಳೆಯೊಬ್ಬಳ ಜೀವಕೋಶ ಸಾಲಿನ ಮೇಲೆ ಪೇಟೆಂಟ್‌ಕೋರಿದರು. ಇದರಿಂದ ಉಂಟಾದ ಅಂತರರಾಷ್ಟ್ರೀಯ ಪ್ರತಿಭಟನೆ ಆ ವಿಜ್ಞಾನಿಗಳನ್ನು ಮುಜುಗರಕ್ಕೆ ಈಡುಮಾಡಿ,  ತಮ್ಮ ಹಕ್ಕನ್ನು ಹಿಂತೆಗೆದುಕೊಳ್ಳುವಂತೆ ಮಾಡಿತು. ೧೯೯೦ರಲ್ಲೇ ಯು.ಎಸ್‌. ನ್ಯಾಶನಲ್ ಇನ್‌ಸ್ಟಿಟ್ಯೂಟ್‌ಆಫ್‌ಹೆಲ್ತ್‌ನವರಿಗೆ ಪಪುವಾ ನ್ಯೂಗಿನಿಯ ಹಾಗಹಾಯ್‌ಬುಡಕಟ್ಟು ವ್ಯಕ್ತಿಯೊಬ್ಬನಿಂದ ರಕ್ತವನ್ನು ಪಡೆದು ಲ್ಯೂಕೆಮಿಯಾ ಚಿಕಿತ್ಸೆಯ ಸಂಶೋಧನೆಗಾಗಿ ಅಭಿವೃದ್ಧಿಪಡಿಸಿದ ಜೀವಕೋಶ ಸಾಲಿಗೆ ಯು.ಎಸ್‌. ಪೇಟೆಂಟ್‌ಸಂ. ೫೩೯೭೬೯೬ ನೀಡಲಾಯಿತು. ಆ ಪೇಟೆಂಟನ್ನು ಪ್ರತಿಭಟನೆಯ ನಂತರ ೧೯೯೬ರ‍ಲ್ಲಿ ಹಿಂತೆಗೆದುಕೊಳ್ಳಲಾಯಿತು.
ನವೆಂಬರ್, ೨೦೦೦ದಲ್ಲಿ ಆಸ್ಟ್ರೇಲಿಯಾದ ಆಟೋಜೆನ್‌ಜೀನೋಮಿಕ್ಸ್‌ಕಂಪೆನಿ ಟೋಂಗನ್‌ಜನರ ಆನುವಂಶಿಕ  ಡೇಟಬೇಸ್‌ಲಭ್ಯತೆಯ ವಿಶೇಷ ಸವಲತ್ತು ಪಡೆಯುವ ಉದ್ದೇಶದಿಂದ ಟೋಂಗನ್‌ಆರೋಗ್ಯ ಸಚಿವಾಲಯದೊಂದಿಗೆ ಒಪ್ಪಂದ ಮಾಡಿಕೊಂಡಿತು. ಈ ಒಪ್ಪಂದದಂತೆ ಸಂಗ್ರಹಿಸಲಾಗುವ ಆನುವಂಶಿಕ ಮಾದರಿಗಳ ಆಸ್ತಿ ಹಕ್ಕುಗಳನ್ನು ಟೋಂಗಾ ಜನರೇ ಹೊಂದಿರುತ್ತಾರೆ ಆದರೆ ಆಟೋಜೆನ್‌ನವರು ಮಾತ್ರ ಅದನ್ನು ಪಡೆದು ಬಳಸಬಹುದಾಗಿರುತ್ತದೆ. ಅಂದರೆ ಕಾರ್ಯತಃ (de facto) ಆಟೋಜೆನ್‌ನವರೇ ಅದರ ಮಾಲೀಕರಾದಂತೆ. ಇದಕ್ಕೆ ಪ್ರತಿಫಲವಾಗಿ ಆಟೋಜೆನ್‌ಸಚಿವಾಲಯಕ್ಕೆ ಸಂಶೋಧನಾ ಧನಸಹಾಯ ನೀಡುತ್ತದೆ ಹಾಗೂ ಡೇಟಬೇಸ್‌ನ ಸಂಶೋಧನೆಗಳನ್ನು ವಾಣಿಜ್ಯವಾಗಿ ಬಳಸಿದಾಗ ಗೌರವಧನವನ್ನು ನೀಡುತ್ತದೆ. ಈ ಒಪ್ಪಂದದ ಮೊದಲು ಯಾವುದೇ ಸಾರ್ವಜನಿಕ ಚರ್ಚೆ ನಡೆಸಿರಲಿಲ್ಲ. ಕೊನೆಗೆ ಸ್ಥಳೀಯರ ಪ್ರತಿಭಟನೆಯಿಂದಾಗಿ ಈ ಒಪ್ಪಂದವನ್ನು ರದ್ದುಗೊಳಿಸಲಾಯಿತು. ಆದರೆ ಮಾನವ ಆನುವಂಶಿಕ ವಸ್ತುಗಳ ಮೇಲಿನ ಸ್ವಾಮ್ಯತೆಯನ್ನು ಪಡೆಯುವ ಆಟೋಜೆನ್‌ನ ಪ್ರಯತ್ನಗಳು ಮುಂದುವರಿದವು. ಫೆಬ್ರವರಿ ೨೦೦೨ರ ವೇಳೆಗೆ ಅದು ಸ್ಥೂಲಕಾಯ ಮತ್ತು ಮಧುಮೇಹ ರೋಗಗಳಿಗೆ ಸಂಬಂಧಿಸಿದ ೪೧ ಮಾನವ ವಂಶವಾಹಿಗಳ ಮೇಲೆ ಪೇಟೆಂಟ್‌ಗಳನ್ನು ಹೊಂದಿತ್ತು.
ಆದರೆ, ಜನರ ಅರಿವಿಗೆ ಬರದಂತೆ ಅವರ ಕೂದಲು, ರಕ್ತ ಅಥವಾ ಊತಕ ಮಾದರಿಗಳನ್ನು ಸಂಗ್ರಹಿಸಿ,  ಹೊರಜಗತ್ತಿನ ಅರಿವಿಗೆ ಬಾರದಂತೆ ಜಗತ್ತಿನಾದ್ಯಂತ ಮಾನವ ಆನುವಂಶಿಕ ವಸ್ತುಗಳ ಮೇಲೆ ಪೇಟೆಂಟ್‌ಹಕ್ಕು ಪಡೆಯುವ ಪ್ರಯತ್ನಗಳು ನಡೆಯುತ್ತಲೇ ಇವೆ.


ಜೈವಿಕ ರೂಪಗಳಿಗೆ ಮೊಟ್ಟಮೊದಲ ಪೇಟೆಂಟ್‌೧೯೮೦ರಲ್ಲಿ ಅಮೆರಿಇಕಾದ ಸುಪ್ರೀಂಕೋರ್ಟ್‌ತೀರ್ಮಾನವೊಂದರಲ್ಲಿ ನೀಡಲಾಯಿತು. ಆನಂದ ಚಕ್ರವತಿ ಎನ್ನುವವರು ({ಜೆನೆಟಿಕ್‌ಇಂಜಿನಿಯರಿಂಗ್‌ಮೂಲಕ ರೂಪಿಸಿದ) ಬ್ಯಾಕ್ಟೀರಿಯಾ ತಳಿ ಪ್ರಭೇದಕ್ಕೆ ಪೇಟೆಂಟ್‌ಅರ್ಜಿಸಲ್ಲಿಸಿದರು. ಈ ಹಕ್ಕೊತ್ತಾಯವನ್ನು ಅಮೆರಿಕಾದ ಸುಪ್ರೀಂಕೋರ್ಟ್‌ಮಾನ್ಯಮಾಡಿತು ಹಾಗೂ ಯಾವುದೇ ‘ಮಾನವ ನಿರ್ಮಿತ’ ಜೀವರೂಪಕ್ಕೆ ಅಂದರೆ ಪ್ರಾಕೃತಿಕವಾಗಿ ಲಭಿಸದಿರುವಂತಹುವುಗಳಿಗೆ ಪೇಟೆಂಟ್‌ನೀಡಬಹುದು ಎನ್ನುವ ವಾದಕ್ಕೆ ಬೆಂಬಲ ದೊರಕಿತು. ಅದಾದನಂತರ ಆನುವಂಶಿಕವಾಗಿ ಮಾರ್ಪಾಡು ಮಾಡಲ್ಪಟ್ಟ ಜೀವಿಗಳನ್ನು ಪೇಟೆಂಟ್‌ಮಾಡಿರುವ ಹಲವಾರು ಉದಾಹರಣೆಗಳಿವೆ. ಅಮೆರಿಕಾದ ಹಾರ್ವರ್ಡ್‌ವಿಶ್ವವಿದ್ಯಾನಿಲಯ ರೂಪಿಸಿದ ಕ್ಯಾನ್ಸರ್ ಇಲಿ ಇದಕ್ಕೆ ಒಂದು ಪ್ರಖ್ಯಾತ ಉದಾಹರಣೆ. ಈ ಇಲಿಯನ್ನು ಅಧಿಕ ಸಂಖ್ಯೆಯಲ್ಲಿ ಕ್ಯಾನ್ಸರ್ ಕೋಶಗಳನ್ನು ಉತ್ಪಾದಿಸುವಂತೆ ಆನುವಂಶಿಕವಾಗಿ ಮಾರ್ಪಡಿಸಲಾಗಿತ್ತು ಹಾಗೂ ಇದರಿಂದ ಕ್ಯಾನ್ಸರ್ ಸಂಶೋಧನೆಗೆ ಸಹಾಯವಾಗುತ್ತಿತ್ತು.
ಕೆಲವು ದೇಶಗಳಲ್ಲಿ (ಉದಾ: ಅಮೆರಿಕಾ ಹಾಗೂ ಯೂರೋಪಿಯನ್‌ಯೂನಿಯನ್‌ದೇಶಗಳಲ್ಲಿ) ಅಸ್ತಿತ್ವದಲ್ಲಿರುವ ಪ್ರಾಕೃತಿಕ ಸನ್ನಿವೇಶಗಳ ‘ಅನ್ವೇಷಣೆ’ಗಳಿಗೂ ಪೇಟೆಂಟ್‌ನೀಡಲಾಗಿದೆ. ಅಂದರೆ ಜೀವಿಗಳ ವಂಶವಾಹಿಗಳನ್ನು  (Genes) ಅಥವಾ ಆನುವಂಶಿಕ ಸರಣಿ  (Genetic Sequence) ಗಳನ್ನು ಸಹ ಅನ್ವೇಷಣೆಗಳೆಂದು ಪರಿಗಣಿಸಲಾಗಿದೆ. ಪ್ರಾಕೃತಿಕ ಪರಿಸರದಿಂದ ಪ್ರತ್ಯೇಕಿಸಲ್ಪಟ್ಟ ವಂಶವಾಹಿಗಳಿಗೆ ಯೂರೋಪಿಯನ್‌ಒಕ್ಕೂಟದ ದೇಶಗಳು ಪೇಟೆಂಟ್‌ನೀಡುತ್ತಿವೆ. ವಂಶವಾಹಿಗಳು ಪ್ರತ್ಯೇಕವಾಗಿ ಪರಿಸರದಲ್ಲಿ ಲಭ್ಯವಾಗುವುದಿಲ್ಲ, ಹಾಗಾಗಿ ಅವುಗಳನ್ನು ಪ್ರತ್ಯೇಕಿಸಲು ಮಾನವನ ನವೀನ ಶೋಧದ ಕೈವಾಡದ ಅವಶ್ಯ;ಕತೆಯಿದೆ ಎನ್ನುವುದೇ ಅದಕ್ಕೆ ಆ ದೇಶಗಳು ನೀಡುವ ಸಮರ್ಥನೆ. ಇದರಿಂದಾಗಿ ಅದು ಪ್ರಕೃತಿಯಲ್ಲಿರುವುದನ್ನು ಕಂಡು ಹಿಡಿಯುವುದಲ್ಲ ಬದಲಿಗೆ ಪೇಟೆಂಟ್‌ಮಾಡಬಲ್ಲ ಹೊಸ ಅನ್ವೇಷಣೆಯಾಗುತ್ತದೆ ಎನ್ನುತ್ತಾರೆ.
ಪ್ರ. ೩.೬: ಜೆನೆಟಿಕ್‌ಇಂಜಿನಿಯರಿಂಗ್‌ಮತ್ತು ಬೌದ್ಧಿಕ ಆಸ್ತಿ ಹಕ್ಕುಗಳ ನಡುವಿನ ಸಂಬಂಧವೇನು?
ಉ: ಸಜೀವರೂಪಗಳಿಗೆ ಪೇಟೆಂಟ್‌ನೀಡಲಾಗುತ್ತಿರುವ ಪರಿಪಾಠ ಜೆನೆಟಿಕ್‌ಇಂಜಿನಿಯರಿಂಗ್‌ಕ್ಷೇತ್ರದಲ್ಲಾಗುತ್ತಿರುವ ಪ್ರಗತಿಯನ್ನು ಅವಲಂಬಿಸಿದೆ. ಪರಿಸರದಲ್ಲಿ ಸಹಜ ಸ್ಥಿತಿಯಲ್ಲಿರುವ ಜೀವಿಯನ್ನು ಜೆನೆಟಿಕ್‌ಇಂಜಿನಿಯರಿಂಗ್‌ಮೂಲಕ ಬದಲಿಸಬಹುದು ಹಾಗೂ ಆ ರೀತಿ ಮಾರ್ಪಾಡಿಗೆ ಒಳಗಾದ ಜೀವಿ ಈ ಮೊದಲು ಪ್ರಕೃತಿಯಲ್ಲಿರಲಿಲ್ಲ, ಹಾಗಾಗಿ ಅದೊಂದು ಆವಿಷ್ಕಾರವೆಮದು ಹೇಳಿ ಅದರ ಮೇಲೆ ಬೌದ್ಧಿಕ ಆಸ್ತಿ ಹಕ್ಕನ್ನೂ ಕೋರಬಹುದು. ಜೆನೆಟಿಕ್‌ಇಂಜಿನಿಯರಿಂಗ್‌ನಲ್ಲಾಗುತ್ತಿರುವ ಪ್ರಗತಿಯ ಪ್ರತಿಫಲವೇ ಸಜೀವಿರೂಪಗಳ  ಮೇಲಿನ ಬೌದ್ಧಿಕ ಆಸ್ತಿ ಹಕ್ಕುಗಳಿಗೆ ಬಹುಪಾಲು ಕಾರಣವಾಗಿದೆ. ಏಕೆಂದರೆ, ಆನುವಂಶಿಕವಗಿ ರೂಪಾಂತರಿಸಿದ ಜೀವಿಗಳ ರಚನೆಯಲ್ಲಿ ಬಂಡವಾಳ ಹೂಡುವ ದೇಶಗಳು/ ಕಾರ್ಪೊರೇಶನ್‌ಗಳು ಅವುಗಳ ವಾಣಿಜ್ಯ ಬಳಕೆಯಿಂದ ತಮ್ಮ ಲಾಭವನ್ನು ಹೆಚ್ಚು ಮಾಡಿಕೊಳ್ಳಲು ಅವುಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕು ಕೋರುತ್ತವೆ. ಇಲ್ಲಿರುವ ಒಂದು ಸಮಸ್ಯೆಯೆಂದರೆ, ಒಂದು ಜೈವಿಕ ಸಂಪನ್ಮೂಲದ ಮೇಲೆ ಬೌದ್ಧಿಕ ಆಸ್ತಿ ಹಕ್ಕು ಕೋರಲು ಅದರ ಪ್ರಾಕೃತಿಕ ಅವಸ್ಥೆಯಿಂದ ಅತಿಸ್ವಲ್ಪ ಬದಲಾವಣೇ ಮಾತ್ರ ಮಾಡಬಹುದು.
ಬೌದ್ಧಿಕ ಆಸ್ತಿ ಹಕ್ಕುಗಳಿಗೆ ‘ಜೈವಿಕ’ ಸಂರಕ್ಷಣೆ ಒದಗಿಸಲು ಜೆನೆಟಿಕ್‌ಇಂಜಿನಿಯರಿಂಗ್‌ಅನ್ನು ಸಹ ಬಳಸಲಾಗುತ್ತಿದೆ. ಇದಕ್ಕೆ ಉದಾಹರಣೆಯೆಂದರೆ, ವಾಣಿಜ್ಯ ಹೈಬ್ರಿಡ್‌ಜೋಳ. ಈ ತಳಿಯ ಬೆಳೆಯಿಂದ ಪಡೆದ ಬೀಜಗಳನ್ನು ರೈತರು ತಾವೇ ಸ್ವತಃ ಮುಂದಿನ ಬೆಳೆಯ ಬಿತ್ತನೆಗೆ ಬಳಸಲಾಗುವುದಿಲ್ಲ. ಬಿತ್ತನೆಗೆ ಬಳಸಿದಲ್ಲಿ ಅದು ಕಸುವು ಕಳೆದುಕೊಂಡು ತೀರಾ ಕಡಿಮೆ ಇಳುವರಿ ನೀಡಿ ರೈತರಿಗೆ ನಷ್ಟವಾಗುತ್ತದೆ. ಅಂತಹ ‘ಜೈವಿಕ’ ರಕ್ಷಣೆ ಪೇಟೆಂಟ್ ಅಥವಾ ಸಸ್ಯತಳಿ ಸಂವರ್ಧಕರ ಹಕ್ಕುಗಳಂತೆಯೇ ಇರುತ್ತದೆ, ಏಕೆಂದರೆ ಅದು ರೈತರನ್ನು ಪ್ರತಿವರ್ಷ ಮಾರಾಟಗಾರರಿಂದ ಬಿತ್ತನೆ ಬೀಜವನ್ನು ಕೊಳ್ಳುವಂತೆ ಮಾಡುತ್ತದೆ. ವಾಸ್ತವವಾಗಿ ಪೇಟೆಂಟ್‌ಅಥವಾ ಸಸ್ಯತಳಿಸಂವರ್ಧಕರ ಹಕ್ಕುಗಳಿಗಿಂತ ಜೈವಿಕ ಸಂರಕ್ಷಣೆ ಹೆಚ್ಚು ಪರಿಣಾಮಕಾರಿಯಾದುದು ಏಕೆಂದರೆ ಇದರಲ್ಲಿ ಯಾವುದೇ ಮೇಲ್ವಿಚಾರಣೆಯ ಅವಶ್ಯಕತೆ ಇರುವುದಿಲ್ಲ-ಅದೇ ಸ್ವತಃ ಜಾರಿಗೆ ಬರುವಂತಹುದು.
ಜೈವಿಕ ಸಂರಕ್ಷಣೆಯ ಬಹುದೊಡ್ಡ ಉದಾಹರಣೆಯೆಂದರೆ ‘ಟರ್ಮಿನೇಟರ್’ ತಂತ್ರಜ್ಞಾನ . ಈ ತಂತ್ರಜ್ಞಾನದಲ್ಲಿ ಬಂಜೆ ಬೀಜಗಳನ್ನು ತಯಾರಿಸಲಾಗುತ್ತದೆ. ಅಂದರೆ ಟರ್ಮಿನೇಜರ್ ಬೀಜಗಳನ್ನು ಬಿತ್ತಿ ಫಸಲನ್ನು ಪಡೆಯಬಹುದು. ಆದರೆ ಫಸಲಿನಲ್ಲಿ ಪಡಯುವ ಬೀಜಗಳಲು ಬಂಜೆಯಾಗಿರುತ್ತವೆ ಹಾಗೂ ಅವುಗಳನ್ನು ಮುಂದೆ ಬಿತ್ತನೆಗೆ ಬಳಸಲಾಗದು. ಹಾಗಾಗಿ ರೈತ ತನ್ನ ಮುಂದಿನ ಬೆಳೆಗೆ ಮತ್ತೆ ಬಿತ್ತನೆ ಬೀಜಗಳನ್ನು ಕೊಳ್ಳಬೇಕಾಗುತ್ತದೆ. ಈ ಟರ್ಮಿನೇಟರ್ ತಂತ್ರಜ್ಞಾನ ಯಾವುದೇ ರೀತಿಯ ಬೌದ್ಧಿಕ ಆಸ್ತಿ ಹಕ್ಕಿಗಿಂತ ಹೆಚ್ಚು ಪರಿಣಾಮಕಾರಿಯಾದುದು. ವಾಣಿಜ್ಯ ಕಾರ್ಪೊರೇಶನ್ನುಗಳು ಅವರ ಬೀಜದ ಯಾವುದೇ ‘ಕಾನೂನು ಬಾಹಿರ’ ಬಳಕೆಯ ಮೇಲೆ ಕಣ್ಣಿಡಬೇಕಾಗಿಲ್ಲ. ಬೀಜವು ಆಂತರಿಕವಾಗಿ ಜೈವಿಕ ‘ಬೀಗ’ವೊಂದನ್ನು ಹೊಂದಿದ್ದು ಕಾರ್ಪೊರೇಶನ್ನಿನ ‘ಹಕ್ಕನ್ನು’ ಅದು ಸಂರಕ್ಷಿಸುತ್ತದೆ. ಟರ್ಮಿನೇಟರ್ ತಂತ್ರಜ್ಞಾನವನ್ನು ಅಮೆರಿಕಾದ ಸರ್ಕಾರ ಹಾಗೂ ಬಹುರಾಷ್ಟ್ರೀಯ ಬೀಜ ಮತ್ತು ಕೃಷಿ ರಾಸಾಯನಿಕ ಕಾರ್ಪೊರೇಶನ್ನುಗಳು ತಮ್ಮ ಬೀಜೋದ್ಯಮದ ಲಾಭವನ್ನು ಗರಿಷ್ಠ ಪಡಿಸಿಕೊಳ್ಳಲು ಅಭಿವೃದ್ಧಿಪಡಿಸಿದವು. ಟರ್ಮಿನೇಟರ್ ಬೀಜಗಳನ್ನು ಇನ್ನೂ ವಾಣಿಜ್ಯವಾಗಿ ಬಿಡುಗಡೆ ಮಾಡಿಲ್ಲ (ಜುಲೈ, ೨೦೦೫ರವರೆಗೂ) ಅಥವಾ ಕ್ಷೇತ್ರ ಪರೀಕ್ಷೆಗೆ ಒಳಪಡಿಸಿಲ್ಲ. ಆದರೆ ಅಮೆರಿಕಾದಲ್ಲಿ ಹಸಿರು ಮನೆಗಳಲ್ಲಿ ಅವುಗಳನ್ನು ಪರೀಕ್ಷಿಸಲಾಗುತ್ತಿದೆ.
ಟರ್ಮಿನೇಟರ್ ತಂತ್ರಜ್ಞಾನವು ಬಾಹಯ್ಯ ಬೀಜಸಂಪನ್ಮೂಲಗಳ ಮೇಲೆ ರೈತರು ಅನಿವಾರ್ಯವಾಗಿ ಅವಲಂಬಿತವಾಗುವಮತೆ ಮಾಡುವುದರಿಂದ ಹಾಗೂ ಪರಿಸರದ ಮೇಲೆ ಅದರ ಪರಿಣಾಮಗಳ ಬಗ್ಗೆ (ಇತರ ಬೆಳೆಗಳೊಂದಿಗಿನ ಅಡ್ಡ ಪರಾಗಸ್ಪರ್ಶದಿಂದ ಆ ಬೆಳೆಗಳ ಬೀಜಗಳನ್ನೂ ಬಂಜೆ ಮಾಡುವುದು, ಮುಂತಾದುವು) ತಿಳಿದಿಲ್ಲವಾದುದರಿಂದ ಭಾರತವು ಟರ್ಮಿನೇಟರ್ ತಂತ್ರಜ್ಞಾನದ ಬೀಜಗಳ ಬಳಕೆಯನ್ನು ನಿಷಿದ್ಧಗೊಳಿಸಿದೆ. ೨೦೦೦ದ ವಿಶ್ವಸಂಸ್ಥೆಯ  ಜೈವಿಕ ವೈವಿಧ್ಯತೆಯ ಒಡಂಬಡಿಕೆಯಲ್ಲಿ (CBD) ಸರ್ಕಾರಗಳು ಟರ್ಮಿನೇಟರ್ ತಂತ್ರಜ್ಞಾನವನ್ನು ವಾಣಿಜ್ಯಗೊಳಿಸಬಾರದು ಅಥವಾ ಕ್ಷೇತ್ರ ಪರೀಕ್ಷೆಗೊಳಿಸಬಾರದೆಂಬ ಶಿಫಾರಸ್ಸನ್ನು ಮಾಡಿದೆ. ಇದೊಂದು ರೀತಿಯಲ್ಲಿ ಆ ತಂತ್ರಜ್ದಞಾನದ ಅಂತರರಾಷ್ಟ್ರೀಯ ನಿಷೇಧದಂತೆ ಕೆಲಸ ಮಾಡುತ್ತಿದೆ. ಆದರೆ ಬೀಜ ನಿಗಮಗಳು ಈ ನಿಷೇಧವನ್ನು ಹಿಂತೆಗೆದುಕೊಳ್ಳುವಂತೆ ಒತ್ತಡ ತರುತ್ತಿವೆರ.
ಪ್ರ. ೩.೭: ಜೀವಿಗಳ ಹಾಗೂ ಜೈವಿಕ ಸಂಪನ್ಮೂಲಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ನೀಡಬಹುದೆ?
ಉ: ಈ ಪ್ರಶ್ನೆ ಹಲವಾರು ನೈತಿಕ ಹಾಗೂ ತತ್ವಚಿಂತನೆಯ ಆತಂಕಗಳನ್ನು ಹುಟ್ಟುಹಾಕಿದೆ. ಪರಿಸರ ಸಂರಕ್ಷಕರು, ಸ್ಥಳೀಯ ಸಮುದಾಯಗಳು, ಸಾರ್ವಜನಿಕರು ಮುಂತಾದವರು ಈ ಮುಂದಿನ ಕಾರಣಗಳಿಗಾಗಿ ಜೀವಿಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು (ಮುಖ್ಯವಾಗಿ ಪೇಟೆಂಟ್‌ಗಳು ಮತ್ತು ಸಸ್ಯ ತಳಿಸಂವರ್ಧಕರ ಹಕ್ಕುಗಳನ್ನು) ನೀಡಬಾರದೆನ್ನುತ್ತಾರೆ:
	ಬೆಳೆಗಳ ಮೇಲೆ ಬೌದ್ಧಿಕ ಆಸ್ತಿ ಹಕ್ಕು ಪಡೆಯುವ ಕಾರ್ಪೊರೇಶನ್‌ಗಳು ರೈತರ ಸುರಕ್ಷತೆಯನ್ನು ಹೇಗೆ ಅಭದ್ರಗೊಳಿಸುತ್ತವೆ
ಬೌದ್ಧಿಕ ಆಸ್ತಿ ಹಕ್ಕುದಾರರು ತಮ್ಮ ಹಕ್ಕುಗಳನ್ನು ಹೇಗೆ ಚಲಾಯಿಸುತ್ತಾರೆ ಎನ್ನುವುದನ್ನು ಅವಲಂಬಿಸಿ ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ಬೆಳೆ ತಳಿಗಳ ಇಳುವರಿಯ ಬೀಜಗಳನ್ನು ರೈತರು ಸಂಗ್ರಹಿಸಿಟ್ಟು ಮುಂದಿನ ಬೆಳೆಗೆ ಬಳಸುವುದು ಕಾನೂನುಬಾಹಿರವಾಗಬಹುದು. ಆದರೆ ಇಂತಹ ಪರಿಸ್ಥಿತಿ ಭಾರತದಲ್ಲಿಲ್ಲ. ಪ್ರಸ್ತುತವಿರುವ ಕಾನೂನಿನಡಿಯಲ್ಲಿ ರೈತರು ಎಲ್ಲ ಬೆಳೆಗಳ ಹಾಗೂ ತಳಿಗಳನ್ನು ಬಿತ್ತಿ, ಬೆಳೆದು ಅದರ ಬೀಜಗಳನ್ನು ಸಂಗ್ರಹಿಸಿಟ್ಟು ಮುಂದಿನ ಬಿತ್ತನೆಗೆ ಅದನ್ನೇ ಉಪಯೋಗಿಸಬಹುದು (ಭಾರತದ ಸಸ್ಯ ತಳಿಗಳ ಸಂರಕ್ಷಣೆ ಹಾಗೂ ರೈತರ ಹಕ್ಕುಗಳ ಅಧಿನಿಯಮಕ್ಕೆ ಅನುಬಂಧ ೨ ನೋಡಿ). ಆದರೆ ಅಂತರರಾಷ್ಟ್ರೀಯ ಅನುಭವಗಳು ಇಂತಹ ಆತಂಕಗಳು ವಾಸ್ತವವಾದುದು ಹಾಗೂ ಭಾರತದಲ್ಲಿ ಅದರ ವಿರುದ್ಧ ಸಂರಕ್ಷಣೆಯನ್ನು ಪಡೆಯುವುದು ಅತ್ಯವಶ್ಯಕ ಎಂಬುದಾಗಿ ತೋರಿಸಿಕೊಟ್ಟಿವೆ. ಮಾನ್ಸಾಂಟೋನಂತಹ ಕಾರ್ಪೊರೇಷನ್‌ಗಳು ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ತಳಿಗಳ  ಬೀಜವನ್ನು ‘ಕಾನೂನುಬಾಹಿರವಾಗಿ’ ಬಳಸಿರುವ ಅಥವಾ ಮರುಬಳಸಿರುವ ರೈತರ ಮೇಲೆ ದಾವೆ ಹೂಡಲು ಸಿದ್ಧವಾಗಿರುತ್ತವೆ.
ಈಗಾಗಲೇ ಮಾನ್ಸಾಂಟೋ ಅದರ ಅನುಮತಿಯಿಲ್ಲದೆ ಬೀಜಗಳನ್ನು ಬಳಸಿರುವ ರೈತರ ಮೇಲೆ ೧೫೦ ದಾವೆಗಳನ್ನು ಹೂಡಿದೆ. ಕೆನಡಾದ ಪರ್ಸಿಶ್ಮೀಸರ್ ಎಂಬಾತನ ತೋಟದಲ್ಲಿ ಮಾನ್ಸಾಂಟೋದ ರೌಂಡ್‌ಆಫ್‌ರೆಡಿ ಕೆನೋಲಾ ಬೆಳೆಯ (ಒಂದು ವಂಶವಾಹಿ ರೂಪಾಂತರಿತ ಬೆಳೆ) ಅವಶೇಷಗಳಿವೆಯೆಂದೂ, ಆ ರೈತನ ಆದಾಯದಲ್ಲಿ ಪಾಲು ಕೊಡಬೇಕೆಂಧು ಮಾನ್ಸಾಂಟೋ ದಾವೆ ಹೂಡಿತ್ತು. ಏಳು ವರ್ಷಗಳ ಕಾಲ ನಡೆದ ನ್ಯಾಯಾಲಯದ ವಾದವಿವಾದಗಳಲ್ಲಿ ಆತ ಮಾನ್ಸಾಂಟೋದ ಕೆನೋಲಾ ತಳಿಯನ್ನು ಬಿತ್ತನೆ ಮಾಡಲಿಲ್ಲವೆಂದೂ, ಅಕ್ಕಪಕ್ಕದ ತೋಟಗಳಲ್ಲಿನ ಬೆಳೆಗಳಿಂದ ಅಥವಾ ಕೆನೋಲಾ ಇಳುವರಿ ಸಾಗಿಸುವ ಟ್ರಕ್ಕುಗಳಿಂದ ಅನ್ಯಪರಾಗಸ್ಪರ್ಶದಿಂದ ತನ್ನ ಹೊಲದಲ್ಲಿ ಮಾನ್ಸಾಂಟೋದ ತಳಿಯ ಅವಶೇಷಗಳಿರಬಹುದೆಂದು ವಾದಿಸಿದ. ಆ ರೈತ ಮಾನ್ಸಾಂಟೊ ತಳಿಯನ್ನು ತಿಳಿದು ಬಿತ್ತನೆ ಮಾಡಿದ್ದಾನೆಯೋ ಅಥವಾ ತಿಳಿಯದೇ ಮಾಡಿದ್ದಾನೆಯೋ ಎಂಬುದು ಮುಖ್ಯವಲ್ಲ– ಆತನ ಬೆಳೆಯಲ್ಲಿ ಮಾನ್ಸಾಂಟೋ ತಳಿಯ ಆನುವಂಶಿಕ ಅಂಶಗಳು ಇವೆ– ಅದು ಮುಖ್ಯವಾದುದು ಆದುದರಿಂದ ಆತ ದಂಡವನ್ನು ತೆರಲೇಬೇಕು ಎಂದು ಮಾನ್ಸಾಂಟೋ ತನ್ನ ಪಟ್ಟು ಬಿಡದೆ ವಾದಿಸಿತು. ದಾವೆ ಕೆನಡಾದ ಉಚ್ಛ ನ್ಯಾಯಾಲಯ ತಲುಪಿತು ಹಾಗೂ ಅಲ್ಲಿ ರೈತನದೇ ತಪ್ಪು ಹಾಗೂ ಆತನ ಮೇಲೆ ಕ್ರಮಕೈಗೊಳ್ಳಲು ಮಾನ್ಸಾಂಟೋಗೆ ಹಕ್ಕಿದೆ ಎಂದು ತೀರ್ಪು ನೀಡಿತು. ಅಷ್ಟೇ ಅಲ್ಲ ವಂಶವಾಹಿಯೊಂದು (Gene) ಪೇಟೆಂಟ್‌ಆಗಿದ್ದಲ್ಲಿ, ಆ ವಂಶವಾಹಿ ಹೊಂದಿರುವ ಮತ್ತೊಂದು ಉಚ್ಛ ಜೀವಿಗೂ ಆ ಪೇಟೆಂಟ್‌ಅನ್ವಯಿಸುತ್ತದೆ ಎಂದೂ ಸಹ ನ್ಯಾಯಾಲಯ ತೀರ್ಪು ನೀಡಿತು. ಹಾಗಾಗಿ ರೈತರು ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ಬೆಳೆಯನ್ನು ಬೆಳೆಯದೇ ಇದ್ದರೂ ಅಕ್ಕಪಕ್ಕದ ಹೊಲಗಳಿಂದ ಅಥವಾ ಮತ್ತಾವುದಾದರೂ ಮಾರ್ಗದಿಂದ ಅನ್ಯಪರಾಗ ಸ್ಪರ್ಶವಾಗಿ ತಮ್ಮ ಬೆಳೆ ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ಬೆಳೆಯಿಂದ ‘ಕಲುಷಿತ’ ಗೊಂಡರೂ ಸಹ ಅಂತಹ ರೈತರು ಶಿಕ್ಷಾರ್ಹರಾಗುತ್ತಾರೆ! ೨೦೦೪ರಲ್ಲಿ ಮೆಕ್ಸಿಕೋದ ಚಿಯಾಪಸ್‌ನಲ್ಲಿ ಯಾರಾದರೂ ರೈತರು ಮಾನ್ಸಾಂಟೋದ ಬೀಜಗಳನ್ನು ಕಾನೂನುಬಾಹಿರವಾಗಿ ಬಳಸುತ್ತಿದ್ದಲ್ಲಿ ಅಂತಹವರಿಗೆ ದಂಡ ವಿಧಿಸಬಹುದು ಹಾಗೂ ಜೈಲಿಗೆ ಹಾಕಬಹುದೆಂದು ಎಚ್ಚರಿಕೆಯ ಜಾಹೀರಾತನ್ನು ಮಾನ್ಸಾಂಟೋ ಪ್ರಕಟಿಸಿತ್ತು.


* ‘ಜೀವ’ದ ಯಾಜಮಾನ್ಯ ಸಾಧ್ಯವಿಲ್ಲ:
‘ಜೀವ’ವನ್ನು ಪೇಟೆಂಟ್‌ಮಾಡುವುದು ಸಾಧ್ಯವಿಲ್ಲವೆಂದು ವಾದಿಸಲಾಗುತ್ತಿದೆ; ಅದು ಹಲವಾರು ನೈತಿಕ ಪ್ರಶ್ನೆಗಳಿಗೆ ಕಾರಣವಾಗುತ್ತದೆ ಹಾಗೂ ಅದು ಬಹಳಷ್ಟು ಸಾರಿ ಸಮುದಾಯದ ಸಾಂಸ್ಕೃತಿಕ, ಧಾರ್ಮಿಕ ನಂಬಿಕೆಗಳನ್ನು ಅವಲಂಬಿಸಿರುತ್ತದೆ . ಉದಾಹರಣೆಗೆ, ಕೆಲವು ಧರ್ಮಗಳು ಎಲ್ಲ ಜೀವಿಗಳೂ ಆತ್ಮವನ್ನು ಹೊಂದಿರುತ್ತವೆ ಎಂಬ ನಂಬಿಕೆ ಹೊಂದಿರುವುದರಿಂದ ಮನುಷ್ಯ ಜೀವಿಯೊಂದರ ಯಜಮಾನನಾಗುವುದು ಸಾಧ್ಯವೆ ಎಂಬ ಪ್ರಶ್ನೆಯು ಉದ್ಭವಿಸುತ್ತದೆ. ಯಾವುದೇ ಜೀವಿ ಅಥವಾ ಪ್ರಕೃತಿ ಮಾನವ ನಿರ್ಮಿತ ಅಲ್ಲದಿರುವುದರಿಂದ ಯಾವುದೇ ವ್ಯಕ್ತಿ ಅಥವಾ ಸಂಸ್ಥೆ ಅವುಗಳ ಮೇಲೆ ಏಕಸ್ವಾಮ್ಯವನ್ನು ಸಾಧಿಸಬಾರದು ಹಾಗೂ ಅವು ಎಲ್ಲ ಮಾನವರಿಗೂ ಸೇರಿರುವುದೆಂದು ವಾದಿಸಲಾಗುತ್ತಿದೆ.
* ಜೈವಿಕ ಅನ್ವೇಷಣೆಗಳಿಗೆ ಯಾವುದೇ ಒಬ್ಬ ವ್ಯಕ್ತಿಯ ವ್ಯಕ್ತಿಯ ಬುದ್ಧಿವಂತಿಕೆ ಕಾರಣವಲ್ಲ.
ಮಿಶ್ರತಳಿ ಜಾನುವಾರುಗಳು ಅಥವಾ ಸುಧಾರಿಸಿದ ಬೆಳೆಗಳಂತಹ ಜೈವಿಕ ಅನ್ವೇಷಣೆಗಳು ಯಾವುದೇ ಒಬ್ಬ ವ್ಯಕ್ತಿಯ ಬುದ್ಧಿವಂತಿಕೆಯ ಪ್ರತಿಫಲವಲ್ಲ. ಅದಕ್ಕಾಗಿ ಹಲವಾರು ತಲೆಮಾರುಗಳ ಜನ ಲಭ್ಯವಿದ್ದ ಜ್ಞಾನವನ್ನು ಅಭಿವೃದ್ಧಿಪಡಿಸಿ ಅನ್ವೇಷಣೆ ನಡೆಸಿರುತ್ತಾರೆ . ಉದಾಹರಣೆಗೆ, ಹೈಬ್ರಿಡ್‌ಬೆಳೆಯ ತಳಿಗಳನ್ನು ಲಭ್ಯವಿರುವ ಸಾಂಪ್ರದಾಯಕ ಬೆಳೆಯ ತಳಿಗಳನ್ನು ಹಲವಾರು ತಲೆಮಾರುಗಳ ರೈತರು ಅಭಿವೃದ್ಧಿಪಡಿಸಿದ ತಳಿಗಳ ಆಧಾರದ ಮೇಲೆ ತಳಿಸಂವರ್ಧನೆ ಮಾಡಿರುತ್ತಾರೆ ಹಾಗೂ ಅವುಗಳನ್ನು ಸಾಮಾನ್ಯವಾಗಿ ಯಾರೊಬ್ಬರ ಸ್ವತ್ತು ಎಂದು ಪರಿಗಣಿಸುವುದಿಲ್ಲ. ಜಗತ್ತಿನಾದ್ಯಂತ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳ ರೈತ ಸಮುದಾಯವು ಅಂತಹ ಜ್ಞಾನವು ಇಡೀ ಸಮುದಾಯಕ್ಕೆ ಸೇರಿದುದೆಂದೂ ಅಥವಾ ಅದು ‘ದೇವರ ವರದಾನ’ವೆಂದೂ ಅಥವಾ ತಮ್ಮ ಪೂರ್ವಿಕರ ಬಳವಳಿಯೆಂದು ನಂಬಿರುತ್ತಾರೆಯೇ ಹೊರತು ಅದನ್ನು ಖಾಸಗಿ ಸ್ವತ್ತೆಂದು ಪರಿಗಣಿಸಿರುವುದಿಲ್ಲ.
* ಖಾಸಗಿ ಏಕಸ್ವಾಮ್ಯತೆ ಜೈವಿಕ ಸಂಪನ್ಮೂಲಗಳ ಬಳಕೆಯನ್ನು ನಿರ್ಬಂಧಿಸುತ್ತದೆ.
ಸಂಪನ್ಮೂಲಗಳ ಮೇಲಿನ ಖಾಸಗಿ ಏಕಸ್ವಾಮ್ಯತೆ (ವಿಶೇಷವಾಗಿ ಕಾರ್ಪೊರೇಟ್‌ಇತರರು ಅದರ ಸುದಪಯೋಗ ಮಾಡಿಕೊಳ್ಳುವುದನ್ನು ತಡೆಯುತ್ತದೆ. ಉದಾಹರಣೆಗೆ, ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ಸಸ್ಯತಳಿಯ ಬೆಳೆಯಿಂದ ಪಡೆದ ಬೀಜಗಳನ್ನು ಮಾರಾಟ ಮಾಡಲು ನಿರ್ಬಂಧವಿರುತ್ತದೆ. ಅಥವಾ ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ವಂಶವಾಹಿ ಸರಣಿಯ್ನು (Gene Sequence) ಸಂಶೋಧನೆಗೆ ಬಳಸಲು ನಿರ್ಬಂಧವಿರುತ್ತದೆ. ಮಾಹಿತಿ ಹಾಗೂ ಸಂಪನ್ಮೂಲಗಳ ಹರಿವನ್ನು ನಿರ್ಬಂಧಿಸುವ ಹಾಗೂ ತನ್ಮೂಲಕ ಅದನ್ನು ಅವಲಂಬಿಸಿರುವ ಜನರ ಜೀವನಾಧಾರ,  ಆಹಾರ ಸುರಕ್ಷತೆ ಹಾಗೂ ಜೈವಿಕ ವೈವಿಧ್ಯತೆಯ ಮೇಲೆ ಬೀರುವ ಪರಿಣಾಮ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ಹೇಗೆ ಬಳಸಲಗುತ್ತದೆ ಎನ್ನುವುದನ್ನು ಅವಲಂಬಿಸಿರುತ್ತದೆ. ಉದಾಹರಣೆಗೆ, ಅಭಿವೃದ್ಧಿ ಹೊಂದುತ್ತಿರುವ ದೇಶಗಳಲ್ಲಿ ನಡೆಸಿದ ಅಧ್ಯಯನವೊಂದರಲ್ಲಿ ಸಸ್ಯ ತಳಿ ಸಂವರ್ಧಕರ ಹಕ್ಕುಗಳನ್ನು (PBR) ನೀಡಿದುದರಿಂದ ರೈತರಿಗೆ ಹೆಚ್ಚಿನ ಬಿತ್ತನೆ ವಸ್ತು ದೊರಕಿದುದಾಗಲೀ ಅಥವಾ ಹೆಚ್ಚಿನ ಅನ್ವೇಷಣೆಗಳಿಗೆ ಅವಕಾಶ ಮಾಡಿಕೊಟ್ಟಿದುದಾಗಲೀ ಕಂಡುಬರಲಿಲ್ಲ. ಬದಲಿಗೆ ಸಸ್ಯ ಸಂವರ್ಧಕರ ಹಕ್ಕುಗಳ ಸಂರಕ್ಷಣೆಯಿಂದ ದೊಡ್ಡ ವಾಣಿಜ್ಯ ರೈತರಿಗೆ ಹಾಗೂ ಬೀಜದ ಕಂಪೆನಿಗಳಿಗೆ ನೇರ ಲಾಭ ದೊರಕಿರುವುದಾಗಿ ಕಂಡುಬಂದಿತು. ಬಡ ರೈತರಿಗೆ ಯಾವುದೇ ಪರೋಕ್ಷ ಅನುಕೂಲ ಅದರಿಂದ ದೊರಕಿರಲಿಲ್ಲ. ಅಲ್ಲದೆ ಬಿತ್ತನೆ ಬೀಜ ಸಂಗ್ರಹಿಸಿ, ಸಂರಕ್ಷಿಸಿ , ವಿನಿಮಯ ಮಾಡಿಕೊಳ್ಳುವುದರ ಮೇಲೆ ನಿರ್ಬಂಧವಿದ್ದುದರಿಂದ ಭವಿಷ್ಯದಲ್ಲಿ ಆ ರೈತರ ಮೇಲೆ ಪ್ರತಿಕೂಲ ಪರಿಣಾಮವಾಗುವ ಸಂಭವತೆಯೇ ಹೆಚ್ಚು.
ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಮೂಲಭೂತ ಪ್ರಶ್ನೆಗಳು
ಪ್ರ. ೨.೧. ಜೈವಿಕ ವೈವಿಧ್ಯತೆ ಅಥವಾ ಜೀವಿ ವೈವಿಧ್ಯತೆ ಎಂದರೇನು?
ಉ: ಸರಳವಾಗಿ ಹೇಳುವುದಾದಲ್ಲಿ ‘ಜೈವಿಕ ವೈವಿಧ್ಯತೆ’(Biodiversity) ಪದದ ಅರ್ಥ ಭೂಮಿಯ ಮೇಲಿನ ಎಲ್ಲ ಜೈವಿಕ ರೂಪಗಳ ವೈವಿಧ್ಯತೆ. ಅದು ಪ್ರಭೇದಗಳ

(Species) ನಡುವಿನ ಹಾಗೂ ಪ್ರಭೇದಗಳೊಳಗಿನ ವಿವಿಧ ರೂಪ ಮತ್ತು ವೈವಿಧ್ಯತೆಯನ್ನು ಒಳಗೊಂಡಿದೆ. ಅದು ಪರಿಸರ ವ್ಯವಸ್ಥೆಯ ವೈವಿಧ್ಯತೆಯನ್ನೂ ಒಳಗೊಳ್ಳುತ್ತದೆ. ಜೈವಿಕ ವೈವಿಧ್ಯತೆಯು,
· ಸಸ್ಯಗಳ, ಪ್ರಾಣಿಗಳ ಮತ್ತು ಸೂಕ್ಷ್ಮಜೀವಿಗಳ ಕಾಡು ಪ್ರಭೇದಗಳು ಮತ್ತು ತಳಿಗಳು
· ಬೇಸಾಯದ ಬೆಳೆಗಳು, ಜಾನುವಾರು ಮತ್ತು ಕುಕ್ಕುಟಗಳಂತಹ ಮಾನವನಿಂದ ಸಾಕಲ್ಪಡುತ್ತಿರುವ ಪ್ರಭೇದಗಳು ಮತ್ತು ತಳಿಗಳು
· ಕಾಡು, ಮರುಭೂಮಿ ಮತ್ತು ಕರಾವಳಿಗಳಂತಹ ಪ್ರಾಕೃತಿಕ ಪರಿಸರ ವ್ಯವಸ್ಥೆಗಳು
· ಕೃಷಿಭೂಮಿಯಂತಹ ಕೃಷಿಪರಿಸರ ವ್ಯವಸ್ಥೆಗಳನ್ನು ಒಳಗೊಂಡಿದೆ.
ಪ್ರ. ೨.೨. ಜೈವಿಕ ಸಂಪನ್ಮೂಲಗಳೆಂದರೆ ಏನು?
ಉ: ಜೈವಿಕ ವೈವಿಧ್ಯತೆಯಿಂದ ಪಡೆಯುವಂಥವು ಜೈವಿಕ ಸಂಪನ್ಮೂಲಗಳು (Biological Resources). ಜೈವಿಕ ಸಂಪನ್ಮೂಲಗಳು ಮಾನವನಿಗೆ ಉಪಯುಕ್ತವಾಗಬಲ್ಲ ಅಥವಾ ಮೌಲ್ಯಯುತವಾಗಬಲ್ಲ ಯಾವುದೇ ಜೀವಿ ಅಥವಾ ಜೈವಿಕ ಅಂಶವಾಗಬಹುದು. ಅಂದರೆ  ಇದು ಎಲ್ಲ ರೀತಿಯ ಸಸ್ಯಗಳು, ಸೂಕ್ಷ್ಮಜೀವಿಗಳು ಮತ್ತು ಪ್ರಾಣಿಗಳು (ಹಾಲಿನಂತಹ ಪ್ರಾಣಿಜನ್ಯ ಉತ್ಪನ್ನಗಳನ್ನೂ ಒಳಗೊಂಡಂತೆ) ಹಾಗೂ ಅವುಗಳ ಭಾಗ ಅಥವಾ ಅಂಗಗಳನ್ನು ಒಳಗೊಂಡಿರುತ್ತದೆ.
ಪ್ರ. ೨.೩. ಬೌದ್ಧಿಕ ಆಸ್ತಿ ಎಂದರೇನು?
ಉ: ವ್ಯಕ್ತಿಯೊಬ್ಬನ ‘ಆಸ್ತಿ’ ಎಂದರೆ ಆತನ/ಆಕೆಯ ಮನೆಯ ಅಥವಾ ವಾಹನದ ಮೇಲಿನ ಆತನ ಹಕ್ಕಿನಂತೆ, ವ್ಯಕ್ತಿಯೊಬ್ಬನ ‘ಬೌದ್ಧಿಕ ಆಸ್ತಿ’ ಎಂದರೆ ಆತನ ವಿಚಾರ, ಮಾಹಿತಿ, ಸಂಶೋಧನೆ ಅಥವಾ ಆವಿಷ್ಕಾರದ ಮೇಲಿನ ಆತನ ಹಕ್ಕು. ಅಂದರೆ, ಆತನ ಬುದ್ಧಿಮತ್ತೆಯಿಂದ ಹೊರಹೊಮ್ಮಿರುವುದು.
ಪ್ರ ೨.೪: ಬೌದ್ಧಿಕ ಆಸ್ತಿ ಹಕ್ಕುಗಳು (IPR) ಎಂದರೇನು?
ಉ: ಬೌದ್ಧಿಕ ಆಸ್ತಿ ಹಕ್ಕುಗಳು ಎಂದರೆ ಬೌದ್ಧಿಕ ಆಸ್ತಿಯ ಮೇಲಿನ ವ್ಯಕ್ತಿಯೊಬ್ಬನ ಅಥವಾ ಸಂಸ್ಥೆಯೊಂದರ ಕಾನೂನಿನ ಹಕ್ಕುಗಳು. ಬೌದ್ಧಿಕ ಆಸ್ತಿಗೆ ಬೌದ್ಧಿಕ ಆಸ್ತಿ ಹಕ್ಕುಗಳು ‘ರಕ್ಷಣೆ’ಯನ್ನು ಒದಗಿಸುತ್ತವೆ. ಅಂದರೆ, ಬೌದ್ಧಿಕ ಆಸ್ತಿ ಹಕ್ಕನ್ನು ಪಡೆದುಕೊಂಡಿದ್ದಲ್ಲಿ, ಆ ಬೌದ್ಧಿಕ ಆಸ್ತಿಯನ್ನು ಹಕ್ಕುದಾರನ ಅನುಮತಿಯಿಲ್ಲದೆ ಯಾರೂ ಕಾನೂನಿನ್ವಯ ಬಳಸುವಂತಿಲ್ಲ (ಸಾಮಾನ್ಯವಾಗಿ ಬೌದ್ಧಿಕ ಆಸ್ತಿಯ ವಾಣಿಜ್ಯ ಬಳೆಯನ್ನು ಮಾತ್ರ ಬೌದ್ಧಿಕ ಆಸ್ತಿ ನಿಯಂತ್ರಿಸುತ್ತದೆ). ಬೌದ್ಧಿಕ ಆಸ್ತಿ ಹಕ್ಕನ್ನು ವಿದ್ಯುನ್ಮಾನ ಸಂಶೋಧನೆಗಳಿಗೆ, ಪದ್ಯಗಳಿಗೆ ಅಥವಾ ಸಸ್ಯ ತಳಿಗಳಂತಹ ವಿಸ್ತೃತ ವ್ಯಾಪ್ತಿಯ ಉತ್ಪನ್ನಗಳಿಗೆ ನೀಡಲಾಗುತ್ತದೆ. ವಿವಿಧ ರೀತಿಯ ಬೌದ್ಧಿಕ ಆಸ್ತಿಗಳ ಸಂರಕ್ಷಣೆಗೆ ವಿವಿಧ ರೀತಿಯ ಬೌದ್ಧಿಕ ಆಸ್ತಿ ಹಕ್ಕುಗಳನ್ನು ವಿನ್ಯಾಸಗೊಳಿಸಲಾಗುತ್ತದೆ. ಉದಾಹರಣೆಗೆ, ‘ಸಸ್ಯ ತಳಿಸಂವರ್ಧಕರ ಹಕ್ಕು’ಗಳೆಂಬ ಬೌದ್ಧಿಕ ಆಸ್ತಿ ಹಕ್ಕುಗಳು ಸಸ್ಯ ತಳಿಗಳನ್ನು ಸಂರಕ್ಷಿಸುತ್ತದೆ ಹಾಗೂ ‘ಕಾಪಿರೈಟ್‌’ ಎಂಬುದು ಕಲೆ ಮತ್ತು ಸಾಹಿತ್ಯದ ಕೃತಿಗಳನ್ನು ಸಂರಕ್ಷಿಸುತ್ತದೆ.
ಪ್ರ. ೨.೫: ಬೌದ್ಧಿಕ ಆಸ್ತಿ ಹಕ್ಕು ಹೊಂದುವ ಉದ್ದೇಶವೇನು?
ಉ: ಆವಿಷ್ಕಾರಗಳಿಗೆ ಮತ್ತು ನವೀನ ಶೋಧಗಳನ್ನು ಅಭಿವೃದ್ಧಿಪಡಿಸಲು ಉತ್ತೇಜನ ನೀಡುವುದು, ಸ್ಪರ್ಧಿಯೊಬ್ಬ ಆ ಆವಿಷ್ಕಾರವನ್ನು ನಕಲು ಮಾಡಬಹುದೆನ್ನುವ ಹೆದರಿಕೆ ಇಲ್ಲದೆ ಸಂಶೋಧಕರಿಗೆ ತಮ್ಮ ಆವಿಷ್ಕಾರಗಳಿಂದಾಗಿ ಸೂಕ್ತ ಆರ್ಥಿಕ ಲಾಭ ದೊರೆಯುವುದನ್ನು ಖಾತ್ರಿ ಪಡಿಸುವುದು ಬೌದ್ಧಿಕ ಆಸ್ತಿ ಹಕ್ಕು ವ್ಯವಸ್ಥೆಯ ಉದ್ದೇಶವಾಗಿದೆ. ಆವಿಷ್ಕಾರವನ್ನು ಇತರರು  ನಕಲು ಮಾಡಿ, ವಾಣಿಜ್ಯವಾಗಿ ತಯಾರಿಸದಂತೆ, ಮಾರಾಟ ಮಾಡದಂತೆ ಹಾಗೂ ಬಳಸದಂತೆ ಮಾಡುವುದರಿಂದ ಬೌದ್ಧಿಕ ಆಸ್ತಿ ಹಕ್ಕು ಒಂದು ನಿರ್ದಿಷ್ಟ ಅವಧಿಯವರೆಗೆ ಸಂಶೋಧಕನಿಗೆ ತನ್ನ ಆವಿಷ್ಕಾರದ ಮೇಲೆ ಏಕಸ್ವಾಮ್ಯದ ಹಕ್ಕು ನೀಡುತ್ತದೆ ಹಾಗೂ ಆತನಿಗೆ ಗರಿಷ್ಠ ಲಾಭ ದೊರಯುವಂತೆ ಮಾಡುತ್ತದೆ.
ಪ್ರ ೨.೬: ಬೌದ್ಧಿಕ ಆಸ್ತಿ ಹಕ್ಕುದಾರನಿಗೆ ಯಾವ್ಯಾವ ಹಕ್ಕುಗಳು ಇರುತ್ತವೆ?
ಉ: ಇತರ ವ್ಯಕ್ತಿಗಳು ಬೌದ್ಧಿಕ ಆಸ್ತಿ ಹಕ್ಕು ಸಂರಕ್ಷಿತ ಆವಿಷ್ಕಾರವನ್ನು ಅಥವಾ ಮಾಹಿತಿಯನ್ನು ವಾಣಿಜ್ಯ ಉದ್ದೇಶಗಳಿಗೆ ಬಳಸದಂತೆ ತಡೆಯುವ ಹಕ್ಕಿದೆ ಹಾಗೂ ಯಾರಾದರೂ ಅದನ್ನು ವಾಣಿಜ್ಯ ಉದ್ದೇಶಗಳಿಗೆ ಬಳಸುವ ಇಚ್ಛೆ ತೋರಿಸಿದಲ್ಲಿ, ಅವರಿಂದ ಹಣ ಪಡೆಯುವ (ಉದಾ: ರಾಯಧನ) ಹಕ್ಕಿದೆ. ಅನುಮತಿಯಿಲ್ಲದೆ ಯಾರಾದರೂ ಬೌದ್ಧಿಕ ಆಸ್ತಿ ಹಕ್ಕು ರಕ್ಷಿತ ವಸ್ತುವನ್ನು ವಾಣಿಜ್ಯವಾಗಿ ಬಳಸಿದಲ್ಲಿ ಬೌದ್ಧಿಕ ಆಸ್ತಿ ಹಕ್ಕುದಾರ ಅವರ ಮೇಲೆ ಕಾನೂನು ಕ್ರಮ ಜರುಗಿಸಬಹುದು. ಸಾಮಾನ್ಯವಾಗಿ ಬೌದ್ಧಿಕ ಆಸ್ತಿ ಹಕ್ಕುಗಳು ಸೀಮಿತ ಅವಧಿಯ ಸಿಂಧುತ್ವವನ್ನು ಮಾತ್ರ ಹೊಂದಿರುತ್ತವೆ.
ಪ್ರ. ೨.೭: ವ್ಯಕ್ತಿಯೊಬ್ಬ ಬೌದ್ಧಿಕ ಆಸ್ತಿ ಹಕ್ಕನ್ನು ಪಡೆಯುವುದು ಹೇಗೆ?
ಉ: ವ್ಯಕ್ತಿಯೊಬ್ಬ ತನ್ನ ದೇಶದಲ್ಲಿನ ಪೇಟೆಂಟ್‌ಕಚೇರಿಗೆ (ಅಥವಾ ಸಮಾನಾಂತರ) ಅರ್ಜಿಯೊಂದನ್ನು ಸಲ್ಲಿಸಬೇಕು. ಬೌದ್ಧಿಕ ಆಸ್ತಿ ಹಕ್ಕನ್ನು ಮೂಲ ಸಂಶೋಧಕರಿಂದ ಅಥವಾ ಬೌದ್ಧಿಕ ಆಸ್ತಿ ಹಕ್ಕುದಾರರಿಂದ ಕೊಂಡುಕೊಳ್ಳಬಹುದು ಅಥವಾ ಪರವಾನಗಿ ಪಡೆದು ಬಳಸಬಹುದು.
ಪ್ರ. ೨.೮: ಬೌದ್ಧಿಕ ಆಸ್ತಿ ಹಕ್ಕಿನ ಉಗಮ ಹೇಗಾಯಿತು?
ಉ: ಬಹಳ ಹಿಂದೆಯೇ ಬೌದ್ಧಿಕ ಆಸ್ತಿ ಹಕ್ಕು ಪರಿಕಲ್ಪನೆ ರೂಪುಗೊಂಡಿದೆ. ಜಗತ್ತಿನ ಮೊಟ್ಟ ಮೊದಲ ಬೌದ್ಧಿಕ ಆಸ್ತಿ ಹಕ್ಕು ಒಂದು ಪೇಟೆಂಟ್‌ಆಗಿದ್ದು (ಪೇಟೆಂಟ್‌ಗಳ ವಿವರಣೆಗಾಗಿ ಪ್ರ. ೨.೧೦ ಮತ್ತು ೨.೧೧ನ್ನು ನೋಡಿ) ಅದನ್ನು ೧೪೪೯ರಲ್ಲಿ ಇಂಗ್ಲೆಂಡಿನ ರಾಜ ಹೆನ್ರಿ ಸ್ಟೈನ್ಡ್‌ಗ್ಲಾಸ್‌ತಯಾರಿಕೆಗೆ ಉಟ್ಯಾನ್‌ನ ಜಾನ್‌ಎಂಬ ಪ್ಲೆಮಿಶ್‌ವ್ಯಕ್ತಿಗೆ ೨೦ ವರ್ಷಗಳ ಪೇಟೆಂಟ್‌ನೀಡಿದರು. ಉತ್ತರ ಅಮೆರಿಕದ ಮೊಟ್ಟ ಮೊದಲ ಪೇಟೆಂಟ್‌೧೭೯೦ ರಲ್ಲಿ ಫಿಲಡೆಲ್ಫಿಯಾದ ಸ್ಯಾಮ್ಯುಯಲ್‌ಹಾಪ್‌ಕಿನ್ಸ್‌ಎಂಬಾತನಿಗೆ ಸೋಪ್‌ತಯಾರಿಕೆಯಲ್ಲಿನ ಶುದ್ಧಗೊಳಿಸುವ ಫಾರ್ಮುಲಾ ‘ಕುಡಿಕೆ ಮತ್ತು ಮುತ್ತಿನ ಬೂದಿ’ ತಯಾರಿಕೆಗೆ ನೀಡಲಾಯಿತು.
ಪ್ರ ೨.೯: ವಿವಿಧ ರೀತಿಯ ಬೌದ್ಧಿಕ ಆಸ್ತಿ ಹಕ್ಕುಗಳು ಯಾವುವು?
ಉ: ಈ ಮುಂದಿನವು ಅಂತರರಾಷ್ಟ್ರೀಯವಾಗಿ ಸ್ವೀಕೃತವಾದ ಬೌದ್ಧಿಕ ಆಸ್ತಿ ಹಕ್ಕುಗಳು:
· ಪೇಟೆಂಟ್‌ಗಳು (Patents)
· ಸಸ್ಯತಳಿ ಸಂವರ್ಧಕರ ಹಕ್ಕುಗಳು (Plant Breeder’s Rights)
· ಭೌಗೋಳಿಕ ಸೂಚಕಗಳು (Geographical Indications)
· ಕಾಪಿ ರೈಟ್‌ಗಳು (Copy Rights)
· ಟ್ರೇಡ್‌ಮಾರ್ಕ್‌‌ಗಳು (Trademarks)
· ಕೈಗಾರಿಕಾ ವಿನ್ಯಾಸಗಳು (Industrial Designs)
· ವ್ಯಾಪಾರ ರಹಸ್ಯಗಳು (Trade secrets)
· ಇಂಟಿಗ್ರೇಟೆಡ್‌ಕಂಪ್ಯೂಟರ್ ಸರ್ಕೂಟ್‌ಗಳ ವಿನ್ಯಾಸ ಲೇಔಟ್‌ಗಳ ಹಕ್ಕುಗಳು (Rights of Layout Designs of Intregrated Computer Circuits)
ಇವುಗಳಲ್ಲಿ ಜೀವವೈವಿಧ್ಯತೆಯ ಚರ್ಚೆಗೆ ಮುಖ್ಯವಾದುವುಗಳೆಂದರೆ ಪೇಟೆಂಟ್‌ಗಳು, ಸಸ್ಯ ತಳಿ ಸಂವರ್ಧಕರ ಹಕ್ಕುಗಳು ಹಾಗೂ ಭೌಗೋಳಿಕ ಸೂಚಕಗಳು.     
ಇವುಗಳ ವಿವರಗಳನ್ನು ಈ ಮುಂದೆ ನೀಡಲಾಗಿದೆ (ಪ್ರತಿಯೊಂದು ಬೌದ್ಧಿಕ ಆಸ್ತಿ ಹಕ್ಕಿನ ಬಗ್ಗೆ ಸಾಮಾನ್ಯ ವಿವರಣೆ ನೀಡುವುದು ಇಲ್ಲಿನ ಉದ್ದೇಶವಾಗಿದೆ. ವಿವಿಧ ಬೌದ್ಧಿಕ ಆಸ್ತಿ ಹಕ್ಕುಗಳ ಬಗೆಗೆ ಆಯಾ ದೇಶಗಳು ತಮ್ಮದೇ ನಿರ್ದಿಷ್ಟ ಕಾನೂನುಗಳನ್ನು ಹೊಂದಿವೆ. ಬೌದ್ಧಿಕ ಆಸ್ತಿ ಹಕ್ಕು ಹಾಗೂ ಜೀವವೈವಿಧ್ಯತೆಯ ಬಗೆಗಿನ ಭಾರತದ ಕಾನೂನುಗಳ ಮಾಹಿತಿಗೆ ಅನುಬಂಧ ೨ ನೋಡಿ).
ಪೇಟೆಂಟ್‌ಗಳು
ಪ್ರ. ೨.೧೦ ಪೇಟೆಂಟ್‌ಎಂದರೇನು?
ಉ: ಆವಿಷ್ಕಾರವನ್ನು ವಾಣಿಜ್ಯವಾಗಿ ತಯಾರಿಸುವ, ಬಳಸುವ ಅಥವಾ ಮಾರಾಟ ಮಾಡುವ ಸಂಪೂರ್ಣ ಕಾನೂನಿ ಹಕ್ಕನ್ನು ಹೊಂದಿರುವುದೇ ಪೇಟೆಂಟ್‌. ಆ ಆವಿಷ್ಕಾರವನ್ನು ಇತರರು ವಾಣಿಜ್ಯವಾಗಿ ಬಳಕೆ ಮಾಡಲು ಬಯಸಿದಲ್ಲಿ ಅವರು ಪೇಟೆಂಟ್‌ಹೊಂದಿರುವವರ ಅನುಮತಿ ಪಡೆಯಬೇಕು ಹಾಗೂ ಸಾಮಾನ್ಯವಾಗಿ ಅವರಿಗೆ ರಾಯಧನವನ್ನು ಪಾವತಿಸಬೇಕಾಗುತ್ತದೆ. ಬಹುಪಾಲು ಎಲ್ಲ ಬೌದ್ಧಿಕ ಆಸ್ತಿ ಹಕ್ಕುಗಳಂತೆಯೇ ಪೇಟೆಂಟ್‌ಹೊಂದಿರುವವರಿಗೆ ಪೇಟೆಂಟ್‌ಒಂದು ತಾತ್ಕಾಲಿಕ ಏಕಸ್ವಾಮ್ಯವನ್ನು ನೀಡುತ್ತದೆ ಹಾಗೂ ಇನ್ನೂ ಒಂದಷ್ಟು ಹೆಚ್ಚಿನ ಆವಿಷ್ಕಾರಗಳನ್ನು ಅಭಿವೃದ್ಧಿಪಡಿಸಲು ಪ್ರೋತ್ಸಾಹಕವಾಗಿಯೂ ಇರುತ್ತದೆ.

ಇತರ ಬೌದ್ಧಿಕ ಆಸ್ತಿ ಹಕ್ಕುಗಳಿಗೆ ಹೋಲಿಸಿದಲ್ಲಿ, ಸಂರಕ್ಷಿತ ಆವಿಷ್ಕಾರವನ್ನು ಬೌದ್ಧಿಕ ಆಸ್ತಿ ಹಕ್ಕುದಾರರನ್ನು ಹೊರತುಪಡಿಸಿ ಇತರರು ಹೇಗೆ ಬಳಸಬಹುದೆನ್ನುವ ನಿಬಂಧನೆಗಳ ಬಗೆಗೆ ಕಡಿಮೆ ವಿನಾಯಿತಿಗಳನ್ನು ಹೊಂದಿರುವ ಪೇಟೆಂಟ್‌ಅತ್ಯಂತ ಬಲಿಷ್ಠ ರೂಪದ್ದಾಗಿದೆ. ಉದಾಹರಣೆಗೆ, ಪೇಟೆಂಟ್‌ಸಂರಕ್ಷಿತ ಸಸ್ಯ ತಳಿಗಳನ್ನು ಮುಂದಿನ ತಳಿಸಂವರ್ಧನೆಗೆ ಬಳಸುವುದು ಸಸ್ಯ ತಳಿ ಸಂವರ್ಧಕ ಹಕ್ಕುಗಳಿಗೆ (ನೋಡಿ ಪ್ರ. ೨.೧೨) ಹೋಲಿಸಿದಲ್ಲಿ ಸಾಮಾನ್ಯವಾಗಿ ತೀರಾ ಕಷ್ಟಕರವಾದುದು. ಪೇಟೆಂಟ್‌ಗಳು ಪೇಟೆಂಟ್‌ಹೊಂದಿರುವವರಿಗೆ ಪೇಟೆಂಟ್‌ಆಗಿರುವ ವಸ್ತುವಿನ ಮೇಲೆ ಬಲವಾದ ನಿಯಂತ್ರಣವನ್ನು ನೀಡುತ್ತದೆ.
ಪ್ರ. ೨.೧೧ ಪೇಟೆಂಟ್‌ನ ಮುಖ್ಯ ವೈಶಿಷ್ಟ್ಯಗಳೇನು?
ಉ: ಪೇಟೆಂಟ್‌ನ ಮುಖ್ಯ ವೈಶಿಷ್ಟ್ಯಗಳೇನೆಂದರೆ:
· ಆವಿಷ್ಕಾರವು ನಾವೀನ್ಯತೆಯನ್ನು ಹೊಂದಿದ್ದು, ಉಪಯುಕ್ತಕರವಾಗಿದ್ದರೆ (ಅಂದರೆ ಔದ್ಯೋಗಿಕ ಬಳಕೆಯ ಸಾಧ್ಯತೆಯನ್ನು ಹೊಂದಿದ್ದಲ್ಲಿ) ಹಾಗೂ ಆಯಾ ಕ್ಷೇತ್ರದ ತಜ್ಞರಿಗೆ ತಿಳಿದಿಲ್ಲದ ಒಂದು ಹೊಸ ಹಂತವನ್ನು ಆಧರಿಸಿದ್ದಲ್ಲಿ ಮಾತ್ರ ಪೇಟೆಂಟ್‌ಗಳನ್ನು ಕೊಡಲಾಗುತ್ತದೆ.
· ಪೇಟೆಂಟ್‌ಗಳನ್ನು ಉತ್ಪನ್ನಗಳಿಗೆ ಹಾಗೂ ವಿಧಾನಗಳಿಗೂ ಸಹ ನೀಡಲಾಗುತ್ತದೆ (ಉದಾ: ಈಗಿರುವ ಉತ್ಪನ್ನದ ತಯಾರಿಕೆಯ ಹೊಸ ವಿಧಾನಕ್ಕೂ ಪೇಟೆಂಟ್‌ನೀಡುವುದು ಸಾಧ್ಯವಿದೆ).
· ಸಾರ್ವಜನಿಕ ಹಿತಾಸಕ್ತಿಯಿಂದ, ಕೆಲವು ದೇಶಗಳು ಕೆಲವು ಉತ್ಪನ್ನಗಳಿಗೆ ಹಾಗೂ ಉತ್ಪದನಾ ವಿಧಾನಗಳಿಗೆ ಪೇಟೆಂಟ್‌ನೀಡುವುದಿಲ್ಲ (ಉದಾ: ಔಷಧಗಳು ಅಥವಾ ಆಹಾರ).
· ಪೇಟೆಂಟ್‌ಅನ್ನು ಒಂದು ನಿರ್ದಿಷ್ಟ ಅವಧಿಗೆ ನೀಡಲಾಗುತ್ತದೆ. ಈ ಅವಧಿಯ ಅಂತರರಾಷ್ಟ್ರೀಯ ನಿಯಮವು ೨೦ ವರ್ಷಗಳಾಗಿದೆ.
· ಪೇಟೆಂಟ್‌ಗಳನ್ನು ಕೊಳ್ಳಬಹುದು, ಮಾರಾಟ ಮಾಡಬಹುದು ಅಥವಾ ಬಾಡಿಗೆಗೆ ನೀಡಬಹುದು.
· ಸಾಮಾನ್ಯವಾಗಿ ಪೇಟೆಂಟ್‌ಯಾವ ದೇಶದಲ್ಲಿ ನೀಡಲಾಗಿರುತ್ತದೆಯೋ ಆ ದೇಶದಲ್ಲಿ ಮಾತ್ರ ಸಿಂಧುವಾಗಿರುತ್ತದೆ. ಬೇರೆ ದೇಶಗಳಲ್ಲಿ ಅರ್ಜಿ ಸಲ್ಲಿಸಿರದಿದ್ದ ಆ ದೇಶಗಳಲ್ಲಿ ಅದು ಸಿಂಧುವಾಗಿರುವುದಿಲ್ಲ. ಆದರೆ, ಪೇಟೆಂಟ್‌ಗಳು ಸ್ಥಳೀಯವಾಗಿ ಅಥವಾ ಜಾಗತಿಕವಾಗಿ ಅನ್ವಯಿಸುವಂತೆ ಮಾಡುವ ಪ್ರವೃತ್ತಿ ಹೆಚ್ಚುತ್ತಿರುವಂತೆ ಇದೂ ಬದಲಾಗುತ್ತಿದೆ.
· ಪೇಟೆಂಟ್‌ಪಡೆಯಬೇಕಾದಲ್ಲಿ, ಒಬ್ಬ ನುರಿತ ತಜ್ಞ ಆವಿಷ್ಕಾರವನ್ನು ನಕಲು ಮಾಡಲು ಸಾಧ್ಯವಾಗುವಂತೆ ಆ ಆವಿಷ್ಕಾರದ ತಯಾರಿಕಾ ವಿಧಾನದ ವಿವರಣೆಯನ್ನು ಅರ್ಜಿದಾರನು ಸಾಮಾನ್ಯವಾಗಿ ಸರ್ಕಾರಿ ಪೇಟೆಂಟ್‌ಕಚೇರಿಗೆ ನೀಡಬೇಕಾಗುತ್ತದೆ.
ಸಸ್ಯತಳಿ ಸಂವರ್ಧಕರ ಹಕ್ಕುಗಳು
ಪ್ರ. ೨.೧೨: ಸಸ್ಯತಳಿ ಸಂವರ್ಧಕರ ಹಕ್ಕುಗಳು ಯಾವುವು?
ಉ: ಸಸ್ಯತಳಿ ಸಂವರ್ಧಕರ ಹಕ್ಕುಗಳು ಒಂದು ವಿಧದ ಬೌದ್ಧಿಕ ಆಸ್ತಿ ಹಕ್ಕುಗಳಾಗಿದ್ದು ಅವು ನಿರ್ದಿಷ್ಟವಾಗಿ ಸಸ್ಯ ತಳಿಗಳಿಗೆ ಮಾತ್ರ ಅನ್ವಯಿಸುತ್ತವೆ. ಒಂದು ಸಸ್ಯ ತಳಿಯೆಂದರೆ ಸಸ್ಯ ಪ್ರಭೇದವೊಂದರ ಉಪ-ವಿಭಾಗ ಅಥವಾ ವಿಧ (ಉದಾ: ಭತ್ತವು ಒಂದು ಪ್ರಭೇದವಾಗಿದ್ದು ಅದು ಬಾಸುಮತಿ ಭತ್ತ ಅಥವಾ ಮಲ್ಲಿಗೆ ಭತ್ತ ಮುಂತಾದ ತಳಿಗಳನ್ನು ಒಳಗೊಂಡಿರುತ್ತದೆ). ಹಾಗಾಗಿ ಸಸ್ಯತಳಿ ಸಂವಧ್ಕರ ಹಕ್ಕುಗಳನ್ನು ಪಡೆಯುವ ನಿರ್ಣಾಯಕ ಅಂಶಗಳಿಗಿಂತ ವಿಭಿನ್ನವಾಗಿರುತ್ತವೆ. ಸಸ್ಯತಳಿ ಸಂವರ್ಧಕರ ಹಕ್ಕುಗಳು ಸಸ್ಯತಳಿಗಳು ‘ಅಭಿವೃದ್ಧಿಪಡಿಸಿದವು, ‘ಆವಿಷ್ಕಾರಗಳಲ್ಲ’ ಎನ್ನುವ ಪರಿಕಲ್ಪನೆಯನ್ನು ಆಧರಿಸಿದೆ (ಪೇಟೆಂಟ್‌ಗಳು ಆವಿಷ್ಕಾರಗಳಿಗೆ ಅನ್ವಯಿಸುತ್ತವೆ). ಆದರೂ, ಕೆಲದೇಶಗಳು ಸಸ್ಯತಳಿಗಳಿಗೆ ಸಸ್ಯತಳಿ ಸಂವರ್ಧಕರ ಹಕ್ಕುಗಳು ಹಾಗೂ ಪೇಟೆಂಟ್‌ಎರಡನ್ನೂ ನೀಡುತ್ತವೆ.

ಸಾಂಪ್ರದಾಯಕವಾಗಿ ರೈತರು ತಮ್ಮ ಹಿಂದಿನ ವರ್ಷದ ಬೆಳೆಯಿಂದ ಬಿತ್ತನೆ ಬೀಜಗಳನ್ನು  ಮಾರಾಟಮಾಡುತ್ತಾರೆ, ವಿನಿಮಯಮಾಡಿಕೊಳ್ಳುತ್ತಾರೆ ಅಥವಾ ತಾವೇ ಸ್ವತಃ ಬಿತ್ತನೆಗೆ ಬಳಸುತ್ತಾರೆ. ಹಾಗಾಗಿ ಇದರಿಂದ ಸಸ್ಯ ತಳಿ ಸಂವರ್ಧಕರು ತಮ್ಮ ಸಸ್ಯತಳಿಗಳ ಪುನರ್ ಮಾರಾಟ ಕುಂಠಿತವಾಗುತ್ತದೆಂದು ಭಾವಿಸುತ್ತಾರೆ. ಆಯಾ ದೇಶವು ತನ್ನ ಬೌದ್ಧಿಕ ಆಸ್ತಿ ಹಕ್ಕು ಹೇಗೆ ಜಾರಿಗೆ ತರುತ್ತದೆ ಎನ್ನುವುದನ್ನು ಅವಲಂಬಿಸಿ ಸಸ್ಯತಳಿ ಸಂವರ್ಧಕರ ಹಕ್ಕುಗಳನ್ನು ರೈತರು ಸಸ್ಯತಳಿ ಸಂವರ್ಧಕರ ಹಕ್ಕು ರಕ್ಷಿತ ಸಸ್ಯತಳಿಗಳ ಬೀಜಗಳನ್ನು ಬಿತ್ತನೆಗೆ ಮಾರುವುದನ್ನು ಅಥವಾ ಸ್ವತಃ ಬಿತ್ತನೆ ಮಾಡಿಕೊಳ್ಳುವುದರ ಮೇಲೆ ನಿರ್ಬಂಧ ಹೇರಲು ಬಳಸಬಹುದು. ಇದರಿಂದ ರೈತರು ತಳಿಸಂವರ್ಧಕರಿಂದ ಹೊಸ ಬಿತ್ತನೆಯನ್ನು ಕೊಳ್ಳುವುದು ಅವಶ್ಯಕವಾಗುವಂತೆ ಮಾಡಬಹುದು.
ಪ್ರ. ೨.೧೩: ಸಸ್ಯತಳಿ ಸಂವರ್ಧಕರ ಹಕ್ಕುಗಳ ಪ್ರಮುಖ ವೈಶಿಷ್ಟ್ಯಗಳೇನು?
ಉ: ಸಂರಕ್ಷಿತ ಸಸ್ಯತಳಿಗಳನ್ನು ಉತ್ಪಾದಿಸಲು ಹಾಗೂ ಮಾರಾಟಮಾಡಲು ಹಕ್ಕುದಾರನಿಗೆ ಸಸ್ಯತಳಿ ಸಂವರ್ಧಕರ ಹಕ್ಕುಗಳು ಸಂಪೂರ್ಣ ಅಧಿಕಾರ ನೀಡುತ್ತವೆ ಅಥವಾ ಸಸ್ಯತಳಿ ಸಂವರ್ಧಕರ ಹಕ್ಕುದಾರನಿಗೆ ಹಣಪಾವತಿಯ ಆಧಾರದ ಮೇಲೆ ಆತ ಇತರರಿಗೆ ಉತ್ಪಾದಿಸಿ ಮಾರಾಟ ಮಾಡಲು ಅನುಮತಿ ನೀಡುವ ಅಧಿಕಾರವನ್ನು ನೀಡಿರುತ್ತದೆ.
ಸಸ್ಯತಳಿ ಸಂವರ್ಧಕರ ಹಕ್ಕಿನಡಿ ಸಸ್ಯ ತಳಿಯೊಂದನ್ನು ತರಬೇಕಿದ್ದಲ್ಲಿ ಆ ತಳಿಯು,
· ವಿಶಿಷ್ಟವಾಗಿರಬೇಕು: ಆ ತಳಿಯು ಇತರ ತಳಿಗಳಿಗಿಂತ ವೈಶಿಷ್ಟ್ಯಗಳಲ್ಲಿನ ವ್ಯತ್ಯಾಸಗಳಿಂದಾಗಿ ಸ್ಫುಟವಾಗಿ ಗುರುತಿಸುವಂತಿರಬೇಕು.
· ಸಮರೂಪ ಹೊಂದಿರಬೇಕು: ಬೆಳೆಯ ಎಲ್ಲ ಕೊಯಿಲಿನಲ್ಲೂ ಸಮರೂಪದ ಅಥವಾ ನಿರ್ದಿಷ್ಟ ಲಕ್ಷಣಗಳನ್ನು ತೋರಿಸುವಂತಿರಬೇಕು. ಬಿತ್ತನೆಯ ಅಥವಾ ಸಂವರ್ಧನೆಯ ಪರಿಸ್ಥಿತಿಗಳನ್ನು ಆಧರಿಸಿ ಸ್ವಲ್ಪ ವ್ಯತ್ಯಾಸಗಳಿಗೆ ಮಾತ್ರ ಅವಕಾಶವಿರುತ್ತದೆ.
· ಸ್ಥಿರವಾಗಿರಬೇಕು: ಪುನರಾವರ್ತಿತ ಸಂವರ್ಧನೆಯ ನಂತರವೂ ಮುಂದಿನ ತಲೆಮಾರುಗಳಲ್ಲಿ ಮೂಲ ಗುಣಲಕ್ಷಣಗಳನ್ನು ಆ ತಳಿಯು ಉಳಿಸಿಕೊಳ್ಳಬೇಕು.
· ನಾವೀನ್ಯತೆ ಹೊಂದಿರಬೇಕು: ಅದು ಪ್ರಸ್ತುತ ಬಳಕೆಯಲ್ಲಿರುವ ತಳಿಗಳಿಗಿಂತ ವಿಭಿನ್ನವಾಗಿರುವ ಹೊಸತಳಿಯಾಗಿರಬೇಕು. (ಸಸ್ಯಗಳ ಹೊಸ ತಳಿಗಳ ಅಂತರರಾಷ್ಟ್ರೀಯ ಸಂರಕ್ಷಣಾ ಸಮಾವೇಶದ
[UPOV] ಸದಸ್ಯರಾಗಿರುವ ಕೆಲದೇಶಗಳು, ತಳಿಯೊಂದು ಈಗಾಗಲೇ ಅಸ್ತಿತ್ವದಲ್ಲಿಯೇ ಅಥವಾ ಇಲ್ಲವೇ ಎಂಬುದರ ಆಧಾರದ ಮೇಲೆ ನಾವೀನ್ಯತೆಯನ್ನು ಗುರುತಿಸುವುದಿಲ್ಲ. ಬದಲಿಗೆ ಈ ಹಿಂದೆ ಅದು ವಾಣಿಜ್ಯವಾಗಿ ಮಾರಾಟ ಮಾಡಲ್ಪಟ್ಟಿದೆಯೇ ಎಂಬುದರ ಆಧಾರದ ಮೇಲೆ ಗುರುತಿಸುತ್ತಾರೆ.  UPOV ಬಗೆಗಿನ ವಿವರಗಳಿಗೆ ಅನುಬಂಧ ೧ ನೋಡಿ.
ಪ್ರ. ೨.೧೪: ಸಸ್ಯ ತಳಿ ಸಂವರ್ಧಕರ ಹಕ್ಕುಗಳು ಹಾಗೂ ಸಸ್ಯ ತಳಿಹಕ್ಕುಗಳ ನಡುವಣ ವ್ಯತ್ಯಾಸವೇನು?
ಉ: ಸಸ್ಯ ತಳಿ ಸಂವರ್ಧಕರ ಹಕ್ಕುಗಳು ಹಾಗೂ ಸಸ್ಯ ತಳಿಹಕ್ಕುಗಳು ಎರಡೂ ಒಂದೇ. ಬೌದ್ಧಿಕ ಆಸ್ತಿ ಹಕ್ಕುಗಳ ಸಂಬಂಧಿತ ಬರಹಗಳಲ್ಲಿ ಆ ಪದಗಳನ್ನು ಅದಲುಬದಲಾಗಿ ಬಳಸುವುದರಿಂದ ಗೊಂದಲಕ್ಕೆಡೆಮಾಡಿಕೊಡುತ್ತದೆ. ಆ ರೀತಿಯ ಗೊಂದಲಕ್ಕೆಡೆಮಾಡಿಕೊಡದಂತೆ ಈ ಪುಸ್ತಕದಲ್ಲಿ ಸಸ್ಯ ತಳಿ ಸಂವಧಕರ ಹಕ್ಕು (PBR) ಗಳ ಬಗ್ಗೆ ಮಾತ್ರ ಉಲ್ಲೇಖಿಸಲಾಗುತ್ತದೆ.
ಭೌಗೋಳಿಕ ಸೂಚಕಗಳು
ಪ್ರ ೨.೧೫: ಭೌಗೋಳಿಕ ಸೂಚಕಗಳು ಯಾವುವು?
ಉ: ಭೌಗೋಳಿಕ ಸೂಚಕಗಳು ಮೂಲಭೂತವಾಗಿ ಒಂದು ಉತ್ಪನ್ನದ ವಿವರಣೆ ಹಾಗೂ ಆ ವಿವರಣೆ ಒಂದು ನಿರ್ದಿಷ್ಟ ಭೌಗೋಳಿಕ ಸ್ಥಾನದೊಂದಿಗೆ ಆ ಉತ್ಪನ್ನವನ್ನು ಗುರುತಿಸುತ್ತದೆ. ಒಂದು ನಿರ್ದಿಷ್ಟ ಭೌಗೋಳಿಕ ಸ್ಥಾನದಲ್ಲಿ ತಯಾರಾಗುವ ಉತ್ಪನ್ನಗಳಿಗೆ ಮಾತ್ರ ಭೌಗೋಳಿಕ ಸೂಚಕಗಳು ಅನ್ವಯಿಸುತ್ತವೆ. ಆ ಸ್ಥಾನವು ಉತ್ಪನ್ನದ ಗುಣಲಕ್ಷಣಗಳು, ಅದರ ಖ್ಯಾತಿ ಮತ್ತು ಗುಣಮಟ್ಟದೊಂದಿಗೆ ಸಂಬಂಧ ಹೊಂದಿರಬೇಕು . ಭೌಗೋಳಿಕ ಸೂಚಕ ರಕ್ಷಣೆಯನ್ನು ಪಡೆದುಕೊಳ್ಳುವುದರ ಅರ್ಥವೇನೆಂದರೆ, ಇತರ ಯಾವುದೇ ಸ್ಥಾನದಿಂದ ತಯಾರಾಗುವ ಅಂಥದೇ ಉತ್ಪನ್ನಗಳಿಗೆ ಭೌಗೋಳಿಕ ಸೂಚಕವನ್ನು ಬಳಸಲಾಗದು. ಉದಾಹರಣೆಗೆ ‘ಶಾಂಪೇನ್‌’ ಒಂದು ಭೌಗೋಳಿಕ ಸೂಚಕ . ಅಂದರೆ ಫ್ರಾನ್ಸ್‌ನ ಶಾಂಪೇನ್‌ಪ್ರದೇಶದಲ್ಲಿ ತಯಾರಾಗುವ ಥಳಥಳಿಸುವ ಬಿಳಿ ವೈನ್‌ಅನ್ನು ‘ಶಾಂಪೇನ್‌’ ಎಂದು ವಿವರಿಸಲಾಗುತ್ತದೆ. ಇತರ ಸ್ಥಾನಗಳಲ್ಲಿ ತಯಾರಾಗುವ ಥಳಥಳಿಸುವ ಬಿಳಿಯ ವೈನ್‌ಅನ್ನು ‘ಶಾಂಪೇನ್‌’ ಪದದಿಂದ ವಿವರಿಸುವುದನ್ನು ಕಾನೂನಿನ್ವಯ ನಿಷೇಧಿಸಲಾಗಿದೆ. ಏಕೆಂದರೆ ಆ ವಿವರಣೆ ಭೌಗೋಳಿಕ ಸೂಚಕ ರಕ್ಷಣೆಯಡಿ ಬರುತ್ತದೆ.

ಭೌಗೋಳಿಕ ಸೂಚಕವು ಬೌದ್ಧಿಕ ಆಸ್ತಿ ಹಕ್ಕುಗಳಿಗಿಂತ ಕೊಂಚ ಭಿನ್ನವಾದುದು. ಭೌಗೋಳಿಕ ಸೂಚಕ ಹಕ್ಕುಗಳನ್ನು ಯಾವುದೇ ಒಬ್ಬ ವ್ಯಕ್ತಿಗೆ ನೀಡಲಾಗುವುದಿಲ್ಲ. ಬದಲಿಗೆ ಅದಕ್ಕಾಗಿ ಅರ್ಜಿಸಲ್ಲಿಸುವ ಹಲವಾರು ವ್ಯಕ್ತಿಗಳಿಗೆ ಅದನ್ನು ನೀಡಲಾಗುತ್ತದೆ. ಅಂದರೆ, ಭೌಗೋಳಿಕ ಸೂಚಕಗಳು, ಯಾವುದೇ ಒಬ್ಬ ವ್ಯಕ್ತಿಗೆ ಏಕಸ್ವಾಮ್ಯ ಹಕ್ಕುಗಳನ್ನು ನೀಡುವುದಿಲ್ಲ. ಈ ಮೇಲೆ ಸೂಚಿಸಿದ ಅವಶ್ಯಕತೆಗಳಿಗೆ ತಮ್ಮ ಉತ್ಪನ್ನ ಅನುಗುಣವಾಗಿದ್ದಲ್ಲಿ ಎಷ್ಟು ಜನ ಉತ್ಪಾದಕರು ಬೇಕಾದರೂ ಬೌದ್ಧಿಕ ಸೂಚಕವನ್ನು ಬಳಸಲು ಅರ್ಜಿಸಲ್ಲಿಸಬಹುದು. ಉದಾಹರಣೆಗೆ: ಭೌಗೋಳಿಕ ಸೂಚಕ ‘ಶಾಂಪೇನ್‌’ ಎಂಬ ಹೆಸರು ಶಾಂಪೇನ್‌ಪ್ರದೇಶದಲ್ಲಿನ ಹಲವಾರು ಉತ್ಪಾದಕರಿಂದ ಬಳಸಲ್ಪಡುತ್ತದೆ. ಇತರ ಬೌದ್ಧಿಕ ಆಸ್ತಿ ಹಕ್ಕುಗಳು ಹಾಗಲ್ಲದೆ, ಭೌಗೋಳಿಕ ಸೂಚಕವನ್ನು ಯಾವುದೇ ಒಂದು ಆವಿಷ್ಕಾರಕ್ಕೆ ನೀಡಲಾಗುವುದಿಲ್ಲ ಬದಲಿಗೆ ಬಹಳ ಸಮಯದಿಂದ ಗುಣಮಟ್ಟಕ್ಕಾಗಿ ಹೆಸರುವಾಸಿಯಾಗಿರುವ ಉತ್ಪನ್ನವೊಂದಕ್ಕೆ ನೀಡಲಾಗುತ್ತದೆ.
ಭೌಗೋಳಿಕ ಸೂಚಕಗಳು ಟ್ರೇಡ್‌ಮಾರ್ಕ್‌‌ಗಳ ಹಾಗೆಯೇ ವರ್ತಿಸುತ್ತವೆ. ಅಂದರೆ ಹೇಗೆ ಟ್ರೇಡ್‌ಮ
ಕೃಷಿಯಲ್ಲಿ ಬೌದ್ಧಿಕ ಆಸ್ತಿಹಕ್ಕು ಹಾಗೂ ಸಾಂಪ್ರದಾಯಕ ಜ್ಞಾನ : ಸಂಪಾದಕರ ಮಾತು
ಬೌದ್ಧಿಕ ಆಸ್ತಿ ಹಕ್ಕು, ಪೇಟೆಂಟ್‌, ಜೈವಿಕ ಚೌರ್ಯ ಮುಂತಾದ ಪದಗಳು ಇಂದು ಹೆಚ್ಚು ಬಳಕೆಯಲ್ಲಿವೆ ಹಾಗೂ ವಿವಾದಾಸ್ಪದ ವಿಷಯಗಳೂ ಆಗಿವೆ. ಸಾಮಾನ್ಯ ಮನುಷ್ಯನ ಹಾಗೂ ಕೃಷಿಕರ ಬದುಕಿನ ಮೇಲೆ ಅವು ಉಂಟುಮಾಡುವ ಪರಿಣಾಮಗಳಾದರೂ ಏನು? ಅವು ವಿವಾದಾಸ್ಪದ ವಿಷಯಗಳಾದರೂ ಆಗಿರುವುದೇಕೆ? ಜೈವಿಕ ಸಂಪನ್ಮೂಲಗಳಿಗೂ ಬೌದ್ಧಿಕ ಆಸ್ತಿ ಹಕ್ಕುಗಳಿಗೂ ಇರುವ ಸಂಬಂಧಗಳೇನು? ಕೆಲ ವರ್ಷಗಳ  ಹಿಂದೆ ಅಮೆರಿಕ ಪೇಟೆಂಟ್‌ಮಾಡಿದ ಅರಿಶಿನದ ಔಷಧೀಯ ಗುಣಗಳಿಗೂ ಭಾರತದ ಸಾಂಪ್ರದಾಯಿಕ ಜ್ಞಾನಕ್ಕೂ ಇರುವ ಸಂಬಂಧವೇನು? ಬಾಸುಮತಿ ಅಕ್ಕಿಯ ಮೇಲಿನ ಅಮೆರಿಕದ ಪೇಟೆಂಟ್‌ಗಳಿಂದಾಗಿ ಜನ ಪ್ರತಿಭಟಿಸುತ್ತಿರುವುದೇಕೆ? ಬೌದ್ಧಿಕ ಆಸ್ತಿ ಹಕ್ಕುಗಳ ನಿಗೂಢ ಜಗತ್ತನ್ನು ಸರಳವಾಗಿ ಪ್ರಶ್ನೋತ್ತರಗಳ ರೂಪದಲ್ಲಿ ಅರ್ಥವಾಗುವಂತೆ ಮಾಡಲು ಈ ಕೃತಿ ಪ್ರಯತ್ನಿಸುತ್ತದೆ.
ಈ ಕೃತಿಯು ಮೂಲತಃ ಇಂಗ್ಲಿಷ್ ನಲ್ಲಿದ್ದು ಇದನ್ನು ನವದೆಹಲಿಯ ಕಲ್ಪವೃಕ್ಷ ಮತ್ತು ಗ್ರೈನ್‌ಎಂಬ ಸರ್ಕಾರೇತರ ಸಂಸ್ಥೆಗಳು ಹಾಗೂ ಲಂಡನ್‌, ಸಂಯುಕ್ತ ಸಂಸ್ಥಾನದಲ್ಲಿನ ಅಂತರರಾಷ್ಟ್ರೀಯ ಕಾರ್ಯನೀತಿ ಸಂಶೋಧನಾ ಹಾಗೂ ಸರ್ಕಾರೇತರ ಸಂಸ್ಥೆಯಾದ ಐ.ಐ.ಇ.ಡಿ. ಸಂಸ್ಥೆಗಳು ಪ್ರಕಟಿಸಿವೆ. ತೇಜಸ್ವಿನಿ ಆಪ್ಟೆ ಈ ಕೃತಿಯ ಮೂಲ ಲೇಖಕರಾಗಿದ್ದು ಈ ಕೃತಿಯ ಅನುವಾದಕ್ಕೆ ಅನುಮತಿ ನೀಡಿದ ಅವರಿಗೆ ಧನ್ಯವಾದಗಳು. ಈ ಕೃತಿಯ ಸಂಕ್ಷಿಪ್ತ ಅನುವಾದವನ್ನು ವಿಭಾಗದಲ್ಲಿ ಸಹ ಪ್ರಾಧ್ಯಾಪಕರಾಗಿರುವ ಡಾ.ಜೆ. ಬಾಲಕೃಷ್ಣ ಮಾಡಿದ್ದಾರೆ ಹಾಗೂ ಅದರ ತಾಂತ್ರಿಕ ಪರಿಶೀಲನಾ ಕಾರ್ಯವನ್ನು ವಿಶ್ವವಿದ್ಯಾನಿಲಯದ ಸಸ್ಯ ತಳಿ ಸಂವರ್ಧಕ ವಿಜ್ಞಾನಿ, ಬೌದ್ಧಿಕ ಆಸ್ತಿ ಹಕ್ಕಿನ ವಿಷಯ ತಜ್ಞರು ಹಾಗೂ ವಿಸ್ತರಣಾ ನಿರ್ದೇಶಕರಾಗಿರುವ ಡಾ.ಆರ್.ಎಸ್‌. ಕುಲಕರ್ಣಿಯವರು ನಡೆಸಿಕೊಟ್ಟಿದ್ದಾರೆ. ಡಿ.ಟಿ.ಪಿ. ಕಾರ್ಯವನ್ನು ವಿಭಾಗದ ಹಿರಿಯ ಬೆರಳಚ್ಚುಗಾರರಾದ ಎಲ್‌.ಆರ್. ದೊಡ್ಡರಂಗಯ್ಯ ಮಾಡಿಕೊಟ್ಟಿದ್ದಾರೆ.
ಈ ಕೃತಿಯ ಪ್ರಕಟಣೆಯಲ್ಲಿ ಪ್ರೋತ್ಸಾಹ ಮತ್ತು ಬೆಂಬಲ ನೀಡಿದ ಕುಲಪತಿಗಳಾದ ಡಾ.ಪಿ.ಜಿ. ಚಂಗಪ್ಪ ಮತ್ತು ವಿಸ್ತರಣ ನಿರ್ದೇಶಕರಾದ ಡಾ.ಆರ್.ಎಸ್‌.ಕುಲಕರ್ಣಿಯವರಿಗೆ ಕೃತಜ್ಞತೆಗಳು.
ಈ ಕೃತಿಯು ರೈತರು, ವಿದ್ಯಾರ್ಥಿಗಳು, ಅಧ್ಯಾಪಕರು ಹಾಗೂ ಇತರ ಆಸಕ್ತರಿಗೆ ಉಪಯುಕ್ತವಾಗುವುದೆಂದು ಆಶಿಸಲಾಗಿದೆ.
ಡಾ. ಉಷಾಕಿರಣ್‌
ಪ್ರಾಧ್ಯಾಪಕರು ಹಾಗೂ ಮುಖ್ಯಸ್ಥರು
ಕನ್ನಡ ಅಭಿವೃದ್ಧಿ ಸಮಿತಿ ಕಾರ್ಯದರ್ಶಿ
ಕನ್ನಡ ಅಧ್ಯಯನ ವಿಭಾಗ
ವಿಸ್ತರಣ ನಿರ್ದೇಶನಾಲಯ
ಕೃಷಿ ವಿಶ್ವವಿದ್ಯಾನಿಲಯ
ಹೆಬ್ಬಾಳ, ಬೆಂಗಳೂರು-೫೬೦೦೨೪

